
1. ҮНДСЭН ОЙЛГОЛТ

ОЛОН УЛСЫН ХУУЛИЙН ДАГУУ 
ЦӨӨНХ ГЭЖ ХЭН БЭ?

Цөөнх гэж юу вэ? Цөөнхийг хэн тодорхойлох вэ? Цөөнхийн 
эрхийн өгөөжийг хэн хүртдэг вэ? Эдгээр асуулт Ялгаварлан 
гадууралтаас урьдчилан сэргийлэх, Цөөнхийг хамгаалах Дэд 
Комисс болон түүнийг залгамжлан авсан Зөвлөлдөх Хорооны 
шинжээч, судлаачдын олон судалгааны судлах зүйл болон 
цөөнхийн хамгааллын асуудлыг хөндсөн олон хэлэлцүүлгийн 
маргааны сэдэв байсаар ирсэн билээ. Тодорхой хариулт 
байхгүй бөгөөд “цөөнх” гэдэг нэр томъёонд тохирох нийтлэг 
хүлээн зөвшөөрөгдсөн тодорхойлолт гараагүй байна. Гэхдээ 
тийм тодорхойлолт байхгүйгээс шалтгаалж стандарт тогтоох 
буюу хөхиүлэн дэмжих ажилд саад болсон Цөөнхийн асуудал 
хариуцсан Ажлын хэсэг, түүнийг залгамжлан Цөөнхийн асуудал 
хариуцсан Форум үүсэж ажиллахад хүндрэл учруулсан зүйл 
үгүй билээ.

Нэгдсэн тодорхойлолтод хүрэхэд тулгарч буй бэрхшээл 
нь цөөнхөд тулгардаг асуудал, тэдний ордог нөхцөл байдал 
харилцан адилгүй байдагт оршино. Зарим нь хамтдаа нарийн 
тодорхойлсон газарт хүн амын зонхилох хэсгээс тусдаа оршин 
сууж байхад бусад нь улсын даяар тархан суусан байдаг. Зарим 
цөөнх хамтын нийтлэгийн хүчтэй мэдрэмжийг тодорхой ам 
дамжсан буюу бичмэл түүхэд тулгуурладаг байхад зарим нь 
зөвхөн нийлэг өвийнхөө талаар салангид ойлголт л хадгалж 
үлдсэн байх жишээтэй. Тодорхой тохиолдлуудад цөөнх нэлээд 
хэмжээний өөртөө засах байдалтай бай. Бусад тохиолдолд 
өөртөө засах байдал буюу өөрийн гэх төр засагтай байсан түүх 
огт байдаггүй. Зарим цөөнхийн бүлэг тухайн улсад илүү удаан 

хугацаагаар оршин суусан, эсхүл өөрийн хэв шинжийг хамгаалж, 
хөгжүүлэх илүү хүчтэй эрмэлзэлтэй зэргээс шалтгаалан 
бусадтайгаа харьцуулахад харьцангуй бага хамгаалалт шаардах 
нь бий.

Нийтээр хүлээн зөвшөөрсөн тодорхойлолтод хүрэхэд 
тулгарч буй бэрхшээлээс үл хамааран цөөнхөд байх, хамтдаа 
ихэнх цөөнхийн нөхцөл байдлыг хамрах олон янзын хэв шинжийг 
тодорхойлжээ. Тодорхой улс дахь цөөнхийн хувьд хамгийн 
нийтлэг хэрэглэдэг дүрслэл бол тодорхой үндэстний, угсаатны, 
шашны, эсхүл хэлний ижил хэв шинжийн хувьд зонхилох хүн 
амынхаас ялгарах зонхилох бус бүлгийн хүмүүс гэж тодорхойолж 
болж байна. Түүнээс гадна "тухайн бүлгийн гишүүдийн зүгээс 
өөрсдийн хэв шинжийг хадгалах, бусад гишүүдээр бүлгийн нэг 
хэсэг гэж хүлээн зөвшөөрөгдөх хүсэл зориг" гэж өөртөө өгөх 
тодорхойлолт нь бусад тодорхой бодитой шаардлагуудын 
хамтаар биелэх боломжтой сонголт байж болох юм. 

Хүмүүсийн зарим бүлгүүд цөөнхийнхтэй төстэй нөхцөлд 
орж болно. Эдгээр бүлгүүдэд цагаач ажилчид, дүрвэгчид, 
харьяалалгүй хүн болон угсаатан, шашин, хэлний хувьд цөөнхөд 
хамаарах шинжийн хувьд хоорондоо хамааралгүй байж болох 
өөр үндэстний хүмүүс орно. Гэхдээ эдгээр тодорхой бүлгийг 
олон улсын эрх зүйн ерөнхий хээм хэмжээний заалтуудаар 
ялгаварлан гадуурхалтаас хамгаалах бөгөөд жишээ нь Бүхий 
л цагаач ажилчин болон тэдний гэр бүлийн гишүүдийн эрхийг 
хамгаалах тухай Олон Улсын Конвенц; Харьяалалгүй хүний эрх 
зүйн байдлын тухай Конвенц; Дүрвэгчийн эрх зүйн байдлын тхай 
Конвенц; Оршин сууж байгаа орныхоо харьяат биш хүмүүсийн 
эрхийн тухай Тунхаглал зэргээр баталгаажсан нэмэлт эрхтэй.

Үндэстний цөөнх гэдэг нь тухайн улсын хүн амын дийлэнхтэй 
харьцуулахад тооны хувьд цөөнх болох хэл, арьсны өнгө, соёл 
иргэншлийнхээ угсаатны хувьд ялгарах, өөрсдийн өвөрмөц 



Үндэстний цөөнхийн эрхийн асуудал

6

байдлыг хадгалах хүсэл эрмэлзэл бүхий олонхиосоо ялгаатай 
тодорхой бүлэг хүмүүсийг хэлнэ.1 Тэгэхдээ олонхоосоо ялгаатай 
байна гэдэг нь давуу эрх эдэлнэ гэсэн үг биш юм.

Үндэстний цөөнхийн бүлэг нь өөрсдийн уламжлалт соёл, 
шашин болон үндэстний ялгаатай байдлаа хадгалах хүчин 
чармайлт, оролдлогыг 18 болон 19  дүгээр зуунд улс гүрэн 
бүрэлдэн бий болох үеэс хийж эхэлсэн байна. Үндэстнүүдийн 
Холбоо (татан буугдсан ба оронд нь Нэгдсэн Үндэстний 
Байгууллага байгуулагдсан) “үндэстний цөөнхийн эрхийн тухай” 
хэд хэдэн гэрээг баталснаар олон улсын хуулиар цөөнхийн эрхийг 
хүлээн зөвшөөрч, хамгаалах болжээ. 1945 онд Үндэстнүүдийн 
Лигийн оронд Нэгдсэн Үндэстний Байгууллага байгуулагдаж 
улмаар цөөнхийн эрхтэй холбоотой хэм хэмжээ, процедур, 
механизм зэргийг бага багаар боловсруулж иржээ. Ялангуяа 
1966 оны Иргэний болон улс төрийн эрхийн тухай олон улсын 
пакт, 1992 оны Үндэсний эсхүл угсаатны, шашин болон хэлний 
цөөнхөд хамаарах хүмүүсийн эрхийн тухай тунхаглал (цаашид 
НҮБ-ын Цөөнхийн тухай тунхаглал)-д цөөнхийн бүлэгт хамаарах 
хүмүүсийн эрхийг хүлээн зөвшөөрч, хамгаалдаг. Харамсалтай нь 
амьдрал дээр дээрх эрхүүд нь бүрэн дүүрэн хэрэгжихгүй байна. 

Үндэстний цөөнхийн эрхийг хөхиүлэн дэмжих, хамгаалах 
явдалд дараах асуудлуудад тусгайлан анхаарал хандуулах 

1 Хүний эрхийн Үндэсний Комиссоос 2009 онд хийсэн Үндэсний цөөнх (Цаатан) 
хүүхдүүдийн сурч боловсрох эрх, хүүхдийн хөдөлмөр эрхлэлтийн судалгааны 
тайлан, тал 3

шаардлагатай байдаг. Үүнд: 
- үндэстний цөөнх оршин тогтнож байгааг хүлээн 

зөвшөөрөх 
- тэдний ялгаварлан гадуурхалтаас ангид байх эрх 
- тэдний тэгш байдлыг хангах
- олон талт соёл болон соёл хоорондын боловсролыг 

үндэсний болон орон нутгийн түвшинд хөхиүлэн дэмжих
- нийгмийн амьдралын бүх л талд тэдний оролцоог 

хөхиүлэн дэмжих (тухайн оршин суугаа газрын болон 
орон нутгийн шийдвэр гаргах түвшинд оролцоог 
нэмэгүүлэх, хагшах)

- хөгжлийн болон ядуурлыг бууруулах үйл явцад тэдний 
санаа бодлыг тусгах

- хөдөлмөр эрхлэлт
- эрүүл мэнд
- орон сууц гэх нийгмийн үзүүлэлт дэх ялгаатай зөрүүтэй 

байдал
- эмэгтэйчүүдийн нөхцөл байдал болон цөөнхийн бүлэгт 

харьяалагдах хүүхдэд тавих тусгай анхаарал зэрэг 
асуудлууд багтана.     

Дэлхий дахинд амьдарч буй үндэстний цөөнх нь ихэвчлэн 
зэвсэгт мөргөлдөөн, дотоодын зөрчлийн хохирогчид болдог. 
Цөөнхийн бүлэгт харьяалагдах дүрвэгсэд болон дотооддоо 
шилжин суурьшигчдийн нөхцөл байдал тэр дундаа эмэгтэйчүүд, 
хүүхдүүдийн асуудалд ихээхэн анхаарал хандуулах хэрэгтэй.  

Тухайн улсын оролцоо болон хүний эрхэд суурилсан 
хандлага нь цөөнхийн бүлгийн хүмүүст тулгардаг хүндрэл 
бэрхшээлүүдийг авч үзэж шийдвэрлэхэд гол элемент нь болдог. 

Үндэстний эсхүл угсаатны, шашны болон хэлний цөөнхөд 
харьяалагдах хүмүүс янз бүрийн ялгаварлан гадуурхалтад 
өртөх, мөн орон байраар хангагдах, газар, өмч хөрөнгө эзэмших 

тэр ч байтугай иргэншил авч чадахгүй байх зэрэг олон эрхээ 
эдэлж чадахгүй хохирч үлдэх тохиолдол гардаг байна.

Ийнхүү цөөнхийн бүлэгт тохиолдож буй хүнд 
бэрхшээлүүдийг авч үзэж шийдвэрлэх бат бөх шийдлийг 
тодорхойлоход тухайн улсын оролцоо болон хүний эрхэд 
суурилсан хандлага гол хүчин зүйлсийг бий болгоно.

1992 онд батлагдсан Нэгдсэн Үндэстний Байгууллагын 
Үндэстний цөөнхийн тухай тунхаглалын 1 дүгээр зүйлд цөөнх 
гэдэг нь үндэстний эсхүл угсаатны, соёлын, шашны болон 
хэлний цөөнхийг нэрлэх бөгөөд улс орнууд тэдний оршин тогтнох 
явдлыг хамгаалах ёстой гэж заажээ. Олон улсын хэмжээнд 
үндэснтий цөөнхийг ямар бүлэг бүрдүүлэх тал дээр нэгдсэн 
тодорхойлолт одоогоор байхгүй байна. Үндэстний цөөнхийн 
оршин тогтнох явдал нь бодит байдал дээр эргэлзээтэй байдаг 
тухай ихэвчлэн гаргаж тавьдаг бөгөөд аливаа тодорхойлолт нь 
объектив (жишээлбэл нэг ижил угсаа, хэл эсхүл шашин оршин 
тогтнох гэх мэт) болон субъектив (хувь хүмүүс өөрсдийгөө тухайн 
цөөнхийн гишүүн гэдгийг тодорхойлох ёстой) хүчин зүйлсийг аль 
алийг нь оруулах ёстой.  

Үндэстний цөөнхийн бүлгийн хүмүүс янз бүрийн нөхцөл 
байдалд амьдардаг тул өргөн хүрээнд хүлээн зөвшөөрөгдсөн 
тодорхойлолтод хүрэхэд хүндрэлтэй байдаг. Зарим нь хамтдаа 
сайтар тодорхойлогдсон хэсэгт тухайн улсын нийт хүн амын 
дийлэнх олонхоос салангид амьдарч байхад зарим нь тухайн 
улсдаа хаа сайгүй тархай бутархай байдлаар амьдарч байна. 
Зарим цөөнхийн бүлэг өөрсдийн гэсэн нэгдмэл ялгарах шинж 
тэмдэгтэй, бичигдсэн түүхтэй байхад зарим нь өөрсдийн нийтлэг 
өв уламжлалынхаа багахан хэсгийг л хадгалж авч үлдсэн байх 
жишээтэй.  

Нэгдсэн Үндэстний Байгууллагын хүний эрхийн тогтолцоонд 
хэрэглэж буй цөөнх гэдэг нэр томъёо нь Нэгдсэн Үндэстний 

Байгууллагын Цөөнхийн тухай Тунхаглалын дагуу үндэсний 
эсхүл угсаатны, шашны болон хэлний цөөнхийг хэлдэг. Бүх улс 
орон өөрсдийн нутаг дэвсгэрт нэг болон түүнээс дээш цөөнхийн 
бүлэгтэй байдаг. Эдгээр цөөнхийн бүлэг нь өөрсдийн гэсэн 
үндэсний, угсаатны, хэлний эсхүл шашны онцлог шинжээрээ 
тухайн улсын нийт хүн амаас ялгардаг.

Нэгдсэн Үндэстний Байгууллагын Цөөнхийн бүлэгийг 
ялгаварлан гадуурхалтад өртөхөөс урьдчилан сэргийлэх, 
тэднийг хамгаалах дэд хорооны тусгай илтгэгч Францеско 
Капоторигийн 1977 онд өгсөн  тодорхойлолтоор бол үндэстний 
цөөнх гэдэг нь: Тооны хувьд тухайн улсын нийт хүн амаас 
бага, давамгайлсан бус байр суурьтай бүлэг бөгөөд тэдгээрийн 
гишүүд нь тухайн улсын иргэн байх ба нийт хүн амаас угсаатны, 
шашны эсхүл хэлний онцлог шинжээрээ ялгарах ба өөрсдийн 
соёл, уламжлал, шашин болон хэлээ хадгалахад чиглэсэн 
нэгдмэл санааг харуулдаг2.  

Үндэстний цөөнхийн шалгуур дээрх тодорхойлолтод ордог 
ч энэ нь эргэлзээ төрүүлдэг ба давамгайлсан бус байр суурьтай 
байх шалгуур нь чухал шалгууруудын нэг хэвээр байдаг. Ихэнх 
тохиолдолд үндэстний цөөнхийн бүлэг нь тооны хувьд бага 
байдаг ч зарим тохиолдолд тооны хувьд олонх ч цөөнхийн бүлэг 
шиг эсхүл давамгайлсан бус байр суурьтай байдаг. Жишээлбэл 
Өмнөд Африк дахь арьс өнгөөр ялгаварлан гадуурхах дэглэмд 
байх харууд байна. Зарим нөхцөл байдалд тухайн бүлэг нь 
тухайн улсын олонхийг бүхлээрээ бүрдүүлдэг ч тухайн улсын 
эргэлзээтэй тодорхой нэг бүсэд давамгайлсан бус байр суурьтай 
байх жишээтэй. 

Түүнчлэн субъектив шалгуурыг хэрэглэхдээ эргэлзээтэй 
бүлгийн гишүүдийн зарим хэсгийн өөрсдийн онцлог шинж чанарыг 
хадгалах хүсэл эрмэлзлэл болон тухайн бүлгийн нэг хэсэг 

2 E/CN.4/Sub.2/384/Rev.1, para.568.

болохыг хүсч буй хувь хүмүүсийн хүсэл зэргийг Тусгай илтгэгч 
Капотортигийн тодорхойлолтод орсон зарим тодорхой объектив 
шалгууруудыг нэгтгэн анхаарч авч үзэх ёстой гэж зөвлөдөг. 
Цөөнхийн статусыг хүлээн зөвшөөрөх нь зөвхөн тухайн улсын 
шийдвэрлэх асуудал биш гэдгийг нийтээрээ зөвшөөрсөн бөгөөд 
объектив болон субъектив шалгуурын аль алин дээр үндэслэх 
ёстой. Тухайлбал хөгжлийн бэрхшээлтэй хүмүүс, тодорхой улс 
төрийн бүлэгт харьяалагдаж буй хүмүүс эсхүл тодорхой бэлгийн 
чиг баримжаа эсхүл хүйсийн илэрхийлэлтэй хүмүүс (лесби, гей, 
бисексуал, трансжендэр эсхүл интерсекс хүмүүс) цөөнхийн бүлэг 
эсэх дээр асуулт гарч ирдэг. Нэгдсэн Үндэстний Байгууллагын 
Цөөнхийн тухай Тунхаглал нь үндэсний, угсаатны, шашны 
болон хэлний цөөнхөд зориулагдсан ч янз бүрийн ялгаварлан 
гадуурхалттай тэмцэж, үндэсний, угсаатны, шашны болон 
хэлний цөөнхөд харьяалагдаж буй хүмүүс мөн жендэр, хөгжлийн 
бэрхшээл эсхүл бэлгийн чиг баримжаанаас болж ялгаварлан 
гадуурхалтад өртөж байгаа асуудлыг авч шийдвэрлэх нь 
чухал юм. Үүнтэй адил олон улс орнуудад цөөнхийн бүлэг нь 
ихэвчлэн нийгмийн хамгийн эмзэг давхаргад байж, ХДХВ/ДОХ 
дох зэрэг нийтээр тархсан өвчин эмгэгт нэрвэгдсэн, ерөнхийдөө 
эрүүл мэндийн үйлчилгээ авах эрх нь хязгаарлагдмал байдгыг 
анхааралдаа авах шаардлагатай байдаг.  

ОЛОН УЛСЫН ГЭРЭЭ КОНВЕНЦ

Ялгаварлан гадуурхалтыг хориглох нь
Цөөнхөд сөргөөр нөлөөлдөг (улс төр, нийгэм, соёл, эсхүл 

эдийн засгийн хувьд) ялгаврлан гадуурхалт дэлхийн өнцөг 
булан бүрт амь бөхтэй оршсоор, срөглдөөний эх сурвалж 
болсоор байна. Ялгаварлан гадуурхалтыг " арьс үндэс, арьсны 
өнгө, ..., хэл, шашин шүтлэг, ..., үндэсний эсхүл нийгмийн 

гарал, ..., төрсний, эсхүл бусад статус, зэрэг яливаа үндэслэлд 
тулгуурласан болон хүн бүрийн бүхий л эрх, эрх чөлөөгөө 
тэгш тэгшээр хүндэтгэн сахиж, эдэлж, эсхүл хэрэгжүүлэхийг 
нь үгүйсгэх, эсхүл сулруулах зорилготой буюу нөлөөтэй 
ялгаварлах, хасах, илүүд үзэх аливаа үйлдлийг илэрхийлэх 
утгаар" ойлгож иржээ. Ялгаварлан гадуурхалтаас урьдчилан 
сэргийлэх гэдгийг "... хувь хүн буюу бүлэг хүмүүст хүсч болох 
тэгш харьцах боломжийг нь олгохгүй байхад чиглэсэн аливаа 
үйл ажиллагаанаас урьдчилан сэргийлэх" хэмээн тодорхойлсон 
байна.

Цөөнхийн бүлэг буюу түүний гишүүдэд тэгш харьцах 
боломжийг олгохгүй байх бараг бүх нөхцөл байдалд хамаарах 
олон улсын олон гэрээ баримт бичигт ялгаварлан гадуурхалтыг 
хоригложээ. Тухайлбал арьс үндэс, хэл, шашин шүтлэг, 
үндэстний болон нийгмийн гарал, төрсний, эсхүл бусад 
статусаар ялгаварлан гадуурхахыг хориглосон байна. Цөөнхийн 
бүлгийн гишүүд үр шимийг нь хүртэж болох чухал хамгаалалтууд 
бол шүтэх, эс шүтэх, үзэл боддлоо илэрхийлэх, эвлэлдэн нэгдэх 
чухал эрхүүдээс гадна хуулийн өмнө бие хүн хэмээн хүлээн 
зөвшөөрөгдөх, шүүхийн өмнө эрх тэгш байх, хуулийн өмнө эрх 
тэгш байх, эрх зүйн хамгаалалтад эрх тэгш байх зэрэг орно.

Үл ялгаварлан гадуурхалтын заалтуудыг 1945 онд 
батлагдсан Нэгдсэн Үндэстний Байгууллагын дүрэм (1 дүгээр 
болон 55 дугаар зүйл), 19458 онд батлагдсан Хүний эрхийн 
Түгээмэл Тунхаглал (2 дугаар зүйл), Эдийн Засаг, Нийгэм, 
Соёлын эрхийн тухай Олон Улсын Пакт (2 дугаар зүйл)-д тусчээ. 
Эдгээр заалт мөн 1958 онд батлагдсан ОУХБ-ын Ажил мэргэжил, 
хөдөлмөр эрхлэлтэд ялгаврлан гадуурхахгүй байх тухай 111 
дүгээр Конвенц, 1965 онд батлагдсан Арьс Үндсээр Ялгаварлан 
гадуурхах бүх хэлбэрийг устгах тухай олон улсын Конвенц (1 
дүгээр зүйл), 1960 онд батлагдсан ЮНЕСКО-гийн Боловсролын 

харилцаанд ялгавралан гадуурхахын эсрэг олон улсын Конвенц 
(1 дүгээр зүйл), 1978 онд батлагдсан ЮНЕСКО-гийн Арьс 
үндэсний тухай болон арьс үндсээр ялгаврлан гадуурхахын 
хор уршигийн тухай Тунхаглал (1,2,3 дугаар зүйл), 1981 онд 
батлагдсан Шашин шүтлэг буюу итгэл үнэмшлийн үүдэлтэйгээр 
үл хүлцэх болон ялгаварлан гадуурхах бүх хэлбэрхийг устгах 
тухай Тунхаглал (2 дугаар зүйл) зэрэг олон улсын төрөлжсөн 
олон баримт бичигт туссан байна.

Үл ялгаварлан гадуурах тухай заалтууд мөн Хүний эрх, 
суурь эрх чөлөөг хамгаалах Европийн Конвенц, Европын 
Нийгмийн Харти, Үндэстний цөөнхийн талаарх Европын Суурь 
Конвенц (Европын Зөвлөл), ЕАБХАБ-ын Хүний хүрээний 
асуудлаарх Бага Хурлын Копенгагений Уулзалтын Баримт 
бичиг (Европийн Аюулгүй Байдал, Хамтын Ажиллагааны 
Байгууллага), Хүний эрхийн талаарх Америк тивийн Конвенц 
(Америк Тивийн Улсуудын Байгууллага), Африк тивийн Хүний 
болон Ард түмнүүдийн эрхийн тухай Харти (Африк Тивийн 
Нэгдлийн Байгууллага) зэрэг бүс нутгийн хүний эрхийн суурь 
баримт бичгүүдэд туссан байна.

Үндэстний цөөнхийн асуудалд ч мөн сөргөөр нөлөөлж 
орж ирдэг зүйл бол ялгаварлан гадуурхалт юм. Тухайн улсын 
хүн амын олонхоос угсаатны болон шашин соёл, хэлний хувьд 
ялгаатай байдал нь ялгаварлан гадуурхалт, түүнийг дагасан 
хүний эрхийн зөрчилд хүргэдэг явдал үндэсний цөөнхийг 
аль ч түүхийн туршид дагалдаж ирсэн байдаг. Өдгөө Нэгдсэн 
Үндэстний Байгууллагын хэмжээнд баталж, олон улсад мөрдөж 
буй хүний эрхийн голлох гэрээ, конвенц, баримт бичгүүдийн ихэнх 
нь ялгаварлан гадуурхалтаас үүдэлтэй хүний эрхийн зөрчлөөс 
урьдчилан сэргийлэх, зөрчигдсөн эрхийг сэргээн хамгаалахад 
чиглэдэг. Ялгаварлан гадуурхалт нь хүмүүс бие биеэ гарал 
угсаа, хэл яриа, сонирхол, гадаад төрх, нас хүйс гэх мэт ялгаатай 

байдлын хувьд хүлээн зөвшөөрөөгүй буюу хүндэтгээгүйн хувьд 
үүсдэг тул  гэрээ, конвенциуд, пактуудад орсон аливаа хүнийг 
ялгаварлан гадуурхалтаас хамгаалсан эрхүүд нь их бага ямар 
нэг хэмжээгээр үндэсний цөөнхөд хамаарч байдаг.

Үндэстний цөөнх иргэдэд хамаарах тусгай эрхүүд байна. 
Гэхдээ үүнийг онцгой эрх ямба гэдэгтэй адилтгаж болохгүй. 
Харин өөрсдийн үндэсний нийтлэг, өвөрмөц шинж, хэл соёлоо 
хадгалан үлдэж, хүн амын олонхийн адилаар тухайн улсын 
улс төр, эдийн засаг, нийгмийн амьдралд идэвхитэй оролцон, 
нийгэмд эрх тэгш байр суурь эзлэх боломж олгодог эрхүүд гэж 
ойлговол зохино. Товчоор хэлбэл хүн амын олонхтой эрх тэгш 
байх боломжийг хангах зорилготой ажээ. 

Хүний эрхийн олон улсын хэд хэдэн баримт бичигт 
үндэстний цөөнхийн асуудал, тэдэнд хамаарах эрхийн талаар 
туссан байдаг. Үүнд: 

- Аймаглан устгахаас урьдчилан сэргийлэх, түүнд оноох 
шийтгэлийн тухай Конвенц (2-р зүйл), 

- Арьс өнгөөр ялгаварлан гадуурхах бүх хэлбэрийг устгах 
тухай Конвенц (2 болон 4-р зүйл) 

- Эдийн засаг нийгэм соёлын эрхийн Олон Улсын Пакт 
(13-р зүйл), 

- Иргэний болон улс төрийн эрхийн Олон Улсын Пакт (27-
р зүйл),

- Хүүхдийн эрхийн Конвенц (30-р зүйл); 
- Боловсролын салбар дахь ялгаварлан гадуурхалтын 

эсрэг ЮНЕСКО-гийн Конвенц (5-р зүйл),
- Нэгдсэн Үндэстний Байгууллагын Үндэстний цөөнхөд 

хамаарах хүмүүсийн эрхийн тухай Тунхаглал,
- Арьс өнгөний болон арьс өнгөөр алагчлалын эсрэг 

ЮНЕСКО-гийн Тунхаглал (5-р зүйл) зэрэг орно.

Нийтээр хүлээн зөвшөөрсөн олон улсын гэрээ 
хэлэлцээрүүдийн дотор Иргэний болон улс төрийн эрхийн Олон 
Улсын Пактын 27-р зүйл нь үндэстний цөөнхийн өөрсдийн соёлыг 
хадгалах, өөрийн шашныг шүтэж бишрэх, эх хэлээ өдөр тутмын 
амьдралд хэрэглэх эрхийг баталгаажуулсан бөгөөд гишүүн улс 
энэхүү эрхээ эдлэх боломжийг хангах үүрэг хүлээж байна. 

Үндэстний цөөнхийн эрхийг хамгаалахад тухайлан чиглэж 
гаргасан Нэгдсэн Үндэстний Байгууллагын гол баримт бичиг бол 
Үндэстний цөөнхийн эрхийн тухай Тунхаглал юм. Уг тунхаглалд 
үндэстний цөөнхөд хамаарах тусгай эрхүүд болон улс орны 
хүлээх ёстой үүргийг тэнцвэртэйгээр зааж өгсөнөөрөө тухайн 
улсын газар нутгийн бүрэн бүтэн байдал, төрийн тусгаар 
тогтнолоо хадгалж хамгаалах боломжийг хангасан байна.

Тусгай эрх гэж юу вэ?
Тусгай эрх нь эрх ямба биш, харин үүгээр цөөнх өөрсдийн 

илэрхийлэл, шинж чанар, уламжлалаа хадгалах боломжтой 
болдог юм. Тусгай эрх нь эрх тэгш харьцаа бий болгоход үл 
ялгаварлан гадуурхалтын зарчимтай ач холбогдлоороо чг 
ижил юм. Цөөнх улс орны улс төр, эдийн засгийн харилцаанд 
оролцохын зэрэгцээ өөрийн хэлээр ярьж, өөрсдөө зохион 
байгуулсан ажлаас үр шимийг нь хүртэж чадаж байж л олонход 
оногдож буй тэрхүү статуст хүрч чаддаг. Тийм бүлэгтэй, эсхүл 
түүнд хамаарах хувь хүнтэй харьцах харьцаа ялгаатай байх нь 
үр нөлөөтэйгөөр эрх тэгш байдал, хүй элгэний сайн сайхныг 
бүхэлд нь үр нөлөөтэй дэмжихэд чиглэж байгаа бол зөв гэж 
үзнэ. Энэ хэлбэрийн эерэг үйл ажиллагаа нь цөөнхийн бүлэгт 
нийгмээс олонхтой адил нөхцөлд үр шим хүртэх боломж олгохын 
тулд урт хугацаанд үргэлжлэх шаардлага гарч болно.

Олон улсын хэд хэдэн баримт бичиг үндэстний, угсаатны, 
арьстны, эсхүл шашны бүлгүүдэд чиглэсэн байдаг бөгөөд 

тэдгээрийн заримд нь цөөнхөд хамаардаг хүнд зориулсан тусгай 
эрхийг туссан байна. Эдгээр нь: аймаглан устгах гэмт хэргээс 
урьдчилан сэргийлэх, түүнийг шийтгэх тухай Конвенц, (II зүйл); 
Арьс үндсээр ялгавралан гадуурхах бүх хэлбэрийг устгах тухай 
Конвенц (2 болон 4 дүгээр зүйл Эдийн Засаг, Нийгэм, Соёлын 
эрхийн тухай Олон Улсын Пакт (13 дугаар зүйл); Иргэний болон 
Улс Төрийн эрхийн тухай Олон Улсын Пакт (27 дугаар зүйл); 
Хүүхдийн эрхийн тухай Конвенц (30 дугаар зүйл); ЮНЕСКО-
гийн Боловсролын салбарт ялгавралан гадуурхахын эсрэг олон 
улсын Конвенц (5 дугаар зүйл); Нэгдсэн Үндэстний Байгууллагын 
Үндэстний буюу угсаатны, шашны, хэлний цөөнхөд хамаарах 
хүний эрхийн тухай Тунхаглал; ЮНЕСКО-гийн Арьс үндэсний 
тухай болон арьс үндсээр ялгаврлан гадуурхахын хор уршигийн 
тухай Тунхаглал (5 зүйл) зэрэг болно.

Цөөнхийн тусгай эрхийн талаар тусгасан бүс нутгийн 
баримт бичгүүдэд Үндэстний цөөнхийн талаарх Европын 
Суурь Конвенц, Бүс нутгийн буюу цөөнхийн хэлний талаарх 
Европын Харти (Европын Зөвлөл); ЕАБХАБ-ын Хүний хүрээний 
асуудлаарх Бага Хурлын Копенгагений Уулзалтын Баримт бичиг 
(Европийн Аюулгүй Байдал, Хамтын Ажиллагааны Байгууллага) 
орно.

Үндэстний цөөнхийн эрхийн тухай тунхаглалд үндэстний 
цөөнхөд хамаарахаар тусгайлан заасан эрхийг үндсэнд нь 
ангилвал:

1. Үндэстний онцлог, уламжлал, зан заншил, шашин 
шүтлэг, соёлоо дагах, сахих, хадгалах, хамгаалуулах, 
хөгжүүлэх

Энэ бол тухайн үндэстний цөөнх хүн амын олонхийн 
дунд өөрсдийн түүх уламжлал, шашин шүтлэгээ мартаж, 
соёлын ялгаа, онцлогийг алдан уусахгүйгээр сахин 
хамгаалах боломж олгоход чиглэсэн эрх юм.

2. Эх хэлээрээ хорио цээргүйгээр өөр хоорондоо болон 
олон нийтийн дунд ярих, харилцах

Энд үндэстний цөөнхөд хамаардаг хүн өөрийн 
эх хэлээр харилцсаныхаа төлөө бусдын ялгаварлан 
гадуурхалт, сөрөг хандлагад өртөхгүй байх баталгааг 
хангаж байна. Эх хэлээ дуртай үедээ хэрэглэдэг байх 
нь уламжлалт хэл соёлоо мартахгүй байх нэг үндэс 
болдогийн хувьд бусад эрхийн урьдач нөхцөл болох нь 
ч бий.

3. Нийгэм, соёл, улс төр эдийн засгийн харилцаа, шашны 
зан үйлд оролцох эрх. Энэ эрх баталгаажсаны үндсэнд 
үндэстний цөөнх нь эдгээр харилцаанд орохдоо 
ялгаварлан гадуурхалтаас ангид байх, нийгэмд эрх тэгш 
байр суурьтай байх боломжтой байна.

4. Өөрсдийн ахуй амьдралд үндэсний болон бүс нутгийн 
түвшинд нөлөөлөх шийдвэр гаргахад санал бодлоо 
илэрхийлж, оролцоо, хувь нэмрээ оруулах

Төрөөс болон эрх бүхий этгээдийн шийдвэрийн 
дагуу явуулах үйл ажиллагаа өдөр тутмын амьдралд нь 
нөлөөлж, өөрчлөлт авчрах байгаа тохиолдолд тэрхүү 
шийдвэр гарахад өөрсдийн санаа бодлоо тусгаж, 
хэрэгжүүлэх нь наад зах нь өөрийн уламжлал, зан 
заншил, ахуй амьдралаа хадгалан үлдэх эрх хэрэгжихэд 
чухал хүчин зүйл болохоос гадна төрийн эрхийг барихад 
шууд болон төлөөллөөрөө дамжуулан  оролцох эрхээр 
олгодог тэгш боломж мөн. 

5. Эвлэлдэн нэгдэж, холбоо байгуулах эрх. Хүний наад 
захын нэгэн эрхийг томьёолсонтой адил боловч 
үндэстний цөөнхийн гишүүд хамтран өөрсдийн эвсэл, 
холбоог байгуулах, хамтран ажиллах боломжийг 
тухайлан зааж өгсөн онцлогтой. Энэ нь үндэстний цөөнх 

өөрсдийн нийтлэг онцлогийг хадгалан хамгаалах болон 
бусад эрхээ хамгаалахын тулд эвлэлдэн нэгдэх эрхийг 
баталгаажуулж байгаа хэрэг мөн.

6. Дотооддоо болон хилийн чанадад байгаа үндэс угсаа 
нэгтнүүдтэйгээ холбоо тогтоох, харилцах эрх. Эндээс 
аль нэг улсын үндэстний цөөнх хилийн дотооддоо болон 
хилийн чанадад байгаа гарал угсаа нэгтэнтэйгээ ямар 
нэг хорио цээргүйгээр, харилцаа холбооны боломжит 
хэлбэрээр харилцах эрхийг баталгаажуулахад оршино.

УУГУУЛ ИРГЭД ҮНДЭСТНИЙ ЦӨӨНХ МӨН ҮҮ?
Нутгийн уугуул иргэдийн тухай үндэстний цөөнхийн 

бүлэгтэй нэгэн адил дэлхий даяар хүлээн зөвшөөрсөн олон 
улсын тодорхойлолт байхгүй. Энэ талаарх удирдамжийг Уугуул 
хүн амын асуудал хариуцсан ажлын хэсгийн ажил, Олон улсын 
Хөдөлмөрийн Байгууллагын 169 дүгээр Конвенцийн зүйл заалт 
болон Нэгдсэн Үндэстний Байгууллагын Уугуул хүмүүсийн 
эрхийн тухай тунхаглалын агуулгаас олж үзэх боломжтой. 

Янз бүрийн эх сурвалжууд дараах шинж тэмдгийг 
дангаараа болон хавсарсан байдлаар оруулдаг: уугуул хүмүүс 
бол колоничлол эсхүл тухайн улсын хилийг тогтоохоос өмнөх 
газар болон нутаг дэвсгэрт нутаглан амьдарч байсан хүмүүсийн 
үр сад, хойч үе; бөгөөд тэд ялгаатай нийгэм, эдийн засаг, улс 
төрийн тогтолцоо, хэл, соёл, итгэл үнэмшилтэй бөгөөд энэхүү 
өөрсдийгөө илэрхийлэх ялгаатай, онцлог шинжээ хадгалж, 
хөгжүүлэхээр шийдсэн; өвөг дээдсийнхээ газар шороо, тэнд 
байгаа байгалийн баялагт асар их ач холбогдол үзүүлдэг; 
ба нийгмийн давамгайлсан бус бүлэгт харьяалагдах бөгөөд 
өөрсдийгөө уугуул хүмүүс гэж тодорхойлдог. 

       1 Америкийн уугуул иргэд                  2 Австралын уугуул иргэд

        3 Амазоны уугуул иргэд                   4 Африкийн уугуул иргэд

Уугуул хүмүүс олон улсын хуулийн дагуу цөөнхийн эрхийг 
шаардаж болох ч тэдний эрхийг хамгаалахад чиглэгдсэн Нэгдсэн 
Үндэстний Байгууллагын мандат, механизмууд байдаг. Нэгдсэн 
Үндэстний Байгууллага нь өөрийн ажил хэрэгт уугуул хүмүүс 
болон цөөнхийн бүлэгтэй холбогдуулан өөрийгөө тодорхойлох 
зарчмыг тусгажээ. Бодит байдал дээр уугуул иргэд болон үндэс, 
угсаа, хэл болон шашны цөөнхийн бүлэг хооронд олон хэлхээ 
холбоо, нийтлэг байдал байдаг. Учир нь энэхүү хоёр бүлэг 
өөрсдийн амьдарч буй нийгэмд давамгайлсан бус байр суурьтай 
байдаг бөгөөд тэдний соёл, хэл эсхүл шашны итгэл үнэмшил нь 
олонх буюу давамгайлсан бүлгээс ялгаатай байж болдог.  

Уугуул иргэд болон үндэс, угсаа, хэл болон шашны цөөнхийн 
бүлэг аль аль нь өөрсдийгөө илэрхийлэх өвөрмөц шинж тэмдгээ 
хадгалж, хөхиүлэн дэмжихийг хүсдэг. 

Эрхийн хувьд уламжлалт ёсоор цөөнхийн бүлгийн хүмүүс 
өөрсдийгөө бүлгийн хувиар оршин тогтнох эрхээ хамгаалуулах, 
өөрсдийгөө тодорхойлох зүйлсээ хүлээн зөвшөөрүүлэх, олон 
нийтийн амьдралд үр нөлөөтэй оролцох, тэдний соёлын, шашны 
болон хэлний олон талт байдлыг хүндэтгэх явдлыг хангуулах 
тал дээр онцгой ач холбогдол өгдөг. Уугуул иргэдийн хувьд дээрх 
эрхүүдэд онцгой ач холбогдол өгдөгийн зэрэгцээ өөрсдийн газар 
нутаг болон байгалийн баялагийн асуудлаарх эрх, өөрсдийгөө 
тодорхойлох болон тэдэнд нөлөөлөх аливаа асуудлаар шийдвэр 
гаргахад оролцох зэргийг хүлээн зөвшөөрүүлэх талыг хөхиүлэн 
дэмжиж ирсэн. 

Нэгдсэн Үндэстний Байгууллагын Уугуул хүмүүсийн эрхийн 
тухайн тунхаглалын дагуу гишүүн улсууд уугуул хүмүүст нөлөөлж 
болохуйц аливаа хөгжлийн үйл ажиллагааг эхлүүлэхээсээ өмнө 
тэдэнтэй зөвлөлдөж, хамтран ажиллах үүднээс тэдний чөлөөтэй, 
өмнө мэдэгдсэн зөвшөөрлийг авах ёстой байдаг. Харин Нэгдсэн 
Үндэстний Байгууллагын Цөөнхийн тухай тунхаглалд тэдний 
шийдвэр гаргах үйл явцад оролцох эрх зэрэг илүү ерөнхий зүйлийг 
тусгасан байдаг ба цөөнхийн бүлэгт харьяалагдах хүмүүсийн 
хууль ёсны ашиг сонирхлыг аливаа үндэсний төлөвлөлт, 
хөтөлбөрт тусгах талаар анхаарах хэрэгтэйг заажээ.

ИРГЭНИЙ ХАРЬЯАЛАЛГҮЙ ХҮН ҮНДЭСТНИЙ ЦӨӨНХӨД 
ХАМААРАХ УУ?

Хүний эрхийн гэрээ конвенцийн дагуу улс орнууд өөрсдийн 
эрх мэдлийн хүрээнд буй бүх хүмүүсийн эрхийг хамгаалах үүрэг 
хүлээдэг. Харин НҮБ-ын Үндэстний цөөнхийн эрхийн тухай 
тунхаглалд хийсэн тайлбараас харвал иргэний харьяалал нь 
үндэстний цөөнхийн эрхийг эдлэх боломжгүй болгох гол шалгуур 
байж болохгүй хэмээн заажээ. Үүн дээр яригдах гол зүйл бол 
“ЯЛГАВАРЛАН ГАДУУРХАЛТААС  АНГИД БАЙХ ЭРХ”-ийг онцлох 
хэрэгтэй юм. Цөөнхөд хамааралтай хүмүүсийг хамгаалахаар 

дараах олон улсын хэм хэмжээг ашиглаж болох юм:
• Цагаач ажилчид болон тэдгээрийн гэр бүлийн гишүүдийн 

эрхийг хамгаалах тухай конвенц
• Иргэншилгүй хүмүүсийн эрх зүйн байдлын тухай конвенц
• Дүрвэгсдийн эрх зүйн байдлын тухай конвенц
• Өөрийн иргэний харьяаллын улс орноос бусад газар 

амьдарч буй хүмүүсийн хүний эрхийн тухай тунхаглал.

ҮНДЭСТНИЙ ЦӨӨНХ, ИРГЭН БУС БОЛОН ХАРЬЯАЛАЛГҮЙ 
ХҮМҮҮСИЙН ХООРОНДЫН ХАРИЛЦАА ХОЛБОО

Үндэстний цөөнх болон иргэншлийн 
асуудлаар гарч ирдэг асуудал бол 
ихэвчлэн тодорхой бүлгийн гишүүдийн 
үндэс эсхүл угсаа, шашин болон хэлний 
онцлогоос улбаалан тэдний иргэншлийг 
үгүйсгэдэг эсхүл байхгүй болгодог асуудал 
гардаг байна. Энэ нь олон улсын хуульд 

харшлах бөгөөд ялангуяа 1961 оны Харъяалалгүй байдлыг 
багасгах тухай Конвенцийн 9 дүгээр зүйлд “Гэрээлэгч улс нь 
аливаа хүн эсхүл бүлэг хүмүүсийг тэдний арьсны өнгө, угсаа, 
шашны эсхүл улс төрийн байдал дээр тулгуурлаж тэдний 
иргэншлийг хасч болохгүй” гэж заажээ. Иймд дээр дурдсан 
үндэслэлд тулгуурлаж хүнийг ялгаварлан гадуурхах нь 
иргэншлийг нь хүчээр үгүй болгож байгаа хэлбэр бөгөөд энэ нь 
дүрвэгсдийн статусыг тодорхойлоход шаардагдах зарим 
шалгуурт нийцэж байгаа гэдгийг анхаарах нь чухал юм.   

Дэлхий дахинд ойролцоогоор 15 сая харьяалалгүй хүн 
байгаагийн ихэнх нь угсаатны, шашны эсхүл хэлний цөөнхөд 
харьяалагддаг. Цөөнхийн эсрэг ялгаварлан гадуурхалт нь 
тэднийг иргэншилээс хасахад хүргэж байна. Ийм төрлийн хасалт 
нь ихэвчлэн иргэншлийг тодорхойлж буй шинээр бие даасан улс 
орнуудад тохиолддог байна.

2. ОЛОН УЛСЫН ХҮНИЙ ЭРХИЙН ХУУЛЬ 
ТОГТООМЖИЙН ДАГУУ ҮНДЭСТНИЙ ЦӨӨНХИЙН 

ЭРХИЙГ ХАМГААЛАХ НЬ

ҮНДЭСТНИЙ ЦӨӨНХИЙН ЭРХИЙН АСУУДЛААРХ ГОЛ ЭХ 
СУРВАЛЖУУД

Хүний эрхийн олон улсын хэд хэдэн баримт бичигт 
үндэстний цөөнхийн асуудал, тэдэнд хамаарах эрхийн талаар 
туссан байдаг. Үүнд: Аймаглан устгахаас урьдчилан сэргийлэх, 
түүнд оноох шийтгэлийн тухай конвенц (2 дугаар зүйл), Арьс 
өнгөөр ялгаварлан гадуурхах бүх хэлбэрийг устгах тухай 
конвенц (2 болон 4 дүгээр зүйлүүд) Эдийн засаг, нийгэм, соёлын 
эрхийн тухай олон улсын пакт (13 дугаар зүйл), Иргэний болон 
улс төрийн эрхийн тухай олон улсын пакт (27 дугаар зүйл), 
Хүүхдийн эрхийн конвенц (30 дугаар зүйл); Боловсролын 
салбар дахь ялгаварлан гадуурхалтын эсрэг ЮНЕСКО-гийн 
конвенц (5 дугаар зүйл), НҮБ-ын Үндэстний цөөнхөд хамаарах 
хүмүүсийн эрхийн тухай тунхаглал, Арьс өнгөний болон арьс 
өнгөөр алагчилалын эсрэг ЮНЕСКО-гийн тунхаглал (5 дугаар 
зүйл) зэрэг орно.

Нийтээр хүлээн зөвшөөрсөн олон улсын гэрээ, 
хэлэлцээрүүдийн дотор Иргэний болон улс төрийн эрхийн 
тухай олон улсын пактын 27 дугаарзүйлд үндэстний цөөнхийн 
өөрсдийн соёлыг хадгалах, өөрийн шашныг шүтэж бишрэх, эх 
хэлээ өдөр тутмын амьдралд хэрэглэх эрхийг баталгаажуулсан 
бөгөөд гишүүн улсууд энэхүү эрхийг нь эдлүүлэх, хэрэгжүүлэх 
боломжоор хангах үүрэг хүлээж байдаг. 

Үндэстний цөөнхийн эрхийг хамгаалахад тухайлан чиглэж 
гаргасан НҮБ-ын гол баримт бичиг бол Үндэстний цөөнхийн 
эрхийн тухай тунхаглал юм. Уг тунхаглалд үндэстний цөөнхөд 
хамаарах тусгай эрхүүд болон улс орны хүлээх ёстой үүргийг 

тэнцвэртэйгээр зааж, тодорхойлохын зэрэгцээ тухайн улс газар 
нутгийн бүрэн бүтэн байдал, төрийн тусгаар тогтнолоо хадгалж, 
хамгаалах боломжийг зааж, хангаж өгснөөрөө онцлог байна.

Тунхаглалд заасан эрхүүд
Тунхаглалд үндэстний цөөнхөд хамаарах эрхүүдийг ангилж, 

үзвэл дараах байдалтай байна. Үүнд: 
1.  Үндэстний онцлог, уламжлал, зан заншил, шашин 

шүтлэг, соёлоо дагах, сахих, хадгалах, хамгаалуулах, 
хөгжүүлэх. Энэ бол тухайн үндэстний цөөнх хүн амын 
олонхийн дунд өөрсдийн түүх уламжлал, шашин 
шүтлэгээ мартаж, соёлын ялгаа, онцлогийг алдан 
уусахгүйгээр сахин хамгаалах боломж олгоход чиглэсэн 
эрх юм.

2.  Эх хэлээрээ хорио цээргүйгээр өөр хоорондоо болон 
олон нийтийн дунд харилцах, түүнийгээ төрийн 
түвшинд хүлээн зөвшөөрүүлэх, хэл, соёлоо уламжлах, 
хадгалах, хамгаалах. Үндэстний цөөнхөд хамаардаг 
хүн өөрийн эх хэлээр харилцсаныхаа төлөө бусдын 
ялгаварлан гадуурхалт, сөрөг хандлагад өртөхгүй 
байх баталгааг хангаж байна. Эх хэлээ дуртай үедээ 
хэрэглэдэг байх нь уламжлалт хэл, соёлоо мартахгүй 
байх нэг үндэс болдог учраас бусад эрхийг хангах 
урьдач нөхцөл болдог. 

3.  Нийгэм, соёл, улс төр эдийн засгийн харилцаа, 
шашны зан үйлд оролцох эрх. Энэ эрх баталгаажсаны 
үндсэн дээр үндэстний цөөнх нь эдгээр харилцаанд 
оролцохдоо ялгаварлан гадуурхалтаас ангид байх, 
нийгэмд эрх тэгш байр суурьтай байх боломжтой юм. 

4.  Өөрсдийн ахуй амьдралд үндэсний болон бүс нутгийн 
түвшинд нөлөөлөх шийдвэр гаргахад санал бодлоо 

илэрхийлж, оролцоо, хувь нэмрээ оруулах. Төрөөс 
болон эрх бүхий этгээдийн шийдвэрийн дагуу явуулах 
үйл ажиллагаа өдөр тутмын амьдралд нь нөлөөлж, 
өөрчлөлт гарах шийдвэрүүдэд өөрсдийн санал 
бодлоо тусгаж, уламжлал, зан заншил, соёлын эрхээ 
хэрэгжүүлэхэд төрийн эрх барихад шууд болон сонгосон 
төлөөлөгчөөрөө дамжуулан оролцох тэгш боломжоор 
хангагдах ёстой байдаг. 

5.  Эвлэлдэн нэгдэж, холбоо байгуулах эрх. Хүний наад 
захын нэгэн эрхийг томъёолсонтой адил боловч 
үндэстний цөөнхийн гишүүд хамтран өөрсдийн 
эвсэл, холбоог байгуулах, хамтран ажиллах боломжийг 
тухайлан зааж өгсөн онцлогтой. Энэ нь үндэстний 
цөөнх өөрсдийн нийтлэг онцлогийг хадгалан хамгаалах 
болон бусад эрхээ хамгаалахын тулд эвлэлдэн нэгдэх 
эрхийг баталгаажуулж байгаа хэрэг юм.

6.  Дотооддоо болон хилийн чанадад байгаа үндэс 
угсаа нэгтнүүдтэйгээ холбоо тогтоох, харилцах 
эрх. Эндээс аль нэг улсын үндэстний цөөнх хилийн 
дотооддоо болон хилийн чанадад байгаа гарал угсаа 
нэгтэнтэйгээ ямар нэг хорио цээргүйгээр, харилцаа 
холбооны боломжит хэлбэрээр харилцах эрхийг 
баталгаажуулахад чиглэнэ.

Төрийн хүлээх үүрэг
Тунхаглалд заасан төрийн хүлээх үүрэг хариуцлагыг дараах 

байдлаар ангилна. Үүнд: 
1.  Үндэстний цөөнхийн гишүүдэд соёл, шашин шүтлэг, 

уламжлал, зан заншлаа сахин хамгаалах, хөгжүүлэх, 
дэлгэрүүлэх таатай орчныг бүрдүүлэх. Үндэстний 
цөөнхийн өв уламжлал, соёл, зан заншил нь тухайн 

улсын өв соёл, уламжлалын нэг хэсэг болохын хувьд 
төрийн зүгээс хориг саад тавихгүйгээр үл барам тухайн 
соёл уламжлал үе дамжин оршин тогтнох, хөгжих 
орчныг бий болгох нь зүйн хэрэг юм.

2.  Үндэстний цөөнхөд эх хэлээ сурах, эх хэлээрээ 
боловсрол эзэмших, өөрийгөө хөгжүүлэх зохистой 
боломж, нөхцөл олгох. Хэл гэдэг сурч боловсрох наад 
захын хэрэглүүр болохын хувьд аливаа хүн эн тэргүүнд 
өөрийн эх хэлээр бичиг үсэг тайлагдах нь цаашид 
боловсрол эзэмшихийн хажуугаар өөрийн хэл соёлыг 
хадгалан үлдэх, хөгжих боломжийг олгож байгаа учраас 
үндэстний цөөнхийн соёл, боловсролын гол эрх болж 
байна.

3.  Өөрийн нутаг дэвсгэрт байгаа цөөнхийн түүх, 
уламжлал, хэл, соёлын тухай мэдлэг ойлголтыг 
дэлгэрүүлэх, цөөнхөд хамаарах хүмүүс нийгмийн 
тухай мэдлэг ойлголт олох баталгааг хангах.

4.  Эдийн засгийн ахиц дэвшил, хөгжилд оролцох боломж 
олгох.

5.  Үндэсний бодлого, хөтөлбөр боловсруулах, хамтын 
ажиллагаа, туслалцааны хөтөлбөрүүдийг төлөвлөж, 
хэргжүүлэхэд цөөнхийн хууль ёсны ашиг сонирхлыг 
харгалзан үзэх.

Энэ мэтчилэн үндэстний цөөнхийн эрхийг хамгаалах 
асуудлыг олон улсын гэрээ, конвенцуудад тусгаж өгснөөр, 
аливаа улс тухайн гэрээ конвенцид нэгдэн орсон тохиолдолд 
НҮБ, түүний төрөлжсөн байгууллагуудын хүрээнд оролцогч 
талуудтай хамтран үндэстний цөөнхийг эрхийг хангах, хамгаалах 
үүргийг хүлээж байдаг.

3. МОНГОЛ УЛСЫН ҮНДЭСТНИЙ ЦӨӨНХИЙН 
ЭРХИЙН ХЭРЭГЖИЛТ 3

Улс орнууд үндэстний цөөнхийн эрхийг хэрхэн хангаж 
байгаад НҮБ-ын Хүний эрхийн хороо, Арьс үндсээр алагчлах бүх 
хэлбэрийг устгах хороо, Хүүхдийн эрхийн хороо зэрэг гэрээнд 
үндэслэн байгуулагдсан байгууллагууд байнгын хяналтын чиг 
үүргийг гүйцэтгэдэг. Оролцогч улс орнууд нь цөөнхийн эрх, тэр 
дундаа эрх зүй, шүүх болон бодлого боловсруулан түүнийгээ 
хэрхэн хэрэгжүүлсэн талаар тогтмол хугацаанд дээрх НҮБ-ын 
Хороодод тайлагнах үүрэгтэй бөгөөд энэ үүргийг тухайн орны 
Засгийн газар хангадаг. Засгийн газрууд тайлан хэлбэрээр 
холбогдох Хороодуудад илтгэлээ хүргүүлдэг бөгөөд энэ нь 
Хороодоос гаргасан удирдамж, шаардлагын дагуу хийгдэх ёстой. 

ИУТЭОУП-ын 27 дугаар зүйлийн дагуу тухайн улс орнуудын 
Засгийн газруудын тайлан нь тухайн нутаг дэвсгэрт байгаа 
олонхитой харьцуулсан цөөнхийн тодорхой тоо, угсаатны хэлний 
болон шашин соёлын онцлогийг хадгалан үлдээх талаар болон 
улс төр, эдийн засгийн боломжийг хангах чиглэлээр гаргасан 
бодлого, авч хэрэгжүүлсэн арга хэмжээний талаарх асуудлыг 
тусгасан байхыг шаарддаг байна. Хороод эдгээр тайланг хүлээн 
авч хянан үзсэний дараа Зөвлөмж боловсруулан гаргаж тухайн 
улсуудын Засгийн газарт хүргүүлдэг байна. 

Эдгээр зохицуулалтуудаас гадна Тунхаглалд заасан 
цөөнхийн эрх бодитойгоор зөрчигдсөн гэж үзсэн тохиолдолд 
гэрээнд үндэслэн байгуулагдсан НҮБ-ын байгууллагуудад 
хандахаас гадна НҮБ-ын Хүний эрхийн зөвлөлөөр шийдвэрлүүлэх 
эрх нь нээлттэй байна. 

Хэрвээ гишүүн орнуудад цөөнхийн эрх зөрчигдсөн, 
зөрчигдөх нөхцөл байдал үүссэн гэж үзэх тохиолдолд НҮБ 

3 Монгол Улсын Хүний эрхийн Үндэсний Комисс – Монгол Улс дахь хүний эрх, эрх 
чөлөөний байдлын талаарх ес дэх илтгэлээс.

өөрийн бие даасан шинжээч болох Тусгай Илтгэгчийг томилон 
шалгалт хийлгүүлдэг. Тусгай илтгэгч өөрийн хийсэн шалгалтын 
үр дүнд бие даасан шинжээчийн дүгнэлт, зөвлөмжийг гаргадаг. 

Монгол улсын хэмжээнд үндэстний цөөнхийн хамгийн том 
төлөөлөл бол казах (хасаг), цаатан (духа), тувачууд мөн. 

Монгол Улсын суурин хүн амын 84.5 хувийг Халх үндэстэн, 
3.9 хувийг Казах, 2.4 хувийг Дөрвөд, 1.7 хувийг Баяд, 1.3 
хувийг Буриад ястан эзэлж байгаа нь улсын нийт хүн амын 94 
орчим хувь болж байна. Байршлын хувьд Халхчууд бүх аймаг, 
нийслэлд оршин сууж байгаагийн дотор нийт хүн амд хамгийн 
бага хувиар Ховд 28.4 хувь, Увс 13.8 хувь, Баян-Өлгий 1.2 хувийг 
эзэлж байгаа бол Баянхонгор, Говь-Алтай, Дундговь, Завхан, 
Өмнөговь аймгуудын нийт хүн амын 99-с дээш хувь нь Халхчууд 
байна. 2010 оны тооллогоор Цаатан, Тува, Казах, Дархадуудын 
ихэнх нь хөдөө орон нутагт суурьшиж байсан бол 2015 оны 
тооллогоор ихэнх нь хотод суурьшсан байна.4

4 Хүн ам, орон сууцны 2015 оны завсрын тооллого 

КАЗАХ ҮНДЭСТНИЙ ЦӨӨНХИЙН ЭРХИЙН ХЭРЭГЖИЛТ
Казах үндэстний өвөг дээдэс нь 
МЭӨ I мянган жилийн дундаас 
одоогийн Дундад Ази, 
Казахстаны нутагт оршин 
байсан Сак аймаг байсан бөгөөд 
XIII зууны эхээр Монголын эзэнт 
улсын харьяат болсон байна. 
Казак буюу хасаг гэдэг нэр Х 
зууны үеэс эхлэн түүх сударт 
тэмдэглэгдэх болсон.

Монголд манжийн захиргаа 
устаж, тусгаар улс байгуулагдсан 

учир казахууд Монгол Улсад дагаад орох хүсэлтээ Богд 
гэгээний засгийн газарт гаргасан бөгөөд түүнийг ёсоор болгон 
1917 оны 3 дугаар сарын 23-ны өдөр казахууд Монгол улсын 
жинхэнэ харьяат болж, хошуу, сумын зохион байгуулалт хийж 
тэдгээрийн толгойлогчдод зэрэг, хэргэм, тамга олгон хошуу 
нутаг захируулахаар  болгожээ. 

Казахын хуучин хошуу сумд нь 1930-аад оноос Ховд аймгийн 
харьяанд байж байгаад 1940 оны 8 дугаар сард БНМАУ-ын YIII 
бага хурлын шийдвэрээр Ховд аймгаас салгаж 10 сум, 71 баг, 
7063 өрх, 33.3 мянган хүн, 847.9 мянган толгой малтайгаар анх 
байгуулсан байна. Одоо 13 сум, 84 баг, 1 тосгонтой, аймгийн 
төв нь Өлгий хот, Улаанбаатар хотоос 1760 км зайтай оршдог. 
Аймгийн нутаг дэвсгэр Монгол Алтайн гол нурууны дагуу хойноос 
урагшаа сунасан байршилтай, хилийн хамгийн хойт цэгээс урд 
цэг хүртэл 380 км, хилийн хамгийн зүүн цэгээс баруун цэг хүртэл 
270 км үргэлжилдэг. Баруун талаараа Алтайн нурууны хяр дагаж 
БНХАУ-ын Шинжан-Уйгарын өөртөө засах оронтой 450 км, хойт 
талаараа Сийлхэмийн нуруу дагаж ОХУ-ын Уулын Алтай БНУ-

тай 225 км, зүүн талаараа Увс аймагтай 165 км, зүүн ба өмнөд 
талаараа Ховд аймагтай 450 км нутгаар тус тус хиллэдэг. 

Аймгийн газар нутаг нь далайн түвшнээс дээш 1301-4374 
метрт 95.3 хувь нь 1600 метрээс дээш өндөрт, хамгийн өндөр 
цэг нь Алтайн нурууны ноён оргил Хүйтэн 4373 метрт, хамгийн 
нам цэг нь Баяннуур сумын төв 1301 метрийн өндөрт өргөгдсөн 
байна. Эх газрын эрс тэс, өндөр уулархаг нутгийн өвөрмөц уур 
амьсгал, эмзэг экосистемтэй. Салхины жилийн дундаж хурд 
4-9 м/сек, өвөлдөө цельсийн хасах 24-35 хэм хүртэл хүйтэрдэг, 
зундаа цельсийн нэмэх 20+40 хэм дулаан байдаг. 

Тус аймаг хүн амын тоогоороо баруун бүсийн аймгууддаа 
тэргүүлдэг бөгөөд 1990 онд 102.8 мянга орчим хүн ам (21.0 мянга 
орчим өрх)-тай байсан бол 2008 оны жилийн эцсийн5 байдлаар 
аймгийн нийт хүн амын тоо 93.9 мянга (21.3 мянган өрх) болж 
2010 оны Хүн ам, орон сууцны улсын тооллогооор тус аймагийн 
хүн амын тоо нь 88 мянга байсан бол 2015 оны байдлаар 97 
мянга6 гаруй хүн амтай байна. 

5 Үндсэн хуулийн 2 дугаар бүлгийн 16 дугаар зүйлийн 16.8 дахь хэсэг
6 Хүн ам, орон сууцны 2015 оны завсрын тооллого

Хүн амын 91 хувь нь казах үндэстэн, үлдсэн хувийг 
урианхай, дөрвөд, тува, халх эзэлдэг бөгөөд өөрийн уламжлал, 
зан заншлын хувьд өөр хэрэгцээтэй тул Монгол Улсын төр 
засгаас байгуулагдсан үеэс нь тухайн аймгийн үндэсний 
хэмжээний бодлогыг хэрэгжүүлэх тусгай бодлого, стратегийг 
хэрэгжүүлж ирсэн байна. 

Тус аймгийн хэмжээнд үндэстэн ястны 29 төлөөлөл оршин 
суудаг ба нийт хүн амынх нь 88.7 хувийг казахууд, 7.2 хувийг 
урианхайчууд, бусдыг нь тува, баяд, халхууд эзэлдэг байна. 

Мал аж ахуйг зонхилон эрхэлдэг бөгөөд 1.400.000 орчим 
толгой малтай, алт, мөнгө, зэс, гянт болд, чулуун нүүрс зэрэг 
ашигт малтмал элбэгтэй, ирвэс, аргаль угалз, хойлог, гургууль 
зэрэг дэлхийд ховордсон ан амьтантай. 

Казах иргэдийн хүний эрхийн хэрэгжилтийг олонхитой 
харьцуулан судлахад ихээхэн доогуур үзүүлэлттэй байна. Улсын 
хэмжээнд ядуурлын түвшин 36 хувьтай байхад, Баян-Өлгий, 
Ховд аймагт 51 хувь байсан ба 2007 оны статистикаас үзэхэд 
аймгийн ажилгүйдлийн түвшин 5.3 хувь байгаа бөгөөд энэ нь 
улсын дунджаас 2.5, баруун бүсийн дунджаас 1.8 пунктээр илүү 
үзүүлэлт юм. 

Монгол Улсын нийт иргэдийн 4.6 хувь нь бичиг үсэгт 
тайлагдаагүй байдаг бол казах иргэдийн дунд энэ нь 6.8 хувьтай 
байна. 

Эх нялхсын эндэгдлээр улсын хэмжээнд эхний байрт 
байдаг бөгөөд 100.000 хүн амд ногдох эхийн эндэгдлийн дүнгээр 
248.8 буюу улсын дунджаас даруй 171.4-өөр илүү байна. Мөн 5 
хүртэлх насны хүүхдийн эндэгдэл улсын7 хэмжээнд 24.5 байхад 
Баян-Өлгий аймаг нь 28.7 гэсэн үзүүлэлттэй байна. 

Монгол хэл мэддэггүй иргэдийн хувьд төрөлх хэл дээрээ 
мэдээлэл авах эрх нь зөрчигдөж, улмаар цөөнхийн эрхтэй 

7 Монгол улсын Соёлын тухай хууль 1996 он

холбоотой шийдвэр гаргах, улс төрийн амьдралд оролцох, 
өөрийгөө хөгжүүлэх эрхүүд нь давхар хөндөгдөж, ялангуяа эрүү, 
иргэн, захиргааны байцаан шийтгэх ажиллагаанд оролцохдоо 
казах хэл дээр хууль тогтоомж байдаггүйтэй холбоотойгоор 
шүүх, хуулийн өмнө тэгш байх эрх зөрчигдөх нь их байна. 

Соёл, зан заншлаа хадгалан үлдээх, өвлүүлэх эрхийн 
хэрэгжилт

Үндсэн хуульд “...соёл урлаг, шинжлэх ухааны 
үйл ажиллагаа явуулах, бүтээл туурвих, үр 
шимийг нь хүртэх эрхтэй…” хэмээн заажээ. 
Монгол Улсын Соёлын тухай хуульд үндэстний 
цөөнхийн асуудлаар тусгайлсан заалт байхгүй 
бөгөөд хуулийн 3 дугаар зүйлийн 3.1 дэх хэсэгт 
“...Монгол үндэстэн болон угсаатан, ястны хэл, 
аялгуу, аман болон бичгийн соёлыг ялгаварлан 
гадуурхах, хавчин хязгаарлахыг хориглоно…” 
гэж заасан ч үндэстний цөөнхийн соёлыг 
ялгаварлахыг хориглосон санаа ороогүй байна. 
Энэ бүхнээс харахад соёлын талаар баримтлах 
төрийн бодлогод үндэстний цөөнхийн асуудал 
орхигдсон гэж хэлж болохоор байна. 

Монгол Улсын Хүний Эрхийг Хангах Үндэсний хөтөлбөрт “...
Үндэстний цөөнхийн эх хэлээрээ сурч боловсрох эрхийг хангаж, 
тэдний үр хүүхдийн эх хэл, ёс заншил, түүх, соёл8, уламжлалыг 
өвлөн хөгжүүлэх боломжийг сайжруулна…” гэсэн нь сайшаалтай. 

НҮБ-ын Арьс үндсээр алагчилах бүх хэлбэрийг устгах 
Хорооноос Монгол улсын Засгийн газрын 18 дугаар илтгэлийг 
хэлэлцээд өгсөн зөвлөмжиндөө үндэстний цөөнхийг соёлын 

8 УИХ-ын 2003 оны 10 сарын 24-ний өдрийн 41 дүгээр тогтоолоор батлагдсан 
хөтөлбөрийн 2 дугаар зүйлийн 2.4.3.5 дахь заалт

бодлого хөтөлбөрт оролцох оролцоог нэмэгдүүлэхэд 
анхаарах хэрэгтэйг зөвлөөд дараагийн илтгэлдээ энэ талаар 
дэлгэрэнгүй мэдээлэл ирүүлэхийг9 хүсч байжээ. Мөн НҮБ-ын 
Эдийн засаг, нийгэм, соёлын эрхийн тухай олон улсын пактын 
дагуу Засгийн газрын илгээсэн 3 дугаар илтгэлд үндэстний 
цөөнхийн соёлын асуудлаар тодорхой заалт оруулаагүй 
байсан10 байна. 

НҮБ-ын Хүний Эрхийн Хороонд Засгийн газрын илгээсэн 
4 дүгээр илтгэлд Иргэний болон улс төрийн эрхийн тухай 
олон улсын пактын 27 дугаар зүйлийн хэрэгжилтийн талаар 
дурдахдаа: “Үндсэн хуулийн үл ялгаварлан гадуурхах зарчим, 
Үндсэн хуулийн 8 дугаар зүйлд заасан төрийн албан ёсны 
хэлний тухай заалт нь үндэстний цөөнхийн эх хэлээ ашиглахад 
нөлөө үзүүлэх ёсгүй” гэсэн заалтыг иш татаад “Баян-Өлгий 
аймагт үндэстний цөөнх амьдардаг бөгөөд театр, дуу, бүжгийн 
чуулга байдаг” гэжээ. 

НҮБ-ын Хүний Эрхийн Хорооноос тус илтгэлийг хэлэлцээд 
өгсөн зөвлөмжиндөө казах иргэдийг үндэстний цөөнх гэж үзэхээс 
гадна үндэстний бусад цөөнхийн асуудлыг гаргаж тавихыг 
зөвлөсөн байна. 

Монгол Улсын хувьд үндэстний цөөнхий асуудлаар 
судалгааны ажил явуулахад судалгаанд оролцогчдын хагас нь 
өөрийн уламжлалт ёс заншил, хэл соёл, зан үйл зэрэг шинжээр 
ялгаварлан гадуурхалтын ямар нэгэн хэлбрээр тогтмол болон 
хааяа өртдөг гэсэн дур зураг гарч байдаг байна. Энэ асуудлаар 
казах иргэдтэй бүлгийн ярилцлага хийх явцад монгол үндэстний 
соёлын өвийг хадгалах, хөгжүүлэх, хойч үедээ өвлүүлэх тал 
дээр төрөөс бодлогын түвшинд авч үзэж байгаа боловч казахын 

9 Concluding Observation of the Committee on the Elimination of Racial Discrimina-
tion, CERD /C/ MNG /CO/ 18, Oct 19, 2006
10 Implementation of the International Covenant on Economic and Cultural Rights, 3 
rd Periodic Report of Mongolia, ICESCR/C,E/1994/104/Add.21, para 124-129 

соёл, зан заншлын талаар тодорхой бодлого байхгүй байгаад 
ихэд шүүмжлэлтэй хандаж байсан байна. 

Тухайлбал уртын дуу, морин хуурын талаарх Үндэсний 
хөтөлбөрийг Баян-Өлгий аймагт хэрэгжүүлэхэд хүндрэлтэй 
байгаа талаар Толбо суманд хийсэн судалгааны явцад харагдаж 
байсан. Тус суманд казах иргэд олноор оршин суудаг бөгөөд 
морин хуур тоглодог, уртын дуу дуулдаг казах хүн байхгүй 
байхад тус хөтөлбөрийн хэрэгжилтийн талаар тайлан гаргахыг 
шаардаж байгааг нутгийн иргэд шүүмжилж байна. Гэтэл домбор 
болон бусад хөгжим, казахын ард түмний дуу бүжиг, соёлын 
талаар хөтөлбөр байхгүй байна. Үүнд олон улсын хүний 
эрхийн зарчмын үүднээс дүгнэлт хийвэл үндэстний цөөнхийн 
соёлд хайхрамжгүй хандаад зогсохгүй, тухайн улсын зонхилох 
соёлыг цөөнхөд тулгаж байгаа зөрчил гэж үзэхээр байна. 
Цөөнхийн соёлыг хүндэтгэх, хамгаалахад баримтлах тулгуур 
нэг шаардлага бол соёлын нөлөөг үндэстний цөөнхөд тулгахыг 
хориглосон11 байдаг. 

1978 онд БНМАУ-ын Сайд нарын Зөвлөлөөс баталсан 
интернационалист үзэл суртлыг нэвтрүүлэх тухай 149 дүгээр 
тогтоолоор казах иргэдийн шашны зан үйлд сөргөөр нөлөөлөх 
зарим үйл ажиллагааг зохион байгуулж байсан ба энэ нь Иргэний 
болон улс төрийн эрхийн олон улсын пактын 18 дугаар зүйлийг 
ноцтойгоор зөрчихөд хүргэж байсан түүхэн баримтууд байдаг. 
Тус тогтоолыг хэрэгжүүлэх үйл ажиллагааны хүрээнд аймгийн 
төвийн гуанз, цайны газруудад гахай, тарваганы махаар хоол 
хийж үйлчилж байсан бөгөөд нутгийн иргэдийн эсэргүүцэлтэй 
тулгарсаны улмаас тухайн үед удалгүй уг тогтоолыг хүчингүй 
болгож байжээ. 

11 By Asbjorn Eide, Chairperson of the Working Group on Minorities, Commentary to 
the UN Declaration on the Rights of Persons Belonging to National or Ethnic, Reli-
gious and Linguistic Minorities, Para 21-29 

Өнөөдрийн байдлаар МҮОНРТ-ийн тухай хуульд үндэстний 
цөөнхийн асуудлыг тусгасан нэвтрүүлэг, нийтлэлийн бодлого 
байхаар заалт орсон байдаг бөгөөд сүүлийн жилүүдэд казахын 
ард түмний үндэсний баяр болох Наурызыг үндэсний хэмжээнд 
хэвлэл мэдээллийн хэрэгслээр өргөн сурталчилж байгаа нь 
олон үндэстэн, ястны өв соёлыг олонхид түгээн дэлгэрүүлэх, 
бие биедээ хүндэтгэлтэй хандахад гарч байгаа томоохон алхам 
гэж үзэж болох бөгөөд үүний зэрэгцээ төв суурин газарт казахын 
ард түмний бахархал болсон “Бүргэдийн баяр”-ыг жил бүр 
тэмдэглэж байгаа нь сайшаалтай. 

Энэ мэтчилэнгээр казахын ард түмний соёл заншлыг соёлын 
арга хэмжээтэй хосолсон байдлаар бусдад танилцуулах нь нэг 
бүлэг үндэстний цөөнхийн эрхийг хэрэгжүүлэх, сурталчилах, 
түгээн дэлгэрүүлэхэд чухал түлхэц болох нь тодорхой байна. 
Сүүлийн жилүүдэд Баян-Өлгий аймагт амьдарч байгаа бусад 
үндэстэн, ястны зүгээс соёлын наадмыг зохион байгуулах 
болсон нь мөн онцлог үйл явдал болж байна. 

Шашин шүтэх, шашны зан үйлээ үйлдэх эрхийн 
хэрэгжилт 

НҮБ-аас батлан гаргасан баримт 
бичгүүдэд12 үндэстний цөөнхийн 
шашны боловсролыг дэмжих 
талаар төрийн хүлээж байгаа эерэг 
үүргийн талаар тусгаж өгсөн 
байдаг. 

Энэ нь үндэстний цөөнх 
бүрт зориулан шашны сургууль 
байгуулна гэсэн үг биш юм. Цөөнх 
шашны бус боловсрол олгодог 

төрийн боловсролын байгууллагад суралцах боломжтой бөгөөд 
шашны боловсрол эзэмшихийг зорьсон тохиолдолд сургуулиас 
гадуур эзэмших боломж нээлттэй гэсэн үг. Шашин шүтэх, эс 
шүтэх эрх чөлөөг Монгол Улсын Үндсэн хуулийн 2 дугаар 
бүлгийн 16 дугаар зүйлийн 16.15 дахь хэсэгт баталгаажуулснаас 
гадна Монгол Улсын олон улсын гэрээнүүдэд ч мөн тодорхой 
тусгагдсан. “Төр, сүм хийдийн харилцааны тухай хууль”-д 
нарийвчилсан зохицуулалт хийснээс гадна Хүний Эрхийг Хангах 
Үндэсний Хөтөлбөрт тодорхой заалтыг13 тусгасан байна. 

Гэвч “Төр сүм хийдийн харилцааны тухай хууль14”-ийн “...
иргэний шашин шүтэх, эс шүтэх эрх чөлөөг бусад иргэний эрх 
чөлөө, эрүүл мэнд, ёс суртахуун болон үндэсний аюулгүй байдал, 
нийгмийн дэг журмыг тогтоон зохицуулж байгаа Монгол Улсын 
хууль тогтоомж, Монгол Улсын олон улсын гэрээгээр хүлээсэн 
үүргээр зохицуулан хэрэгжүүлнэ…” гэсэн заалт нь Монгол Улсын 

12 Иргэний болон улс төрийн эрхийн тухай олон улсын пактын 27 дугаар зүйл, 
Төрийн мэдээлэл, Тусгай дугаар, 2004 он 
13 Хөтөлбөрийн 2 дугаар зүйлийн 2.1.7.1 дэх заалт
14 Хуулийн 3 дугаар зүйлийн 3.4 дэх хэсэгт



Үндэстний цөөнхийн эрхийн асуудал

35

олон улсын гэрээгээр хүлээсэн үүрэг, Үндсэн хуулийн заалтаас 
давсан зохицуулалт хэмээн харагдахаар байна. Учир нь шашин 
шүтэх, эс шүтэх эрх чөлөө нь онц байдал, дайны байдал тогтсон 
үед ч хязгаарлаж үл болох эрх байдаг бөгөөд энэ асуудлыг дээрх 
тодорхой үндэслэлүүдээр зохицуулах боломжгүй юм. Олон 
улсын эрх зүйд шашин шүтэх, эс шүтэх эрх чөлөөг хязгаарлах 
боломж нь зан үйлээ үйлдэх явцад байж болохыг хүлээн 
зөвшөөрдөг хэдий ч шашин шүтэх, эс шүтэх, шашны боловсрол 
олгох эцэг, эхийн эрх чөлөөнд хязгаарлалт тавих ёсгүй15 байдаг. 
Тавигдаж буй хязгаарлалт нь гагцхүү тухайн улсын хуульд 
тусгагдсан нийтийн эрүүл мэнд, ёс суртахуун болон үндэсний 
аюулгүй байдал, нийгмийн дэг журам, бусдын эрх, эрх чөлөө 
гэсэн зорилгын аль нэгний хүрээнд зайлшгүй шаардлагатай 
тохиолдолд л хууль ёсны гэж үзэх боломжтой16 юм. Одоогийн 
байдлаар казах иргэдийн шашин шүтэх, эс шүтэх эрхийн талаар 
өөр тодорхой төрийн бодлого баримт бичиг байхгүй байна. 

Баян-Өлгий аймгийн казах иргэд исламын шашин шүтдэг, 
шашны зан үйлээ уг шашны зан үйлийн дагуу гүйцэтгэдэг. 
Исламын шашныг терроризмтой холбон хэвлэл мэдээллийн 
хэрэгслээр сурталчлах явдал гарч байгаа нь тухайн шашныг 
шүтэж байгаа хүмүүсийг үл хүндэтгэсэн хандлага болох талаар 
ярилцлагад оролцсон зарим хүмүүс шүүмжлэлтэй17 хандаж 
байлаа. 

Үндэстний цөөнхийн эх хэлээрээ сурч боловсрох, 
харилцах, мэдээлэл авах эрхийн хэрэгжилт 

Монгол Улсын Үндсэн хуулийн “...хүн амын өөр хэл бүхий 

15 The right to Freedom of Thought, p.659
16 Manfred Novak and Tanja Vospernik, Permissible Restrictions on Freedom of Re-
ligion of Belief,p.150
17 Баян-Өлгий аймгийн төвд казах иргэдтэй хийсэн фокус ярилцлагын 
тэмдэглэлээс, 2009 он

үндэстний цөөнх эх хэлээрээ суралцах, харилцах, соёл, урлаг, 
шинжлэх ухааны үйл ажиллагаа явуулах эрхийг үл хөндөх...”18 
тухай заалтаар үндэстний цөөнхийн төрөлх хэл, соёл, уламжлал, 
шашин, амьдралын хэв маягаа өвлөн хадгалах, төрөлх хэлээрээ 
сурч боловсрох эрхийг хамгаалан баталгаажуулсан. Мөн төрөөс 
боловсролын талаар баримтлах бодлогоор “...иргэдийг сурч 
боловсроход үндэс, угсаа, хэл, арьсны өнгө, нас, хүйс, нийгмийн 
гарал, байдал, хөрөнгө чинээ, шашин шүтлэг, үзэл бодлоор нь 
ялгаварлан гадуурхахгүй байх”-ыг заасан бөгөөд эдгээр бодлого 
зохицуулалт нь Монгол Улсын боловсролын зорилго, зарчим, 
агуулгыг тодорхойлон баталгаажуулах үндэс, эх сурвалж болж 
Боловсролын тухай хуульд тусгалаа олсон байна. 

Боловсролын тухай хуульд: 
·	 Сурч боловсроход үндэс, угсаа, хэл, арьсны өнгө, нас, 

хүйс, хөгжлийн онцлог, эрүүл мэнд, нийгмийн гарал, 
байдал, хөрөнгө чинээ, эрхэлсэн ажил, албан тушаал, 
шашин шүтлэг, үзэл бодлоор нь ялгаварлан гадуурхахгүй 
байх; 

·	 Эх хэлээрээ сурч боловсрох тэгш боломж, нөхцөлөөр 
хангах19 зарчмуудыг тусгасан байна. 

Түүнчлэн Монгол Улсын Соёлын тухай хуульд “Эх хэл, бичиг 
үсгээ сурах, өвлөх, өвлүүлэх, хөгжүүлэх, элдэв халдлагаас 
сэрэмжлэн хамгаалах тухай”, Бага дунд боловсролын тухай 
хуульд “эх хэлээрээ зөв ярьж, бодол санаагаа ойлгомжтой 
илэрхийлэх, уншиж бичих, эх хэлээрээ утга төгөлдөр найруулж 
бичих, ярих чадвар эзэмшүүлэхээр заажээ. Хүүхдийн эрхийг 
хамгаалах тухай хуулиар хүүхдийн төрөлх хэл, бичиг үсэг, 
ёс заншил, түүх соёлын уламжлалаа өвлөн эзэмших эрхийг 
хамгаалан баталгаажуулсан байна. 

18 Үндсэн хуулийн 8 дугаар зүйлийн 8.2 дахь хэсэг
19 Монгол улсын Боловсролын тухай хууль 2002 он

Монгол Улсын боловсрол түүний дотор ерөнхий 
боловсролын бодлого зохицуулалтыг дараахь эрх зүйн болон 
бодлогын баримт бичгээр тодорхойлж байна. Үүнд: 

“Төрөөс боловсролын талаар баримтлах бодлого” 
(2014-2024), “Боловсролын тухай хууль” (2002), “Бага, дунд 
боловсролын тухай хууль” (2002), “Сургуулийн өмнөх болон бага, 
дунд боловсролын стандарт” (2004), “Бага, дунд боловсролын 
киррикюлим, стандартыг шинэчлэн хөгжүүлэх үзэл баримтлал” 
(2002), “Ерөнхий боловсролын сургуулийн сургалтын талаар 
баримтлах бодлого” (2007) зэрэг болно. 

Эдгээр баримт бичигт казах хэлээр сургалт явуулж буй 
сургуулийн сургалтын талаар нарийвчилсан зохицуулалт үгүй 
боловч сургалтын төлөвлөгөө, боловсролын стандарт, сурах 
бичиг, сургалтын орчны талаарх суурь зохицуулалтыг хийсэн 
байдаг. 

1927 онд одоогийн Алтанцөгц сумын “Хөх мод” хэмээх газар 
“Алтай-хааны чуулганы тамгын дэргэдэх сургуулийн танхим” 
нэртэй 25 хүүхэд, 2 багш, 3 эсгий гэртэй анхны бага сургууль 
(Одоогийн “Алтангадас” одонт Өлгий хотын 10 жилийн 2 
дугаар дунд сургууль) нээгдсэн нь энэ хязгаарын боловсролын 
байгууллагын анхны голомт байжээ. 1929 оны намар “Акбалашик” 
гэдэг газар анхны казах бага сургууль (Одоогийн М.Зайсановын 
нэрэмжит “Алтангадас” одонт Улаанхусын 10 жилийн дунд 
сургууль) Зөвлөлт Казахстаны мэргэжилтэй боловсон хүчнийг 
урьж, сургуулийн материаллаг баазыг бэхжүүлэх, хичээл 
хүмүүжлийн ажлыг сайжруулах, шинэ сургууль байгуулан 
тохижуулах, хичээлийн хөтөлбөр боловсруулах, сурах бичиг, 
гарын авлага бэлтгэх, хуучин бичгээр хичээллэж байсан 
сургуулиудыг шинэ үсэгт шилжүүлсэн зэрэг ажлуудыг хийж 
байсан байна. 

1940 оны 8 дугаар сарын 2-ны өдөр Баян-Өлгий аймгийн 

даргын 2 тоот тушаалаар анх Ардын боловсролын хэлтэс 2 
хүнтэйгээр байгуулагдаж байсан ба 1940-1941 оны хичээлийн 
жилд бага сургууль 11, багш бэлтгэх сургууль (техникум) 1 болж 
мянга гаруй хүүхдийг хамран сургаж байсан бөгөөд тэнд нийтдээ 
31 багш ажиллаж байв. 

1972 онд Сайд нарын Зөвлөлийн 216 тоот тогтоолоор Сурган 
Хүмүүжүүлэх Ухааны Хүрээлэнгийн дэргэд байгуулагдсан “Казах 
сургуулийн сектор” нь сургалтын агуулгыг өөрчлөн сайжруулах 
ажлыг эрхлэн гүйцэтгэж 380 гаруй хэвлэлийн хуудас бүхий 25 
төрлийн сурах бичиг, сургалтын хэрэглэгдэхүүнийг Алма-Ата, 
Улаанбаатар, Өлгийд хэвлүүлэн монгол хэлнээс казах хэлнээ 
орчуулан20 практикт нэвтрүүлж байсан ба уг секторыг 1992 онд 
татан буулгажээ. Үүнээс хойш үндэсний хэмжээнд цөөнхийн 
онцлогтой асуудлыг шийдвэрлэхэд судалгаа, мэдээлэл, 
санал зөвлөмжөөр хангах үүргийг хэрэгжүүлэх үүрэг бүхий 
байгууллага нэгж төрийн болон боловсролын салбарын бүтцэд 
байгуулагдаагүй бөгөөд Баян-Өлгий нь боловсролын асуудал 
хариуцсан төрийн захиргааны төв байгууллагаас захиргааны 
удирдлагагүй, боловсролын үндэсний мэргэжлийн судалгаанаас 
арга зүйн удирдлагагүй болж тасалдсан гэж үзэж болох юм. 

2005 оноос хүн бүрийн сурч боловсрох эрхийн хүрээнд 
казах үндэстний сурч боловсрох эрхийн хэрэгжилтийн байдлын 
талаар хийсэн зарим судалгаа байгаа боловч хүн бүрийн 
боловсрол эзэмших эрхийг хэрэгжүүлэх үндсэн үүрэг бүхий 
боловсролын институцын хүрээнд 2009 оноос судалж эхэлж 
байна. Өмнө хийгдсэн судалгаа ялангуяа Их Британийн Хүүхдийг 
Ивээх Сангаас хийсэн “Казах хүүхдийн боловсролын байдлын 
шинжилгээ (2005 он)” судалгааны үр дүн “Казах хүүхдийн 
боловсролыг дэмжих хөтөлбөр”-ийг боловсруулахад ихээхэн 
түлхэц болжээ. 

20 А.Абдикерим, Баян-Өлгий “Ардын боловсрол” 1989 он,10-11 дэх тал 

2006-2012 онд хэрэгжүүлэхээр Боловсрол, соёл, шинжлэх 
ухааны сайдын 2007 оны 11 дүгээр сарын 19-ны 425 тушаалаар 
батлагдсан “Казах хүүхдийн боловсролыг дэмжих хөтөлбөр” нь 
үндэстний цөөнх тэр дундаа казах хүүхдүүдийн сурч боловсрох 
эрхийг хангаж хамгаалах чиглэлээр тусгайлан гаргасан төрийн 
бодлогын баримт бичиг юм. Энэ хөтөлбөрийн зорилго нь 
казах хүүхдүүдийн боловсрол эзэмшихэд хэл соёлын ялгаатай 
байдлаас шалтгаалан үүсэж буй сөрөг нөлөөллийг бууруулах 
замаар тэдэнд боловсролын үйлчилгээг чанартай хүргэх, үр 
ашгийг дээшлүүлэхэд оршиж байна гэж үзэж болохоор байна. 

Хөтөлбөрийн хүрээнд: 
·	 Казах хэлээр сургалт явуулдаг сургуулийн сургалтын 

төлөвлөгөө, агуулга хөтөлбөрийг шинжлэх ухааны 
үндэстэй судлан тогтоох; 

·	 Казах хүүхдийн онцлог хэрэгцээнд нийцсэн хос хэлээр 
сургах арга зүйн хөгжлийг дэмжих; 

·	 Сурах бичиг, сургалтын тоног төхөөрөмж 
хэрэглэгдэхүүнийг казах хүүхдийн эрэлт хэрэгцээнд 
тохируулан хүртээмжтэй болгох; 

·	 Казах хүүхдүүдэд тэгш тохиромжтой байдлаар 
боловсролын үйлчилгээг хүргэх, менежментийг 
боловсронгуй болгох зэрэг зорилтуудыг дэвшүүлэн 
тавьжээ. 

Энэ хөтөлбөртэй холбоотой ерөнхий боловсролын 
сургуулийн захирал, менежер, багш нар болон эцэг эхийн 
төлөөлөлтэй хийсэн ярилцлага болон анкетын асуулгын дүнгээс 
харахад хөтөлбөрийн хэрэгжилт, үр дүнгийн талаар судалгаанд 
оролцсон ерөнхий боловсролын 13 сургуулийн 138 сургалтын 
менежер, багш нарын 25 хувь нь хөтөлбөрийн  талаар сайн 
мэднэ, танилцсан гэж хариулсан бол 41 хувь нь дуулснаас 
цаашгүй, харин 34 хувь нь мэдэхгүй буюу сонсож байгаагүй 

гэж хариулсан21 байна. Мөн судалгаанд оролцсон 140 эцэг 
эхчүүдийн 35 хувь нь хөтөлбөрийн талаар мэднэ гэж хариулсан 
бол 65 хувь нь мэдэхгүй гэж хариулсан байна. Энэ нь аймгийн 
Боловсрол соёлын газар нь төрийн бодлогыг орон нутагт хэрхэн 
хэрэгжүүлж байгаагийн нэг илрэл гэж үзэж болох талтай. 

Хэдийгээр үндэстний цөөнхийн эх хэлээрээ сурч боловсрох, 
харилцах, мэдээлэл авах эрхийг хангаж, хамгаалахад чиглэсэн 
хууль тогтоож, төрийн бодлого үндэстний цөөнхийн сурч 
боловсрох эрхийг хэрэгжүүлэхэд тодорхой хэмжээгээр чиглэгдэж 
ахиц гарч байгаа ч гэсэн эдгээр хүүхдүүдэд хэл, соёлын ялгаатай 
байдлаас болж хүндрэл бэрхшээл учирч байгаа нь судалгааны 
явцад ажиглагдаж байна. 

2003-2004 оны хичээлийн жилд Баян-Өлгий аймагт төрийн 
өмчийн 35, хувийн өмчийн 2 сургууль нийт 37 сургууль үйл 
ажиллагаа явуулж байсан бол 2008-2009 оны хичээлийн жилд 
нийт 42 ерөнхий боловсролын сургууль22 үйл ажиллагаа явуулж 
байгаагаас бага сургууль 16, дунд сургууль 3, ахлах сургууль 
23, үүнээс хувийн хэвшлийн 5 сургуульд нийт 23867 хүүхэд 
суралцаж байна. Үүний 22407 нь төрийн өмчийн сургуульд, 
1460 нь хувийн хэвшлийн сургуульд суралцаж байна. Буянт, 
Цагааннуур, Ногооннуур, Алтай сумдын сургууль нь хосолмол 
хэлээр сургалтаа явуулдаг байна. 

Эдгээр сургуулиудаас аймгийн төвийн 2 дугаар 10 жилийн 
сургууль болон хувийн хэвшлийн “Даран”, “Белге-Тегин” дунд 
сургуулиуд монгол хэл дээр сургалт явуулдаг23 талаар урьд 
өмнө хийгдэж байсан судалгаануудад дурьдсан байна. Харин 
бидний судалгаанд хамрагдсан “Белге-Тегин” дунд сургуулийн 

21 2010 оны 1 сард Баян-Өлгий аймагт Хүний Эрхийн Үндэсний Комиссоос 
хийсэн судалгаанаас
22 Баян-Өлгий аймгийн статистикийн хэлтэс, аймгийн эдийн засаг, нийгмийн 
статистикийн эмхэтгэл, 2009 он, Өлгий хот
23 Казах үндэстний эрх ХХI, (2008-2009) судалгаа., 34-р тал 

сурагчдаас Танай сургууль ямар хэл дээр сургалтаа 
явуулдаг вэ? гэсэн асуултанд ахлах ангийн 1 сурагч монгол хэл 
дээр гэж хариулсан бол ахлах ангийн 9, дунд ангийн 7 сурагч 
казах, монгол хэлийг хослуулж заадаг гэж хариулсан байна. 
Алтанцөгц, Буянт сумдад казах монгол хүүхдийн тоо бүлэг 
бүрдүүлэхэд хүрдэггүй улмаас нэг ангид казах монгол хүүхдүүд 
хамт сурч, багш нар хоёр хэл дээр хичээл зааж байгаа ба бусад 
сумдад казах монгол хэлийг хослуулан холимог хэлээр сургалт 
явуулж байна. 

Баян-Өлгий аймагт 1990-ээд оноос эхлэн БСШУ-ны сайдын 
тушаалаар батлагдсан сургалтын төлөвлөгөөг монгол хэлээр 
сургалт явуулж байгаа гурван сургууль болон холимог хэлээр 
сургалт явуулдаг сургуулиудын монгол хэлээр хичээллэдэг 
ангиудад мөрдөж, бусад сургуулиуд нь Баян-Өлгий аймгийн 
Боловсрол, Соёлын Газрын даргын тушаалаар баталсан 
сургалтын төлөвлөгөөний дагуу сургалтын үйл ажиллагаа 
явуулж байгаа нь “Бага, дунд боловсролын тухай хууль”-ийн 7 
дугаар зүйлийн 7.3-д “Ерөнхий боловсролын сургуульд мөрдөх 
сургалтын төлөвлөгөөг боловсролын эрдэм шинжилгээ, арга 
зүйн байгууллага боловсруулж, боловсролын асуудал эрхэлсэн 
төрийн захиргааны төв байгууллага хянаж, батална” гэсэнтэй 
зөрчилдөж байна. 

БСШУЯ-ны Ерөнхий боловсролын хэлтсийн даргын 
Зөвшөөрөл олгох тухай 2005 оны 08 дугаар сарын 23-ны 
өдрийн 3а/3507 албан тоотыг үндэслэн тус аймгийн Боловсрол, 
Соёлын Газрын даргын тушаалаар баталсан дээрх сургалтын 
төлөвлөгөөгөөр монгол хэлний судлах хичээлийн цагаас танах, 
долоо хоногийн суралцагчдын цагийн ачааллыг нэмэх гэсэн 
хоёр замаар казах хэлний сургалтын цагийг гаргасан байна. 

Тухайлбал, казах хэлээр сургалт явуулдаг сургууль (анги)- 
иас бусад нь 1-5 дугаар ангид бүх хичээлийг казах хэлээр 

зааж, 2-5 дугаар ангид долоо хоногт монгол хэлний хичээлийг 
4 цаг заах, дунд ангид монгол хэл, казах хэл, 6-8 дугаар ангид 
казахын уран зохиол, 7 дугаар ангиас монгол бичиг, 9 дүгээр 
ангиас эхлэн монголын уран зохиолын хичээл зааж байна. 10-11 
дүгээр ангид бүх хичээлийг монгол хэлээр зааж, казах хэл, уран 
зохиолын хичээлийг тусгайлан заахаар тогтжээ. 

ЦААТАН (ДУХА) ИРГЭДИЙН ҮНДЭСТНИЙ ЦӨӨНХИЙН 
ЭРХИЙН ХЭРЭГЖИЛТ

Манай улсын умар 
зүгийн ой тайгад цаа 
буга маллаж амьдардаг 
хэсэг ардыг Ардын 
хувьсгалаас хойш манай 
утга зохиол, ярианы 
хэлэнд Цаатан гэж 
нэрлэх болжээ. 

Хувьсгалаас өмнө нийтэд нь Тагна урианхай гэж нэрлэдэг 
байсан боловч тайгын иргэд, Соёд урианхай гэж ялгах явдал ч 
байжээ. Цаатан ард нь хуучнаар ЗХУ-ын Тувагийн өөртөө засах 
мужийн хуучин Тож хошууны ах Тоду, кара Тоду, соён Кыргиз, 
Ханачи, Маат, Балыкчи, Хуулах овгийн Тува ястны нэг хэсэг мөн 
бөгөөд уйгар хэлтэй, уйгар угсааны Духа хүмүүс юм. Ийнхүү 
цаатан хэмээн нэрийдсэн нь тэдгээр бүлэг хүмүүсийг онцлож, 
ахуйн шинжээр нь тодотгосон байна. “Цаатан” гэдэг үг нь цаа 
бугатай хүн гэсэн утгыг илэрхийлнэ. 

Хөвсгөл аймгийн
Цагааннуур сумын 
хоёрдугаар багийг бүрдүүлж 
байгаа цаа маллан тайгад 
амьдардаг уйгар угсааны 

тува (Духа) хүмүүс нь Монгол Улсын үндэстний хамгийн цөөнх 
болно. 

Эдгээр хүмүүс нь ОХУ-ын Тувагийн нутаг хуучин Тожийн 
хошуу, Тоду, Соён Кыргиз, Ханачи, Маат, Балыкчи, Хуулар овгийн 
Тува яс угшлын хүмүүс юм. Монголд ойн иргэд цаа буга өсгөн 
маллаж, хонь малладаг малчидтай зөрчилдөж байдаг тухай 
Ираны түүхчид 1310 оны үед бичсэн байдаг24. Цаатан иргэд 
нь Улаанбаатар хотоос 1000 гаруй, Хөвсгөл аймгийн төвөөс 
300 гаруй, Цагааннуур сумын төвөөс 50-70 км алслагдсан, 
өндөр ууланд амьдардаг. Тэдний амьдардаг газар нь дэлхийн 
бөмбөрцгийн хойт өргөрөгийн 52°-60°, уртрагийн 98°-102° 
хоорондох зайд орших Монгол улсын нутаг дэвсгэрийн хөвдөн 
бэлчээртэй, ян сарьдаг уулууд юм. 

Энд өвлийн улиралд цельсийн хасах 29-53 хэм хүртэл 
хүйтэрч, зуны улиралд цельсийн нэмэх 12-23 хэм хүртэл 
дулаарна. Жилийн дундаж хур тунадас нь 320 мм хүрдэг. 
Хойд талаараа Их Саяны салбар уул 2100-2900 м өргөгдсөн 
сарьдагуудтай, хамгийн өндөр цэг нь Холбонтой уул далайн 
түвшнээс дээш 2339.6 метр, Хултраг уул 2862.4 метрт оршдог. 
Уул нуруунууд нь дунджаар далайн түвшнээс 1200 метр өндөрт 
өргөгдсөн, эрс тэс уур амьсгалтай. 

ОХУ-ын Автономит Тува болон Монголын хил залгаа 
аглаг их тайгад дураараа нүүдэллэн цаа маллаж, ан аваар 
амьдарч байсан 53 өрх иргэдийн хүсэлтийг харгалзан 1955 
онд Монгол Улсын иргэн болгожээ. Цаатан ардын аж төрлийн 
байдал, зан заншлын талаар хамгийн ултай судалгаа 
явуулсан эрдэмтэн С.Бадамхатангийн дурдсанаар 1960 оны 
байдлаар нийт 574 цаа бугатай 30 цаатан өрх бүртгэгдсэн 
байна.  Түүнээс хойш цаатан ардууд Монгол улсын иргэний 
ёсоор өөрсдийн малладаг цаа бугынхаа ашиг шим, ан авын 

24 С.Бадамхатан, Хөвсгөлийн цаатан угсаатан, УБ.,1960 он, 3 дахь тал

өгөөжөөр амьдарч байгаад нэгдэлжих хөдөлгөөний үед 
цаагаа нийгэмчилжээ. 

Тэдний амьдралыг дээшлүүлэх, сурч боловсроход нь 
туслалцаа, дэмжлэг үзүүлэх зорилгоор тэр үед төрөл бүрийн 
арга хэмжээ авдаг байжээ. Юуны түрүүн тэднийг тайгын бөглүү 
амьдралаас ангижруулж төвд суурьшуулан байшинд амьдруулах 
гэсэн оролдлого хийснээс эхлээд тэдэнд зориулж цаа бугын болон 
загас, ан агнуурын аж ахуй буй эрхэлж хамт олноороо хөдөлмөрөө 
хоршин амьдрахад чиглэгдсэн алхам хийгдэж, 1985 оны АИХТ-
ийн 245 дугаар зарлиг, СнЗ-ийн 26 дугаар тогтоолоор Цагааннуур 
сумыг шинээр байгуулах шийдвэр гарч 143 өрх, 500 гаруй хүн 
амтай, 682 цаатай, 2900 толгой малтай, 1,0 сая төгрөгийн үндсэн 
хөрөнгөтэйгээр бие даасан сум болгон байгуулжээ. 

Цагааннуур сум 540.8 мянган га газар нутагтай. 319.5 
мянган га бэлчээртэй, ОХУ-ын Тува улсын Тува, Буриад, 
Ханх, Ренчинлхүмбэ, Улаан-Уул сумтай хил залган оршдог. 
Нутаг дэвсгэрийн 90 орчим хувь нь хөвчийн ой, уул тайгаар 
хүрээлэгдсэн, 23 төрлийн шилмүүст ба навчит мод, модлог 
ургамал, 44 төрлийн эмийн ургамал, 22 төрлийн үнэртэй 
ургамал, цэцэг, 10 төрлийн жимс жимсгэнэ, ан амьтны баялаг 
нөөцтэй, Бярангийн ногоон хашийн үнэт чулуун орд газартай. 
2008 оны эцсээр 12,9 мянган толгой малтайгаар бүртгэгдсэн. 

Ашигт малтмалын хайгуулаар 3 аж ахуйн нэгж 42938.87 га 
газар талбай хамарч байгаа нь нийт нутгийн 7.9 хувьд лиценз 
олгогдсон. 75 гол, горхи, 22 булаг шанд, 42 нуур тойром, 2 
рашаан, худаг 1 байдаг25. 

Цаатан ардуудыг суурьшуулах талаар тэр үед хэд хэдэн 
арга хэмжээг авч хэрэгжүүлж байсан байна. Цаатан хүмүүс 
анх Хөвсгөл аймгийн Улаан-Уул, Рэнчинлхүмбэ сумын нутагт 
харъяалагдаж амьдарч байжээ. 1950-аад оны үед Улаан-Уул 

25 2007 оны гадаргын усны тооллогын дүнгээс

сумын намын хорооноос цаатан ардуудыг суурин амьдралтай 
болгох, тайгаас буулгаж ирэх зорилт тавьж тэдэнд зориулан 
байшин барьж, цаа бугынх нь хоол болох хөвд ургамлыг нь 
ой тайгаас машинаар зөөж, цаатангуудыг тайгад нь буцааж 
явуулахгүй барьж байхын тулд харуул манаа хүртэл гаргаж жил 
орчим байлгасан байна. Гэтэл цаатангууд, цаа буга аль аль нь 
гундаж, өвчин эмгэг тусах, хөвд ургамлыг нь олж ирэхэд маш их 
зардал гаргах зэргээс үүдээд Намын Төв Хороонд26 уламжилж 
тэдгээр цаатан ардуудыг тайгад нь буцааж байжээ. 

Шишгэдийн сав газрын Дархадын хотгорын олон нууруудаас 
1970-аад оноос эхлэн загас агнаж байсан бөгөөд цагаан загасны 
нөөцөнд тулгуурлан анх Цагааннуур сумын суурин дээр 1942 
онд аймгийн идэш тэжээлийн комбинатын харьяа загасны цех 
байгуулагдан ажиллаж байжээ. 

ОХУ-ын Астархань хотод загас агнуурын мэргэжил 
эзэмшсэн Дашдоржийг 1970 онд ирэхэд тайгад О.Цэвэг, Эрэгсэл, 
Жамбадорж, Гомбосэд, Самдан, Эрэнцэн, Чаришхан нарын 7 
өрх л үлдсэн байв27. Энэ нь залуусыг зохион байгуулалттайгаар 
ажилчин болгож байснаас болж их тайга эзгүйрч цаатан цөөнхийн 
хувьд устаж үгүй болоход хүрсэн үе байв. Тухайн үед нийтдээ 
190 гаруй ажилчидтай, 2 бригадтайгаар үйл ажиллагаагаа 
явуулж байсан байна. 

Дээр нэр дурдсан цаатан ардууд бол өөрсдийн уламжлалт 
зан үйл, хэл соёл, цаатай холбоотой нүүдэл суудал, аж 
төрлийн хэвшлээ хуучнаар нь хадгалж ирсэн хүмүүс 
байжээ. Энэ хүмүүсээс эрдэмтэн С.Бадамхатан, профессор 
О.Сүхбаатар, доктор Ж.Саруулбуян, судлаач Г.Аюурсэд нар 
цаа буга, цаатангийн тухайд сонирхолтой судалгааны материал 

26 Тэр үед Монголд намын байгууллага нь төр, аж ахуйн ажилд шууд хутгалдан 
орж, бодлогын шийдвэр, чиглэлийг гаргадаг байв.
27 Л.Дашдоржийн ярианаас 

цуглуулжээ. Социалист системийн жилүүдэд Монголын цаатан 
ардууд нийгэмд хөдөлмөр эрхлэх, ан авыг төлөвлөгөөтэй авлах, 
цаагаа эрүүлжүүлэх, үүлдэр угсааг сайжруулах нь тодорхой 
бодлогоор зохицуулагдаж байв.1962 оноос загасны үйлдвэр нь 
агнуурын аж ахуй болон өргөжиж загас, ойн булга агнах аж ахуй 
эрхлэн жилд дунджаар 350-500 ширхэг ойн булга агнан улсад 
нийлүүлж байсан баримт байна. Хоёр удаа 1000 цааны баяр 
ёслол тэмдэглэсэн түүхтэй. 3 дахь удаагийн 1000 цааны баярыг 
2010 оны 9 дүгээр сард зохион байгуулахаар сум орон нутгийн 
удирдлагууд төлөвлөж байна. 

Энэ цаг үед цаатангуудад өвлийн дулаан хувцас олгох, 
өндөр настнуудыг үнэгүй хооллох, тайгад амьдарч байгаа өндөр 
настнуудад тэтгэвэр олгох, цаа буга малласны хөлсийг бусад 
малынхаас харьцангуй өндөр тогтоон, хүнсэнд нь зориулан 
бусад малын мах өгч байсны зэрэгцээ сар тутам өрх бүрт 210 
төгрөгийн тэтгэмж олгох зэрэг ажил хийгдэж байжээ. Түүнээс 
гадна цаатан боловсон хүчнийг бэлтгэх бодлого барьж, ОХУ-
ын Автономит Тува улсын их, дээд сургуулиудад суралцуулан 
мэргэжилтэй боловсон хүчнийг бэлтгэж байсан. 

Тэр үеийн Парламент болох Ардын Их Хурлын дэргэдэх 
Залуучууд Үндэсний Асуудлын Комисст үндэстний цөөнхийн 
асуудлаар тусгайлан судалгаа хийдэг ажилтныг ажиллуулж, 
цаатангууд дээр жилд тодорхой хугацаагаар очих томилолтыг 
төсвөөс гаргаж, тэдний амьдралын түвшин, боловсрол, эрүүл 
мэндийн байдал, соёл урлаг, хөдөлмөр эрхлэлтийн талаар 
Комисст мэдээлэл, тайлан бичиж өгдөг байжээ. Энэ нь үнэн 
бодит мэдээллийг төрийн удирдлагад өгөх, энэ дагуу ажил зохион 
байгуулахад тус дөхөм болж байв.их ажил болдог байсан”. 
Анхны өрх бол Намжилсүрэн гэдэг 4 хүүхэдтэй цаатан эмэгтэй 
үйлдвэрт ажил хийх болсон. Тэрнээс хойш ихэвчлэн залуучууд 
нь ажиллах болсон. “…Тэд бол их хөдөлмөрч, цаг агаарын 

хүйтэнд тэсвэртэй сайн ажиллах хүч байсан, нам засгаас тэдэнд 
маш их анхаарал тавьж тэдэнд зориулж тус бүр нь 2 өрөө бүхий 
30 байшин барьж өгсөн. Мөн жижиг цахилгаан станц, радио, 
хүүхдийн цэцэрлэг, ясли, бага сургууль зэргийг Цагааннуурт 
байгуулж өгсөн…” гэж ярьсан54 юм. Тэр үед загас агнуурын аж 
ахуйд тайгын цаатан залуус бараг бүгдээрээ ажиллан загасчин 
болж хэдхэн хөгшчүүл тайгадаа амьдарч байв. 

ОХУ-ын Астархань хотод загас агнуурын мэргэжил 
эзэмшсэн Дашдоржийг 1970 онд ирэхэд тайгад О.Цэвэг, Эрэгсэл, 
Жамбадорж, Гомбосэд, Самдан, Эрэнцэн, Чаришхан нарын 7 
өрх л үлдсэн байв. Энэ нь залуусыг зохион байгуулалттайгаар 
ажилчин болгож байснаас болж их тайга эзгүйрч цаатан цөөнхийн 
хувьд устаж үгүй болоход хүрсэн үе байв. Тухайн үед нийтдээ 
190 гаруй ажилчидтай, 2 бригадтайгаар үйл ажиллагаагаа 
явуулж байсан байна. 

Дээр нэр дурдсан цаатан ардууд бол өөрсдийн уламжлалт 
зан үйл, хэл соёл, цаатай холбоотой нүүдэл суудал, аж 
төрлийн хэвшлээ хуучнаар нь хадгалж ирсэн хүмүүс 
байжээ. Энэ хүмүүсээс эрдэмтэн С.Бадамхатан, профессор 
О.Сүхбаатар, доктор Ж.Саруулбуян, судлаач Г.Аюурсэд нар 
цаа буга, цаатангийн тухайд сонирхолтой судалгааны материал 
цуглуулжээ. Социалист системийн жилүүдэд Монголын цаатан 
ардууд нийгэмд хөдөлмөр эрхлэх, ан авыг төлөвлөгөөтэй авлах, 
цаагаа эрүүлжүүлэх, үүлдэр угсааг сайжруулах нь тодорхой 
бодлогоор зохицуулагдаж байв.1962 оноос загасны үйлдвэр нь 
агнуурын аж ахуй болон өргөжиж загас, ойн булга агнах аж ахуй 
эрхлэн жилд дунджаар 350-500 ширхэг ойн булга агнан улсад 
нийлүүлж байсан баримт байна. Хоёр удаа 1000 цааны баяр 
ёслол тэмдэглэсэн түүхтэй. Гурав дахь удаагийн 1000 цааны 
баярыг 2010 оны 9 дүгээр сард зохион байгуулахаар сум орон 
нутгийн удирдлагууд төлөвлөж байна. 

Энэ цаг үед цаатангуудад өвлийн дулаан хувцас олгох, 
өндөр настнуудыг үнэгүй хооллох, тайгад амьдарч байгаа өндөр 
настнуудад тэтгэвэр олгох, цаа буга малласны хөлсийг бусад 
малынхаас харьцангуй өндөр тогтоон, хүнсэнд нь зориулан 
бусад малын мах өгч байсны зэрэгцээ сар тутам өрх бүрт 210 
төгрөгийн тэтгэмж олгох зэрэг ажил хийгдэж байжээ. Түүнээс 
гадна цаатан боловсон хүчнийг бэлтгэх бодлого барьж, ОХУ-
ын Автономит Тува улсын их, дээд сургуулиудад суралцуулан 
мэргэжилтэй боловсон хүчнийг бэлтгэж байсан. 

Тэр үеийн Парламент болох Ардын Их Хурлын дэргэдэх 
Залуучууд Үндэсний Асуудлын Комисст үндэстний цөөнхийн 
асуудлаар тусгайлан судалгаа хийдэг ажилтныг ажиллуулж, 
цаатангууд дээр жилд тодорхой хугацаагаар очих томилолтыг 
төсвөөс гаргаж, тэдний амьдралын түвшин, боловсрол, эрүүл 
мэндийн байдал, соёл урлаг, хөдөлмөр эрхлэлтийн талаар 
Комисст мэдээлэл, тайлан бичиж өгдөг байжээ. Энэ нь үнэн 
бодит мэдээллийг төрийн удирдлагад өгөх, энэ дагуу ажил 
зохион байгуулахад тус дөхөм болж байв.

Цаатан иргэдийн амьжиргааны өнөөгийн дүр төрх 
1990-ээд оны үеэр цаатангуудад цааг нь хувьчлан өгч, урьд 

өмнөх тодорхой бодлого, үйлчилгээ үгүй болсноор тайгынхны 
амьдрал эрс хүндэрч, цаагаа олноор нядлах, цааны эврээ 
худалдах, ангийн олзоор амьдрах зэрэг өнөө маргаашаа 
өнгөрөөн аргацаах байдалд шилжжээ. 

Цааны эврээ жил бүр хөрөөдөн авч амьдралаа залгуулсаар 
байгаа нь цааны өвчин ихсэхэд хүргэж буй бөгөөд цаа бугын 
үржил багасан, ерөнхийдөө жижгэрч, давжаарч ирсэн юм. Мөн 
загас агнуурын аж ахуй татан буугдаж тэнд ажиллаж байсан 
цаатан иргэд эргэн тайгадаа гарснаар тайгын хүн ам ихэсч, цаа 
цөөрөх хандлага руу оржээ. Мөн түүнчлэн цааг хувьчлахдаа цаа 

бугын аж ахуйд үржлийн цааг авч үлдээгүй, цаа бугыг нэгэнт 
хувьчилсан гэдэг шалтгаанаар эрүүлжүүлэх болон бусад үржил 
селекцийн асуудалд анхаарал тавихаа больсон зэрэг хүчин зүйл 
цаа бугыг хоргодоход ихээр нөлөөлсөн гэж үздэг. 

2008 оны байдлаар сумын нийт хүн амын 53.9 хувь нь 
амьжиргааны баталгаажих түвшингээс доогуур орлоготой, 29 
нэн ядуу өрх (173 хүн), ядуу 157 өрх (621 хүн) дундаж 189 өрх 
(657 хүн) чинээлэг 4 өрхөд (21хүн) хүн амьдарч байна. 

2002 онд Цагааннуур суманд амьдарч байгаа цаатан 
иргэдийн судалгааг гаргажээ. Тус сумын 2 багт нийт 114 өрхийн 
493 цаатан хүмүүс амьдарч байна. Хүйсийн хувьд 240 эрэгтэй, 
255 эмэгтэй байна. Тэдгээрийн 39.9 хувийг 0-16 насны хүүхдүүд, 
19.8 хувийг 17-25 насны залуучууд, 20.2 хувийг 26-35 насны 
хүмүүс, 15.2 хувийг 36-60 насны хүмүүс, 4.6 хувийг 60-аас дээш 
насны ахмадууд эзэлж байсан бол 2009 оны 8 дугаар сарын 
17-ны өдрийн авсан дүн мэдээгээр нийт цаатан өрх 168, үүнээс 
баруун тайгад 34 өрхийн 134 хүн, зүүн тайгад 28 өрхийн 98 хүн 
тус тус амьдарч байгаа ба хүйсийн хувьд авч үзвэл 112 эрэгтэй, 
120 эмэгтэй байна. 

2010 оны 1 дүгээр сарын байдлаар Цагааннуур сумын нийт 
цаатан 138 өрхийн 664 хүн байгаагаас цэвэр цаатан 436 хүн, 
холимог 228 хүн байна гэсэн тоон мэдээ өгч байгаа нь сум, орон 
нутгийн зүгээс цаатан иргэдийн талаар нэгдсэн дэлгэрэнгүй 
судалгаа байхгүй байгаатай холбон үзэхээс өөр аргагүй. 

2009 оны 1 дүгээр сарын 1-ний байдлаар 376 өрх, 1473 хүн 
амтай, нийт хүн амын 71,5 хувь буюу 1053 нь 35 хүртэлх насны 
хүүхэд залуучууд, хүн амын зонхилох хэсэг нь дархадууд бөгөөд 
30 хувийг цаатан эзэлдэг гэсэн мэдээ гаргажээ. 

Цаатангуудын амьжиргааны эх үүсвэр нь цаа буга яахын 
аргагүй мөн бөгөөд жилийн дөрвөн улиралд энэ малынхаа 
буянаар амьдралаа залгуулсаар ирсэн түүхтэй. Баруун тайгад 

2002 онд нийт 385 цаа буга тоологдсон бол 2003 оны 8-р сард 
Улаанбаатараас очсон эрдэмтдийн тоолсноор баруун тайгад 
512 цаа буга байсан байна. 

Тэгвэл 2015 оны байдлаар 1855 цаа буга тоологдсон нь 
сүүлийн жилүүдэд цааг нядлах, идшинд хэрэглэхгүй байх, 
түүнийг өсгөн үржүүлэх, сүргийн бүтцийг өөрчлөх санал 
санаачлагатай холбоотой гэж үзэж байна.

Улс орон зах зээлийн эдийн засгийн харилцаанд шилжих 
явцад ангийн аж ахуй бие даан үйл ажиллагаа явуулж чадахгүй 
болсноос цаа бугыг хувьчилж, төрөөс тэдэнд тэтгэмж олгохоо 
больсон тул цаачдын амьдрал ихээхэн хүндэрч, цаа бугаа 
хүнсэнд хэрэглэх, цусан эврийг нь борлуулах зэргээс шалтгаалан 
цааны тоо толгой эрс цөөрч 2003 онд гэхэд 600 орчимд хүрч 
цөөрсөн хэдий ч сүүлийн жилүүдэд тоо толгой нь өсөх хандлага 
гарах болжээ. Одоо байгаа цаа бугын сүргийн бүтцийг авч үзвэл 
этэр (хээлтүүлэгч) 20 орчим, мянд (хээлтэгч) 238, бусад нь 
өсвөр насных бөгөөд хээлтэгчийн хувийн жин 32.8 хувь байна. 
Хөрөнгийн хомсдолоос шалтгаалан мал эмнэлэг, үржлийн ажил, 

үйлчилгээ зохих хэмжээнд бүрэн хийгдээгүйгээс цаа буганы цус 
ойртон давжаарах, ашиг шим нь буурах, өвчин эмгэгт өртөмтгий 
болох шинж тэмдгүүд илэрч байгааг мэргэжлийн байгууллага, 
судлаачид тогтоосон болно. 

Өнөөдөр баруун, зүүн хоёр тайгад амьдарч байгаа цаатан 
ардуудын дунд хуучин уламжлал, зан заншил, соёлоо нарийн 
мэдэх хүн бараг үгүй болж шашин, зан заншлынх нь уламжлал, 
өвөрмөц хэв хэвшил ч дархадын соёлоос ялгарахаа больж 
байгаа талаар нутгийн зарим иргэд дурдаж байна.

Шашин уламжлалын хувьд цаатангууд олон зуун жилийн 
бөөгийн зан үйл шашныг шүтэж үе дамжин уламжлан ирсэн 
байна. Цаатан бөөгийн мөргөл нь дархад, бэлийн тожийн 
(Тува) бөөгийн мөргөлтэй агуулга, хэлбэрийн талаар бараг 
адил, тэгэхдээ цаатангийн бөө мөргөл нь Тува, Дархадын бөө 
мөргөлийг бодвол эртний шинж агуулга, ёс дэглэмийг нилээд 
хадгалсан бөгөөд буддын шашны нөлөө төдийлөн их шингээгүй 
тул өвөрмөц байдал нь хэвээр үлдсэн талаар судлаачид 
тэмдэглэсэн байдаг. Өнөөдрийн хувьд ч мөн ялгаагүй цаатангууд 
бөөгийн шашныг шүтэж зан үйлээ хийсээр байна. 

Манай хүн амын цөөнх болсон цаатан хүмүүсийн хэл, соёл, 
зан заншил, шашныг хуучин хэвээр нь хадгалан үлдээх бодит 
боломж нөхцөл ихээхэн хязгаарлагдмал байгаа бөгөөд орчин 
үед энэ нь улам ч хумигдаж байгаа билээ. 

Хөвсгөл аймгийн хувьд Цагааннуур сум бол цөөн хүн амтай, 
хоёр багтай, хамгийн жижиг сум. Гэсэн хэдий ч үндэстний 
цөөнх амьдардаг онцлогийг харгалзан үзсэн тодорхой бодлого 
баримталж иржээ. Жижиг сумыг хэвээр нь үлдээж явах нь сумын 
төсвийг батлахаас эхлээд л хүндрэл учирдаг тухай аймгийн 
удирдлагууд ярьж байсан. 

Хөвсгөл аймгийн ИТХ-аар “Хөвсгөл аймгийг бүсчилэн 
хөгжүүлэх бодлого (2002-2020)” баталжээ. Тус хөтөлбөрт 

туссанаар Цагааннуур сум аялал жуулчлалын бүсэд хамаарсан 
байна. Тус бодлогын баримт бичигт “...Цагааннуур суманд бусад 
сумдад байдаг орон тоо бүгд ажиллаж, 1 хүнд удирдлагын зардал 
14.5, төсвийн зарлага 56.4, төсвийн орлого 5.3 мянган төгрөг 
оногдож байхад ... хамгийн олон хүн амтай Мөрөн суманд 1 хүнд 
оногдох удирдлагын зардал 2.3, төсвийн зарлага 38.2, орлого 7.4 
мянган төгрөг байна...Энэ нь бүсчилсэн хөгжлийн эдийн засаг, 
санхүүгийн бүтцийг боловсронгуй болгох шаардлагатай болсныг 
харуулж байгаа нэг жишээ...” хэмээн бичжээ. Дээрх бодлогын 
баримт бичгийг хэрэгжүүлэхдээ үндэстний цөөнх амьдардаг 
сумын онцлогийг харгалзан үзэх зайлшгүй шаардлагатай. 

Сумын ИТХ-аас Цагааннуур сумыг 2002-2020 он хүртэл 
тогтвортой хөгжүүлэх зорилт, төлөвлөгөөгөө 2002 онд баталжээ. 
Тус төлөвлөгөөнд цааны үржил селекцийн асуудалд онцгой 
анхаарч уламжлалт өвөрмөц аж ахуйг өсгөх эрүүлжүүлэх, 
үндэстний цөөнхийн талаарх бодлогыг эрчимтэй хэрэгжүүлж, 
улс, аймгийн хүн ам зүйн бодлогод онцлон тусгуулах зэрэг 
зүйлийг тусгасан байсан. 

2009 оны 10 дугаар сарын 2-ны өдрийн ИТХ-ын 03 тоот 
тогтоолоор “Хөвсгөл аймгийн Цагааннуур сумын эдийн засаг 
нийгмийг 2009-2015 онд хөгжүүлэх хөгжлийн хөтөлбөр”-ийг 
батлан гаргажээ. Энэхүү баримт бичгийг өөрийн онцлогт 
тохирсон дунд хугацааны болон хэтийн чиглэлээ тодорхойлон 
хэрэгжүүлэх зайлшгүй шаардлагад үндэслэн нийтийн 
оролцоотойгоор боловсруулан гаргасан байна. Энэ баримт 
бичиг нь тус сумын онцлогийг харгалзан хийгдсэн бөгөөд анх 
удаа сумын иргэдийн оролцоог бүрэн хангаж нөхцөл байдлын 
үнэлгээ, боломж, сул талууд, аюул заналыг өнөөгийн тулгарч 
буй бэрхшээл дээр тулгуурлан бодитойгоор гаргаж ирснээрээ 
онцлогтой болсон байна. Баримт бичигт нутгийн өөрөө удирдах 
ёсны байгууллагууд, төр захиргааны байгууллагууд, төрийн бус 

байгууллагууд, хувийн хэвшлийн аж ахуйн нэгж байгууллагуудын 
хийх ёстой үйл ажиллагааг тодорхойлон гаргахыг хичээсний 
зэрэгцээгээр цаашид хүн амын болон нийгмийн хөгжил, 
боловсрол, эдийн засгийн хөгжил, хөдөө аж ахуй, аялал 
жуулчлал, дэд бүтэц, байгаль орчны талаар баримтлах бодлого 
үйл ажиллагааны чиглэлийг нэг бүрчлэн тодорхойлжээ

Өөрийн соёл иргэншлээ хадгалан үлдэх эрх 
Соёл, зан заншлаа хадгалан үлдэх энэхүү эрх нь XX зууны 

сүүл үеэс илүүтэйгээр хөгжиж, энэхүү эрхийг хангах, хамгаалах 
талаарх дэлхийн улс орнуудын хүлээж буй үүргийг сануулах 
болсон байна. Соёлын эрх хэрэгжихдээ бусад эрхүүдтэй мөн 
харилцан хамааралтай, уялдаатай хэрэгждэг. Энэхүү эрх, эрх 
чөлөө нь хүмүүст өөрийгөө хэн гэж үзэх, соёл иргэншлийн ямар 
хэв төрхөд өөрийгөө хамааруулж амьдрах, хэрхэн өөрсдийгөө 
илэрхийлэх, ямар хэлээр ярьж, бүтээж туурвих юуг шүтэж, яаж 
сэтгэхээ сонгох эрх, эрх чөлөөг олгож байгаагаараа амин чухал 
эрх, эрх чөлөө мөн. 

Цаатангуудын соёл иргэншлийг өнөө хүртэл хадгалж 
ирсэн том өв бол өөрсдийнх нь орон байр болох урц (өүке) яах 
аргагүй мөн. Урцыг хэрхэн барих, хаана барих, ямар аргаар 
барих гээд өөр өөрийн тогтсон дэг жаяг, ёс уламжлалтай байна. 
Ихэвчлэн нойтон хар модоор мөчрүүдийг өөлөн хийнэ. Үзүүртэй 
ацтай модыг гол модоо олгон огтлон авдаг. Урц үндсэндээ мод 
(алаадже) бүрээс (алхе) хоёроос бүрдэх бөгөөд даавуу, арьс, 
брезентэн бүрээсийг нилээд хожуу (XIX үеэс) хэрэглэх болсон 
талаар эрдэмтэн судлаачид тэмдэглэсэн байна. 

Цаатан ардууд нь 3-4 метрийн урттай, том урц бол 28-32, 
жижиг урц бол 17-23 ширхэг мод орсон, брезентээр бүрсэн 
уламжлалт сууцандаа цельсийн нэмэх 31 хэмээс цельсийн хасах 
53 хэм хүртэлх цаг уурын нөхцөлд өнөөг хүртэл амьдарсаар байна. 

Өмнө нь ямар нэгэн ан амьтны болон цаа бугын арьс, модны 
холтосоор урцаа бүрдэг байсан бол 1970-аад оноос судалгаа 
явуулж байж, бүх урцыг брезентээр бүрэх болжээ. Нэг урцанд 
дунджаар 65-75 метр брезент ордог бөгөөд ихэвчлэн дангаар нь 
бүрнэ. Урцанд эд юмс тавих, гэр орны зүйлийг засах тогтсон хэв, 
ёс заншлыг хэрэглэдэгээс гадна энэ нь тэдний сүсэг бишрэлтэй 
холбогдсон ёс суртахууны зүйлүүдийг илэрхийлдэг. 

Цаатан иргэдийн өөрийн соёл иргэншлийн гол онцлог 
баталгаа нь цаа бугатай салшгүй холбоотой. Нэгэн үе 
социализмын үеийн цаатангуудыг төвлөрүүлж суурьшуулах 
гэсэн оролдлого нь цаатангуудын амьдралын хэв маяг, 
уламжлалтай зөрчилдөж, улмаар тайгыг эзгүйрүүлэхэд хүргэж 
байсан бол өнөөдөр тэдэнд чиглэсэн ямар ч бодлого, зорилтгүй 
явж ирсэн нь энэ өвөрмөц амьдралын хэв шинжийг аяндаа 
мөхөж алга болох аюулд хүргэхээр байна. 

Тайгад амьдарч байгаа цаатан иргэд өлөн зөлмүүн байдалд, 
дутагдаж гачигдах нөхцөлд амьдарч, оршин тогтнож байна. 
Цаатан ардуудын олонхиос онцгойрон ялгардаг зан заншил нь: 

·	 гэр бүл болох хурим найр хийх 

·	 оршуулгын зан үйл хийх 
·	 цаа сэтэрлэх 
·	 ан авд мордох 
·	 урц гэрээ барих 
Цаатан ардуудын амьдралын хэв хэвшил дотор эртний 

овгийн байгууллын үеийн улбаа өнөө хэр хадгалагдсаар ирснийг 
тэдний зан үйлийг судалдаг гадаад, дотоодын эрдэмтэд ажиглан 
мэдээлж байна. Тухайлбал, 2002 онд зүүн тайгын 10 өрхөд хийсэн 
судалгаагаар тэд хүнсээ (махаа) ав адилхан хуваан авч, яг нэг 
өдөр хүнсээ дуусгаж байгаа жишээ болно. Мөн нас барагсдаа 
оршуулах зан үйлэнд ч их эртний хэв шинж хадгалагдаж байгаа 
юм. Цаатан ардуудын эд өглөг, хувцас хэрэглэл, гоёл чимэглэл, 
эдийн соёлын бүхий л өв уламжлал нь өнөөдөр бараг бүрэн 
устан үгүй болж байна. Тэд орчин үеийн шаардлагаар арьсан 
гутал, богцноосоо аажим салж байгаа шигээ хэл соёл, зан 
заншлаа мөн бөхөөн орхиж байна. 

Социализмын үед “Орон нутгийг судлах музей” байгуулсан 
байсан нь цаатан ардуудын соёл заншлыг олон нийтэд 
сурталчилах, ирээдүй хойч үедээ энэ өвөрмөц амьдрал, зан 
заншлыг хадгалан үлдээхэд чухал ач холбогдолтой арга хэмжээ 
болжээ. Гэвч одоо энэ музей хаагдаж, дотор нь байсан зарим 
үнэт үзмэрүүд байхгүй болсон байна. Үүнийг дахин сэргээн 
засварлах, ашиглалтанд оруулах, байнгын ажиллагаатай 
болгож аялал жуулчлалын шинэ бүтээгдэхүүн болгох зорилтыг 
хөгжлийн хөтөлбөртөө оруулсан байна.

Өөрийн шашин шүтэх эрх 
Цаатан ардууд нь бөөгийн шашин шүтсээр ирсэн. 

Социализмын үед бөө буух, удган (удгаан) зайран тодруулах нь 
хязгаарлагдмал байсан ч тэд шашин соёлоо хадгалсаар ирсэн. 
“Цаатан бөө нь дархад бөөгийн мөргөлтэй агуулга хэлбэрээрээ 

бараг адил. Гэхдээ эртний шинж, 
агуулга ёс дэглэмийг нэлээд 
хадгалсан, буддын шашны 
нөлөөнд ороогүй өвөрмөц 
шинжтэй байна” гэж С.
Бадамхатан тэмдэглэжээ. 

Судалгааны явцад цаатан 
ардуудын өрх бүр урц гэрийн 
хойморт эцэг дээдсийн нь сүнс 
сүлд шингэсэн онгод шүтээнээ 
гэрт эд зүйлс байрлуулах ёс 
жаягийн дагуу залсан байдаг. 
Харин нэг овог удмын цаатангууд 
өөр өөрийн тахиж шүтдэг онгон 

газар байдаг бөгөөд жилд 1-2 удаа очиж тахиж шүтэх ёс байдаг 
ажээ. Бидэнтэй уулзаж байсан улсын аварга цаачин Дагжий 
“Эцэг дээдсийн маань онгон Улаан-Уул сумын нутаг дахь хилийн 
зурваст ойрхон байдаг. Энэ онгон шүтээндээ очиход хилийн 
зөвшөөрөл авах гэж Улаан-Уул сум орох, ...зөвшөөрөл өгөх 
хүмүүс нь байхгүй байх, ...зөвшөөрөлгүй очоод тахиж шүтэх 
гэхээр хил зөрчигч хэмээн сэрдэгдэх гэх мэт бэрхшээл учирдаг 
“тухайгаа ярьж байсан. Өөр бусдаар бол өнөөдөр цаатан 
ардуудад итгэл үнэмшилтэй байх, өөрийн шашин шүтэх эрх нь 
зөрчигдөх, үүнээсээ үүдэж ялгаварлагдах явдал гардаггүй юм 
байна. 

Төрөлх хэлээрээ ярих эрх 
Цаатангууд тува, монгол хэлээр ярьдаг. Сумын дунд 

сургуульд тува хэлтэй боловсон хүчинг бодлоготойгоор бэлтгэж 
байсан байна. Одоо сумын 9 жилийн дунд сургуульд нийтдээ 
цаатан 135 хүүхэд суралцаж байна. 

Мөн тус сургуульд Тувагаас мэргэжилтэн багш нарыг урьж 
сумын дунд сургуульд тува хэлний хичээл орж байсан. Тухайн 
үед цаатан хүүхдүүдэд тува хэл бичиг зааж байсан энэ сайхан 
уламжлал одоо алдагджээ. 

Цаатан ардууд өнөөгийн байдлаар тува хэлээ зөвхөн 
хоорондын харилцааны түвшинд л эзэмшсэн, ялангуяа хүүхдүүд 
тува хэлээр энгийн хэдэн үгээс цааш мэддэггүй байна. Дунд 
сургуульд тува хэлийг үзэхгүй байгаа нь төрөлх хэлээ мартахад 
хүргэж буйд ахмад хүмүүс сэтгэл нь ихэд эмзэглэж явдаг ажээ. 
Хэсэг цаатан ардын төлөөлөгчид төр засгийн удирдлагууддаа эх 
хэлийг нь дунд сургуулийн сурагчдад оруулдаг болгохоор хүсэлт 
уламжилж байсан бөгөөд 2003 онд тус коммисоос хэрэгжүүлсэн 
төслийн хүрээнд БСШУ-ны сайдын 2005 оны 12 дугаар сарын 
8-ны өдрийн 387 тоот тушаалаар “Тува хэлний хөтөлбөр”-ийг 
батлуулсан байна. 

Гэсэн хэдий боловч энэ хөтөлбөр өнөөдрийг хүртэл тус 
сумын сургуульд хэрэгжээгүй байгаа ба зөвхөн сонгон суралцах 
маягаар сургуульд зааж байна. 2010 оны 1 сард хийсэн 50 
өрхийн 70 гаруй хүн оролцуулан хийсэн судалгаагаар тува 
хэлээр хоорондоо ярьдаг уу гэсэн асуултанд 84% нь тийм гэж 
хариулсан, 16% нь үгүй гэсэн хариултыг өгсөн байна. Монгол 
хэлээр ярихад хүндрэл үгүй гэж 90% хариулсан байна. Ямар 
хэлээр ярихыг илүүд үздэг вэ? гэсэн асуултанд тува хэл гэж 
28% хариулсан бол монгол хэл гэж 40% хариулсан хариултыг 
сонирхоход зарим хэсэг нь Монгол улсын иргэний хувьд монгол 
хэлээр ярихыг илүү гэж үздэг, зарим нь манай эх хэл мөхөж 
монголжиж байна гэх, дийлэнх хэсэг нь тува хэлээр ярьдаг 
хүмүүс бага болсныг тэмдэглэсэн байна.  

Тува хэлээр хоорондоо харьцдаг хүмүүсийн дунд асуухад 
төрөлх хэл маань мартагдах талдаа байгаа учраас сэргээн 
санаж ярьдаг, төрөлх хэлээрээ ярихад сайхан байдаг, хоорондоо 



Үндэстний цөөнхийн эрхийн асуудал

58

харьцахдаа хурдан ойлгодог, хөгширсөн учраас ярихад хялбар 
байдаг гэсэн хариултуудыг өгсөн байна.

Эдийн засаг, нийгэм, соёлын эрхийн хэрэгжилт 
Хөдөлмөрийн чадвартай 272 хүний 58 буюу 21.2 хувь нь 

ажилгүй. Зөвхөн 6,6 хувь нь л төсөвт байгууллагад ажиллаж 
байгаа бөгөөд үлдсэн хүмүүс нь цаачин, малчин зэрэг ажил 
хөдөлмөр эрхэлж байна. Өмнөх тогтолцооны үед загас, агнуурын 
аж ахуйд олон цаатан ажиллаж, амьдрал ахуйгаа хангаж байсан. 
1956 онд Цагааннуурын загасны үйлдвэр байгуулж анх 30-
аад цаатан иргэдийг элсүүлж зохих материал, техник-орчноор 
хангаж байсан байна. Гэтэл сүүлийн жилүүдэд төрөөс, орон 
нутгаас үндэстний цөөнх болсон дээрх иргэдэд чиглэсэн арга 
хэмжээ явуулахгүй болсон, цааны тоо толгой үлэмж хорогдсон 
зэрэг нь тэднийг ядууруулж байна. 1999 онд ”Цаа буга сан”-гаас 
”Цаачин” хоршоог байгуулж өгсөн боловч эргэлтийн хөрөнгө 
байхгүйн улмаас одоог хүртэл тодорхой ажил хийгдээгүй байна. 

Өнөөдрийн байдлаар цаатан өрхүүдийн амьжиргааны эх 
сурвалж нь засгаас олгож буй хүүхдийн мөнгө, зуны улиралдаа 
цааныхаа ясан эврээр сийлбэр хийж 3000-5000 мянган төгрөгөөр 
зарж амьдрал ахуйдаа хэрэглэж байна. 

Тайгын иргэдээс авсан асуулгаар Таны амьжиргааны эх 
сурвалж юу вэ? гэсэн асуулганд юм оёж зардаг, гар аргаар 
модон сийлбэр хийдэг, загас агнадаг, байгалийн хишиг түүж зарж 
борлуулдаг, ан хийдэг, цааны ашиг шимийг зарж борлуулдаг, 
зуны цагт жуулчдад хөтөч хийж мөнгө олдог гэх мэтийн 
хариултуудыг өгсөн нь энэ талаар нэгдсэн бодлого өгүүлэгдэж 
байгааг харуулж байна. Ажлын байр олддоггүй, зундаа цаагаа 
дагаж тайгад гардаг, тодорхой мэргэжилгүй гэдэг шалтгааныг 
хэлж байлаа. 

Үндэстний цөөнхийн сурч болловсрох эрх 
Сургууль завсардалтын мэдээг судлахад 2006-2007 оны 

хичээлийн жилд 3 хүүхэд, 2007-2008 оны хичээлийн жилд 3 
хүүхэд, 2008-2009 оны хичээлийн жилд 2 хүүхэд нийт I-Y ангийн 
10-13 насны 8 хүүхэд завсардсан тоон мэдээ байна. 

Цаатан хүүхдийн оюуны чадвар, сурах арга барил, стандарт 
эзэмшилт-сурлагын чанар бусад хүүхэд, үе тэнгийнхэнтэйгээ 
адил байдаг. Гэвч сургуульд ортлоо тайгад амьдарч байгаад 
ирсэн хүүхдүүдийн хувьд хэл ярианы хөгжил муутай, монгол 
хэлээр ойлгох, илэрхийлэх чадвар сул байдаг нь тэдний сурах 
идэвх, сонирхол, сурлагын үзүүлэлтэд нөлөөлдөг. Цаатан 
хүүхдүүд сургуулийн өмнөх боловсролд хамрагдах боломжгүй, 
сургуульд ортлоо тува, монгол хэлээр хольж ярьдаг орчинд 
амьдардаг. Тэд дээрх хоёр хэлний аль алинаар нь ойр зуурын 
хэрэглээний түвшний мэдлэгтэй сургуульд орж ирдэг байна. 
Сурч боловсрох эрхийг хангах баталгаа нь багшлах боловсон 
хүчний хүрэлцээ хангамж, сургалтын орчин юм. 

Тус сумын дунд сургуульд нийт 31 багш ажилладаг бөгөөд 
1-36 жил боловсролын байгууллагад багшилж байгаа бакалавр, 
магистрийн зэрэгтэй багштай. Цагааннуур сумын дунд сургуульд 
2002 онд цаатан гаралтай 5 бага ангийн багш ажиллаж 
байсан бол одоо сургуулийн 2 багш, 1 ажилтан тува хэлтэй 
байна. Б.Саранчимэг “Чингис хаан” дээд сургуулийн гадаад 
харилцааны ангийг төгссөн англи хэлний багш мэргэжилтэй, 
С.Навчаа Тувагийн Кызылийн багшийн коллежийг бага ангийн 
багш мэргэжлээр төгссөн тува хэлтэй, С.Батаа сургалтын 
менежерээр ажилладаг, тува хэлтэй. Энэ гурван хүнээс өөр тува 
хэлтэй, тува хэлний хичээлийг заах боловсон хүчин байхгүй. 
Тува хэлний хичээлийг 7 хоногт 7 цагаар сонгон суралцах 
хэлбэрээр зөвхөн 7-9 дүгээр ангийн хүүхдүүдэд ордог бөгөөд 
зөвхөн ярианы дадлага олгох хэмжээнд заадаг байна. 

Сурагчдаас багш нарын хичээл заах арга барил туршлагын 
талаар асуулга явуулахад ахлах дунд ангийн 70 сурагчдаас 
манай багш нар хичээлээ маш сайн заадаг гэж 51 сурагч буюу 
72.8 хувь нь, сайн гэж 19 хүүхэд буюу 27.2 хувь нь хариулсан 
хүүхэд буюу 4.6 хувь нь агуулгын хувьд ойлгомжгүй мэдэхгүй 
гэсэн бол монгол хэлээр бага зэрэг ойлгодог гэсэн хариултыг 27 
хүүхэд буюу 62.8 хувь, ойлгомжтой гэсэн хариултыг 13 хүүхэд 
буюу 30.2 хувь, хариулаагүй 1 хүүхэд байна. Үүнээс харахад 
дөнгөж сургуулийн босго алхан орж байгаа тува хүүхдүүд эцэг 
эхтэйгээ өөрийн хэлээр ярьж дадсан, монгол хэлний үгсийн сан 
муутай, задалж ойлгох чадвар сул байгааг харуулж байна. 

Сурах нөхцөлийг сургууль бүрэн хангаж байгаа эсэх талаар 
тайгын 113 хүүхдээс 68 санал асуулга авахад дунд ахлах, ангийн 
50 хүүхэд буюу 71.4 хувь нь тийм гэсэн хариултыг өгсөн бол 19 
хүүхэд буюу 27.1 хувь нь үгүй гэсэн хариултыг өгчээ. Үгүй гэсэн 
хариултыг задлан судлахад өвлийн цагт хэт хүйтэн, намар 
хэт халуун, ангиудын самбар, сурагчийн ширээ хэт хуучирсан, 
эвдэрхий, номын сангийн номнууд хуучирсан, шинэ сүүлийн үеийн 
мэдээ, ном сонин ховор гэх мэтчилэн хариултыг өгсөн байна.

Эрүүл мэндээ хамгаалуулах, эмнэлгийн тусламж 
авах эрх 

Цагааннуур сумын эмнэлэг 7 ортой, (төрөхийн 2, хүүхдийн 
3, дотрын 2) эмнэлгийн барилга 2004 онд өрхийн эмнэлгийн 
стандартаар баригдсан боловч эмчилгээ, үйлчилгээний 
стандартын шаардлага хангаагүйгээс аймгийн хэмжээгээр эмчлэх 
эрхийн лицензгүй хүн эмнэлэг 1 их эмч, 3 бага эмч, 7 сувилагч 
1 лаборанттайгаар үйл ажиллагаагаа эрхэлдэг. Эмнэлэгийн 
жилийн төсөв (2009 оны байдлаар) 80876800 71 төгрөг байдаг 
бөгөөд эмийн зардал нь 5 сая төгрөг төсөвлөгддөг байна. 

Тайгын цаг агаарын хүйтэн, сэрүүн уур амьсгалаас хамаарч 

цаатангуудын дунд өвчлөлт элбэг байдаг. Хамгийн түгээмэл 
хэлбэрийн өвчлөлт бол цусны даралт ихсэх, нүдний өвчлөлт, үе 
мөч болон хоолойн ангина юм. Өвөл, хавар, намрын улиралд 
хүйтнээс хамаарч өвчлөлт ихэсдэг энэ үеэр эмнэлгийн тусламж 
авахад хүндрэл байнга тохиолддог. Учир нь зам 40-60 см-ын 
цасаар хучигддаг тул зам хаагддаг.

Анкетын судалгаанд хамрагдсан нийт хүмүүсийн ЭМД-ын 
талаарх мэдлэг, ойлголт туйлын хангалтгүй байсан. Тэднээс 
ЭМД-тай эсэхийг асуухад ЭМД-ын дэвтэртэй эсэхээ хэлэхээс 
биш, даатгалын хураамж төлсөн зүйл байхгүй байсан. 

Судалгааны явцад тэдний даатгалын дэвтрийг үзэхийг 
хүссэн боловч ихэнхэд нь байхгүй, сумын төвд байгаа гэж 
хариулж байсан. Судалгаанд хамрагдсан 50 хүний 37 буюу 74 
хувь нь тийм гэсэн бол 12 нь буюу 24 хувь нь үгүй , 1 хүн нь 
мэдэхгүй гэсэн хариултыг өгсөн байна. Энэ чиглэлээр сумын 
албан тушаалтнууд эмнэлгийн эмч, ажилтнууд тодорхой 
ажил хийх хэрэгтэйг харуулж байсан. Сайн дурын даатгалд 
хамрагддаг хүмүүсийн хувьд төлбөрийн чадваргүйгээс үүдээд 
эрүүл мэндийн даатгалгүй. Тайгад өвчлөхөд тэр бүр сумын 
төв орж эмнэлэгт үзүүлээд байх боломжгүй, эм тариа байхгүй 
зэргээс үүдээд олон бэрхшээл тохиолддог талаар ярьцгааж 
байсан. Хамгийн сүүлд хэзээ нарийн мэргэжлийн эмчийн 
туслалцаа авч үзлэгт хамрагдсан бэ? гэдэг асуулганд 2009 
оны 6 сард Засгийн газрын хөтөлбөрийн шугамаар ирсэн эмч 
нарын багийн үзлэгт хамрагдсан тухайгаа хэлсэн байна. 2010 
оны байдлаар 2 тайгын багт 1 бага эмчтэй бөгөөд ачаалал ихтэй 
ажиллаж байна. 

Сумын эмнэлэгт ОХУ-д үйлдвэрлэсэн УАЗ-469 машин эрүүл 
мэндийн үйлчилгээг үзүүлж байна. Цаг агаарын хэт хүйтнээс 
шалтгаалан хоолой, ханиад, хатгаагаар бага насны хүүхдүүд 
өвчлөх нь өндөр байна. Архаг хууч өвчтэй эсэх талаарх асуулгад 

судалгаанд хамрагсдын 52 хувь нь өвчтэй гэж хариулсан бөгөөд 
өвчлөлийн хувьд даралт ихсэх, үе мөчний өвчтэй, цус харвалт, 
хоолой, бөөрний өвчин зонхилж байгаа талаар хариулсан 
байна. 2009 оны байдлаар сумын эмнэлэгт үйлчлүүлсэн нийт 
3572 өвчтөнөөс 233 хүн хэвтэж эмчлүүлсэн байна. Үүний 20 
нь тува үндэстэн ба 8 өвчтөн тайгад амьдардаг цаатан иргэд 
байжээ. Хүмүүсийн өвчлөлийн байдлыг судлахад зүрх судас, 
даралт ихдэх, хоол боловсруулах, бөөр шээсний замын өвчин 
зонхилж байна. 2009 онд тус суманд 33 эмэгтэй төрснөөс тайгын 
3 эмэгтэй сумын эмнэлэгт хүүхдээ төрүүлжээ. Тайгын иргэдийн 
дунд эмнэлгийн үйлчилгээ зайлшгүй авах шаардлагатай 
иргэд олон байдаг боловч эрүүл мэндийн дэвтэртээ бичилт 
хийлгээгүйн улмаас залуу болон дунд насны иргэд эмнэлэгт 
хэвтэн эмчлүүлэхэд хүндрэл их гардаг байна. 

Энэ оны 7-р сард их эмч тайгад очиж үзлэг хийсэн. Цаатан 
иргэд эмнэлгийн нарийн мэргэжлийн үзлэгт хамрагддаггүй. 
Харин Францын эмч мэргэжилтнүүд энэ зун очиж цаатангуудыг 
эмнэлгийн үзлэгт хамруулж, эм тариа өгчээ. Цаатан ардууд эрт 
цагаас тайгад ургадаг ховор эмийн ургамал, ан амьтны эд эрхтэнг 
хэрэглэх замаар өөрсдийгөө эмчлэх нарийн ухаантай байжээ. 
Тухайлбал хоолой өвдөхөд булганы цөс долоох, уушигны өвчтэй 
хүн вансэмбэрүү хэрэглэх гэх мэтээр ярьж байлаа. Гэвч мөн л 
энэ уламжлал нь нилээд алдагдаж, зарим нарийн ширийн зүйлээ 
мэдэх хүн үгүй болж эхэлжээ. 

Улс төрийн болон хувийн эрх 
Судалгаанд оролцсон цаатангуудын 86 хувь нь иргэний 

үнэмлэхтэй гэж байсан ч гаргаад үзүүлэх хүн тун ховор байсан. 2004 
онд ХЭҮКомиссоос хэрэгжүүлсэн төслийн хүрээнд баруун, зүүн 
тайгын иргэдийг иргэний үнэмлэхтэй болгох, хугацаа хэтэрснийг 
сунгах ажлыг аймгийн ИБМГ-тай хамтран зохион байгуулсан. 

Цаатан иргэд бүгд сонгуульд оролцдог гэж байсан хэдий 
ч хэний төлөө саналаа өгсөн юуны учир сонгуульд оролцдог 
талаарх тэдний мэдлэг, ойлголт туйлын хангалтгүй байна. 
Тэд мэдээллээр байнга дутагдаж байдаг тул цуу яриа, найз 
нөхдийнхөө, эцэг эхийнхээ дэмжиж байгаа хүнд санал өгөх, 
дагах хандлагатай гэдгээ ярьж байсан. Орон нутгийн хурал, 
захиргааны байгууллагад цаатан иргэдийн 6 төлөөлөл ажиллаж 
байна. Энэ нь 2004 оныхтой харьцуулахад 5 хүнээр нэмэгдсэн 
байна. Энэ нь сум орон нутгийн хэмжээнд үндэстний цөөнхийн 
эрх ашгийг хамгаалах ажилд түлхэц өгөхөөс гадна тэдний 
талаар төрөөс авч хэрэгжүүлэх ажлыг тодорхойлон гаргахад 
ихээхэн хувь нэмэрт оруулах нь гарцаагүй. 

Засгийн газрын хөтөлбөр, түүний хэрэгжилтийн 
талаар 

Монгол улсын Засгийн газраас 2007 оны 10 дугаар сарын 
3-ны өдрийн 255 дугаар тогтоолоор “Цаа бугын аж ахуйг сэргээх, 
цаачдын амьдралын түвшинг сайжруулах хөтөлбөр”-ийг батлан 
гаргасан. Үндэстний цөөнх болсон цаатан иргэдийг төр, засгийн 
зүгээс анхаарах, ялангуяа цаа маллан тайгад амьдардаг 
хүмүүсийн нийгмийн асуудлыг дээшлүүлэх шаардлага зүй 
ёсоор урган гарснаас үүдэн энэ хөтөлбөрийг боловсруулах 
шаардлагатай болсон. Хөтөлбөрийг 2 үе шаттайгаар 2015 он 
хүртэл хэрэгжүүлэх бөгөөд эхний үе шат нь 2007-2011 он хүртэл 
цаа буганд хийх мал эмнэлэг, үржлийн ажил үйлчилгээг шинжлэх 
ухааны үндэслэлтэй явуулах нөхцөл бүрдүүлж, иргэдэд амьдрал 
ахуйгаа дээшлүүлэх чиглэлээр цаатнуудад зориулан сургалт 
явуулж, эдийн засгийн дэмжлэг үзүүлэн чадавхижуулах; 

Дараагийн 2 дахь үе шат нь 2012-2015 он хүртэл хэрэгжих 
бөгөөд энэ хугацаанд цөөн цаатай цаатан иргэд цаа бугаа өсгөн 
үржүүлэхийн зэрэгцээ өөр төрлийн мал аж ахуй болон бусад 

төрлийн бизнес эрхлэх, аялал жуулчлал хөгжүүлэх замаар бие 
даан ажиллаж, амьдрах таатай орчин бүрдүүлэх ажлуудыг тус 
тус хийнэ. 

Энэ хөтөлбөрийг хэрэгжүүлэх Үндэсний зөвлөлийг ХХААХҮ-
ийн сайдын 2007 оны 133 дугаар тушаалаар байгуулан ХХААХҮ-
ийн сайд ахлан ажиллаж байна. Хөтөлбөрийн зорилго нь гэрийн 
тэжээвэр цаа бугын удмын сан, эрүүл мэндийг нь хамгаалж 
өсгөх, ашиг шимийг нь зохистой ашиглах замаар цаачдын 
ахуй нөхцөлийг дээшлүүлэх, хөдөлмөр эрхлэхэд нь дэмжлэг 
үзүүлэхээр тодорхойлогдсон. 

Энэ зорилгыг хэрэгжүүлэхийн тулд: 
·	 Цаа бугын удмын сан, эрүүл мэндийг хамгаалахад 

чиглэгдсэн цогц арга хэмжээ авч хэрэгжүүлэх; 
·	 Цаа бугын аж ахуй эрхэлж амьдардаг цаатан иргэдийн 

нийгмийн асуудлыг шийдвэрлэхэд дэмжлэг үзүүлэх; 
·	 Цаатан иргэдийн мэдлэг боловсролыг дээшлүүлэхэд 

дэмжлэг үзүүлэх зорилтуудыг дэвшүүлсэн байна. 
Эдгээр зорилтуудын хүрээнд авч хэрэгжүүлэх арга хэмжээг 

гурван үндсэн чиглэлээр тодорхойлсон байна. 
Цаатан иргэдийн амьжиргааны эх үүсвэр болсон цаа бугын 

талаар: 
·	 цааны удмын санг хамгаалж, сонгон үржүүлэх, үржил 

ашиг шимт чанарыг нь бататган сайжруулах чиглэлээр 
шинжлэх ухаан технологийн төсөл хэрэгжүүлэх; 

·	 цаа бугаа өсгөн үржүүлсэн иргэн, хуулийн этгээдийг 
урамшуулах арга хэмжээ авч хэрэгжүүлэх; 

·	 цаатан иргэдийн хүүхдүүдээс сонгон шалгаруулж 
малын эмч, мал зүйчийг бэлтгэж орон нутагтаа тогтвор 
суурьшилтай ажиллах нөхцөлийг бүрдүүлэх; 

·	 гадаадын бусад орноос үржлийн өсвөр хээлтэгч, 
хээлтүүлэгч авч цааны үржлийн ажлыг шинжлэх ухааны 

үндэслэлтэй явуулахаар; 
·	 Цаатан иргэдийн нийгэм, соёл, эрүүл мэндийн чиглэлээр 

авч хэрэгжүүлэх арга хэмжээний талаар: 
·	 тайгын нутагт соёл, үйлчилгээний төв бий болгон, 

сургалт зохион байгуулах; 
·	 үйлчилгээ, эмнэлэгийн тусламж үзүүлэх, жуулчин хүлээн 

авах нөхцөл бүрдүүлэх 
·	 уламжлалт ёс, зан үйл, соёлын байдлыг судлан тогтоох; 
·	 баруун зүүн, тайгын 2 өрхөд өвлийн сууц барьж өгөх; 
·	 эмнэлгийн урьдчилан сэргийлэх үзлэгт жилд 2-оос 

доошгүй үнэ төлбөргүй хамруулах, хүний эмчийн 
мэргэжлээр сургах; 

·	 тайгын өрх бүрийг сэргээгдэх эрчим хүчний эх үүсвэрээр 
хангах; 

·	 хууль тогтоомжийн дагуу нийгмийн даатгал, халамжийн 
тэтгэвэр, тэтгэмжид бүрэн хамруулах. 

Цаатан иргэдийн боловсролын чиглэлээр: 
·	 албан бус сургалтуудыг зохион байгуулах; 
·	 аялал жуулчлалын анхан шатны мэдлэг олгох, цааны 

гаралтай түүхий эдээр бэлэг дурсгалын эд зүйлс хийх ур 
чадварт сургах; 

·	 цаанаас өөр төрлийн малын ашиг шим, бүтээгдэхүүнийг 
боловсруулах сургалтанд хамруулах; 

·	 экологи, эрүүл мэндийн сургалтанд хамруулах; 
·	 Хүүхдийн сургууль завсардалтаас сэргийлэх; 
·	 Тува хэлний хичээлийг сургалтын төлөвлөгөөн дэх 

сургуулийн мэдлийн цагийн хүрээнд зохицуулах; 
·	 ОХУ-ын Кызылийн багшийн сургуультай хамтран 

ажиллах, сурах бичгийг тува хэл дээр орчуулах; 
·	 Үнэ төлбөргүй сурах бичиг, сурагчийн дүрэмт хувцсаар 

хангах; 

·	 Сурагчдын дотуур байрыг өртгөтгөн тохижуулах; 
·	 Цаатан хүүхдийг их, дээд сургуульд элсэн суралцах 

сургалтын төлбөрийг төрийн сангаас гарган, дотуур 
байрны төлбөрийг төрөөс хариуцах зэрэг цаатан 
иргэдэд өнөөдрийн байдлаар нэн чухал шаардлагатай 
заалтуудыг оруулан хэрэгжүүлэхээр тусгасан байна. 

Энэ хөтөлбөр хэрэгжээд 3 дахь жилийнхээ нүүрийг үзэж 
байна. Энэ хугацаанд хөтөлбөрийн Үндэсний зөвлөлийг 
ахлан ажиллах яамны сайд нь 3 удаа, төрийн нарийн бичгийн 
дарга нь 1 удаа тус тус солигдож, Үндэсний зөвлөл 3 жилийн 
хугацаанд 4 удаагийн хуралдаан хийжээ. Үндэсний зөвлөл 
жил бүр хөтөлбөрийг хэрэгжүүлэх арга хэмжээний төлөвлөгөөг 
боловсруулан үндэсний зөвлөлийн хурлаар хэлэлцүүлэн 
батлуулан хэрэгжилтийг зохион байгуулан ажилладаг. 

МОНГОЛ УЛС ДАХЬ ТУВА ИРГЭДИЙН АЖ БАЙДАЛ
Тувачууд нь Төв Азид мандан хөгжиж байсан эртний их 

гүрнүүдийн бүрэлдэхүүнд хэсэгт багтан оршиж байсан бөгөөд 
“Сүй улсын судар болон “Тан улсын хуучин судар”-т Тэлэ-
гийн нэг аймаг хэмээн тэмдэглэгдсэн дубо аймгийнхны үр 
хойчис юм. 



Үндэстний цөөнхийн эрхийн асуудал

67

Дубо аймгийн аж ахуй, хэв заншлын талаар хятадын 
сурвалж бичигт цухас өгүүлсэн нь тэд өвсөөр хучсан овоохой 
юм уу, холтсоор бүрсэн урцанд амьдардаг. Буга, булганы 
арьсаар дээл хувцас хийдэг. Ядуучууд шувууны өдөөр хувцас 
хийнэ. Сайн морь уналга олонтой. Цанаар гайхам хурдан 
гулгадаг. Нэг удаагийн хүч авахад зуу орчим алхам газар маш 
хурдлана. Тэд ял шийтгэл гэдгийг мэдэхгүй, харин хулгай хийж 
байгаад баригдвал нэг нугалж төлнө. Үхэгсэдийг авсанд хийж 
ууланд тавих юмуу, модонд өлгөнө. Өрнөд хөрш Хягастай 
(Хиргис) байлдан тэмцэлддэг. Хягасууд тэд нарыг боолчилж 
ажил хийлгэнэ гэж тэмдэглэсэн байна.

Тувачууд МЭӨ 3-1 дүгээр зуунд Хүннү, МЭ 4-8 зуунд эртний 
Түрэг, 8-9 дүгээр зуунд Уйгур, 9-12 дугаар зуунд эртний Киргиз, 
13 дугаар зуунаас хойш Монголын эзэнт гүрний бүрэлдэхүүнд 
багтаж байв  Монголын нууц товчоонд “Туулай жил (1207) Зүчи 
баруун гарын цэргийг авч ... Ойрад, Буриад, Барга, Урсууд, 
Хабханас, Ханхас, Тубас аймгийг оруулаад ...” хэмээн тодорхой 
дурдсан байдаг. С.А.Козин "Монголын нууц товчоо"-ны тубас 
гэдгийн с нь монгол хэлний олон тооны дагавар ба туба гэдэг 
нь Саян Алтайн ойн иргэдийг нэрлэсэн нэр бөгөөд 1207 онд 
монголын захиргаанд орсон хэмээн үзжээ.28 Түүхэн бичлэгт 
Дубо, Тубо, Тува, Тыва гэхчилэн бичигдсэн байдаг бөгөөд эдгээр 
бүгд нэг нэрийн хэдэн янзын дуудлага бөгөөд бүгд Тыва гэсэн 
аймгийн нэрийг зааж байгааг судлаачид дурдсан байдаг.29 

Тэсийн гол Увс нуураас Ховдын эх хүртэл нутаглаж байсан 
тува, урианхайчуудыг дөрвөдүүдийн нүүдэл хоёр хуваан тэднийг 
хоёр өөр амьдралаар амьдрахад хүргэсэн. Тэд Алтайн болон 
Енисейн урианхайчууд гэж хоёр хуваагдсан бөгөөд тэдний 
ерөнхий нэр нь соин, бас хэлээ хадгалсан хэмээн өгүүлсэн 

28 Козин С.А ., 1951 т 174.
29 Очир.А.,2015

байна.30

Өнөөдөр Баян-Өлгий аймгийн Цэнгэл сум 2000 гаруй өрх, 
9500 гаруй хүн амтай бөгөөд түүнээс 350 өрх буюу 1300 гаруйг 
нь уугуул иргэд тувачууд үлдсэнийг нь казак иргэд эзэлж байна. 

Өнөөгийн Цэнгэл сумын ажлын байр, сурагчдын 
судалгаа

Чиглэл Нэр Нийт Тува Казак
ЗДТГ Засаг Даргын 

Тамгын Газар
19 3 16

Багийн дарга Нийт 9 багтай 9 1 8
Багийн хурлын 
дарга

Нийт 9 багтай 9 3 6

ИТХ Иргэдийн төлөөлөл 31 5 26
Эмнэлэг Хүн эмнэлэгт 43 2 41
Сургууль Ахлах сургууль Багш 95 

Ажилчин 54 
Сурагч 1490

10 
5 

151

85 
49 

1339
Тува сургууль Багш 12 

Ажилчин 21 
Сурагч 127

12 
20 

127

0 
1 
0

Загаст нуур Багш 9 
Ажилчин 10 
Сурагч 80

0 
0 
0

9 
10 
80

Цэцэрлэг I-р цэцэрлэг Багш 17 
Ажилчин 12 
Хүүхэд 175

2 
0 

25

15 
12 

150
II-р цэцэрлэг Багш 13 

Ажилчин 9 
Хүүхэд 125

0 
0 
0

13 
9 

125
III-р цэцэрлэг Багш 10 

Ажилчин 9 
Хүүхэд 100

0 
0 
0

10 
9 

100
Соёлын төв 5 1 4
Багийн эмч 9 1 8
Хурал 2 0 2
Цагдаа 2 0 1+1 

урианхай

30 Грумм-Гржимайло., 1926

Тувачуудын засаг захиргааны зохион байгуулалт
Манжийн төрөөс Алтайн урианхайчуудыг бүрмөсөн 

эзлэн авсныхаа дараа Тэнгэрийг тэтгэсний 27-р он буюу 1762 
онд Ховдын Хэвэ амбан Пуй-И-д зарилаг буулгаж, Алтайн 
урианхайн долоон хошуу байгуулан зүүн баруун хоёр гарт 
хуваан захирагдажээ. Тэдгээр долоон хошууны Зүүн гарын 
дөрвөн хошууны хоёр нь, Баруун гарын гурван хошууны нэг нь 
тувачуудаас бүрдэж байв.

19 дүгээр зууны сүүлч үеийн данс эвхмэлд тэднийг “Үкэрда 
Буян-Өлзийн хошуу”, “Үкэрда Очиржавын хошуу”, “Үкэрда 
Төрбатын хошуу” гэх зэргээр нэрлэсэн байдаг. 18-19 зууны зааг 
үеэр Мончоогын эл хошуунд цэрэг (сум ард) 302, сул (хамжлага) 
ард 116 өрх, Хар соёны хошуунд цэрэг 132, сул ард 41 өрх, Цагаан 
соёны хошуунд цэрэг 163, сул ард 57 байжээ. Бадаргуулт төрийн 
17-р он (1891)-ы баримтыг үндэслэвэл, Алтайн Урианхайн Зүүн 
гарын дөрвөн хошуунд 1640 өрх, лам хар нийтдээ 6061 хүн 
амтай байсны дотор Тувагийн хоёр хошуунд 273 өрх, 1249 хүн ам 
харьяалагдаж байжээ. Энэхүү мэдээг үндэслэвэл, бүгдийн дарга 
Буян-Өлзийгийн хошуунд нийтдээ 128 өрх, 607 хүн амтай байж, 
бүгдийн дарга Очиржавын хошуунд 145 өрх, 642 хүн амтай байв. 

Бадаргуулт төрийн үеийн өөр нэгэн баримтанд “Алтайн 
Урианхайн зүүн гарын дөрвөн хошууны дотор байх бүгд өрх 1214, 
хүн ам бүгд 4911 болмой” хэмээн дээрхээс бага зэрэг зөрүүтэй 
тэмдэглэсэн нь байх боловч энэ нь тухайн баримт бичгүүдийг 
үйлдсэн он цаг хоорондоо зөрүүтэй байснаас болсон бизээ. 
Дээр дурдсан тоо баримтуудыг үндэслэн баримжаалж бодоход 
19 дүгээр зууны үед зөвхөн Алтайн урианхайн долоон хошуу 
нь нийтдээ 12000 хүн амтай, үүнээс Алтайн урианхайн монгол 
дөрвөн хошуу нь 8000 орчим, Тува гурван хошуу нь 4000 орчим 
хүн амтай байсан бололтой байна.

Чин улсын үед Алтайн урианхайн зүүн гар нь 15, Баруун 

гар нь 12, нийт 27 сумтай байв. Тэр үед сумдад Манжийн зүгээс 
тусгайлан нэр олгож байсангүй, гол төлөв тухайн үед захирч 
байсан суман зангийнхаа нэрээр буюу эсвэл тухайн сумын 
голлох овог ясаар, заримдаа нутаг усаараа нэрлэгддэг байлаа. 
Тухайлбал, тува хошууд болох хоёр зэрэг нэмсэн Үкэрда Буян-
Өлзийн хошуу нь занги Самарганы, занги Тулбын гэсэн 33, 45 
өрх бүхий хоёр сум, нэг зэрэг нэмсэн Үкэрда Очиржавын (цагаан 
соёны) хошуу нь занги Соортойн сум 37 өрх, занги Пилийн сум 
52 өрхтэй хоёр сумаас бүрдэж байв. Харин Үкэрда Очиржавын 
буюу Шар дагийн хошуу нь 4 сумтай эдгээр сумдыг голлох овгоор 
нь нэрлэж байсан нь сонирхолтой. Тухайлбал Улуг иргит сум, 
Биче иргит сум, Хөег сум, Чаг тыва сум хэмээн тухайн хошуунд 
амьдардаг гол гол овгуудаар ялган нэрлэж байжээ.

Манжийн эрхшээлээс ангижирсан Баруун монголын 
олон овог аймаг, хошуудыг засаг захиргааны шинэ зохион 
байгуулалтанд оруулахад Алтайн урианхайчууд Дөрвөдийн 
сайн Заяат баруун гарын Үнэн зоригт хан аймагт харьялагдах 
болсон байна. Тэрчлэн Алтайн урианхайн хуучин долоон 
хошууг хаант төрөөс хүртээсэн хишиг зарлигийн дагуу өөрчлөн 
нэрлэжээ. Үүнд: Тува гурван хошууг дурдвал:

- Зүүн гарын Сэндэн (Хар соёны) гүнгийн хошууг Зоригт 
засаг, улсын туслагч гүний хошуу

- Зүүн гарын Махбарьдын (Цагаан соёны) хошууг Эетэй 
засаг улсад туслагч гүний хошуу

Баруун гарын Шар да-гийн (Хөх Мончоогын)31 хошууг Ёст 
засаг, улсад туслагч гүний хошуу хэмээн тус тус нэрлэх болов. 
Мөн түүнчлэн судлаач эрдэмтэдийн дунд мончоог, хар соён, 
цагаан соён гэх нэр томьёог заримдаа угсаатны бүлэг шиг, 
заримдаа овог яс мэтээр тайлбарласан зөрүүтэй санаанууд 
нилээд тааралдаж байна. Дээр үед тувачууд хүчирхэг асан үед 

31 Потанин “хөхе чулуутан” хэмээн тэмдэглэсэн

тувачуудын дунд нилээд хэдэн аймаг байсан бөгөөд хожим 
манжийн захиргаанд орсон үед тухайн аймгуудын нэрээр 
хошуудыг нэрлэсэн байна. Тэрхүү аймгийн нэрээр нэрлэсэн 
нэрийг хожмоо зарим эрдэмтэд овог яс мэтээр тэмдэглэсэн нь 
эндүүрэл юм. 

Овгийн бүрэлдэхүүн
Бид Баян-Өлгий аймгийн Цэнгэл сум, Ховд аймгийн Буянт 

сум, Төв аймгийн Заамар сумын тувачуудын дунд судалгаа хийн 
дараах овгуудыг бүртгэн тэмдэглэсэн юм. Хээрийн судалгаанаас 
үзэхэд хуучин хошууны зохион байгуулалтын уламжлал буюу 
Хөх мончоогын дотор иргид, хөег болон жаг дыва (кара жаг 
дыва, сарыг жаг дыва), хаа дарган, өөлет (өөлд), хоед (хойд), 
харчин (хунза) калга конгар, овгууд багтдаг. Иргид дотроо: Адай 
иргид, Ак иргид, Галжан иргид Оорцог иргид, Чооду иргид Моол 
иргид, Кара иргид, Шунгуур иргид, Улуг иргид, Хөег дотроо: Хаа 
хөег, Кара хөег, Донгаг хөег, Мунгуш хөег, Хөртүлдээш хөег, Газак 
хөег, Шанагаш хөег, Партагаш хөег зэрэг болно.

Цагаан соёны хошуу: Сарыглар, Делег, Агваан (агбан), 
Бургууд, Шуудак, Оюн, Тоскириш овгуудаас бүрэлдэнэ.

Хар соёны хошуу: Карасал (хар сахал), Кара төш (хар өвчүү), 
Онгат, Шанагаш зэрэг овгуудаас бүрдэж байв. Түүнээс гадна 
кызыл соён (улаан соён), мээрэн, кызылдар, чирвик, киргинди 
зэрэг овгуудыг тэмдэглэгдэв.

Уламжлалт аж ахуй
Мал аж ахуй. Монголын нүүдэлчдийн үндсэн аж ахуй нь 

сонгодог хэлбэрийн бэлчээрийн мал аж ахуй юм. Монголын 
нүүдэлч түмэн хүрэл зэвсгийн үеэс нүүдлийн мал аж ахуйг 
эрхлэн хөтөлсөөр иржээ. Төв Азийн байгаль газар зүйн эрс тэс 
нөхцөлтэй шууд уялдаатай аж. ХIХ-ХХ зууны зааг үеийн Алтайн 
тувачуудын эрхлэх үндсэн аж ахуй нь бусад монголчуудын нэгэн 
адил нүүдлийн мал аж ахуй байв. Тувачуудын мал маллагааны 

арга барил нь малаа хариулах, услах, оторлох болон зуд 
турхнаас хамгаалах, тарга тэвээрэг авахуулах ба хүчийг 
тогтоох, сойх, өвчин эмгэгээс сэргийлэх, эмчлэх, ашиг шимийг 
нь боловсруулах зэрэг олон арван арга ажиллагаанаас бүрдэнэ. 

Тувачууд Алтайн уулархаг бүсэд оршин амьдардагтай 
холбоотойгоор тэмээг төдийлөн олноор өсгөдөггүй, зөвхөн 
уналга ачлаганд хэрэглэх цөөн тооны тэмээ өсгөдөг байжээ.32

Алтайн өндөр бүсэд нутгийн үүлдрийн байгалтайгаа сайн 
зохицсон сүрэг байх бөгөөд хүйтэнд тэсвэртэй, зунгаг сайтай, 
ууцан сүүлтэй голдуу хар толгойтой буюу хар хацартай хонь 
байсан. Тувачууд Алтай нурууны нэлээд өндөрлөг хэсэг Таван 
богд хавиар нутаглах бөгөөд ихэвчлэн цаг ууртаа тохируулж 
сарлаг маллаж иржээ. Сарлаг нь арчилгаа маллагаа бага 
шаарддаг, цас цасан шуурганд тэсвэртэй тул сарлагийг сүрэг 
сүргээр нь оторлож маллана. Өвлийн улиралд аль өвстэй газар 
оторлож байгаад төл төллөхийн өмнө хээлтэй үнээнүүдийг 
хотонд авчирдаг. Тугалыг бусад малын төл шиг арчилж, 
нэмнэхийншаардлагагүй. Сарлагийн тугал нэлээд урт бөгөөд 
шигүү хөөвөр, үстэй гардаг тул ямар ч цасан шуурган дунд 
төрсөн ч эхээ амлаж өөрөө торнидог.

32 Золбаяр Г.,  нар 2012.,х.336-337

Уламжлалт мал аж ахуйг эрхлэн явуулахад нутаглан буй 
байгаль орчин цаг уур ихээхэн нөлөөтэй. Иймд тухайн орчны 
цаг уур, өвс ногооны гарц зэргээс шалтгаалж нүүж суух үе нь 
бага зэрэг хэлбэлзэлтэй байв. Цагаан гол, Хар уул, Баян уулаар 
нутаглаж байсан тувачууд өвөлжөөнөөс зусландаа хүртэл 
бараг 100-150 км нүүдэг  байсан бол Харганатаар нутагладаг 
байсан малчид ердөө 50-100 км нүүж зусландаа хүрдэг байсан 
аж. Цагаан голын эхээр нутагладаг байсан малчид Таван 
богдын бэлээс уруудаж нүүгээд Жавысарт даваагаар Ховд гол 
руу давж өгсөж хаваржаад дараа нь Ховдын эх Сыргал, Арал 
толгой, Цагаан ус, Бүүрэгт хавиар зусаад Онход, Шар булаг 
хавиар намаржаад намаржаа, өвөлжөөндөө ирэхэд 200 гаруй 
км туулдаг. Ёст гүнгийн хошууны Чаг тува сумынхан Баян ууланд 
өвөлжөөд цагаан гол орчимд малаа төллүүлээд гол гэсэхээс 
өмнө Ховд голыг гаталж, Харганатыг өгсөж аажуухан малаа 
ногоонд цатган нүүсээр Арцат, Орулга, Ак хорум, Сум дайраг, 
Хоолааш, Чагыштый, Хомын давааны энгэр хүрч зусаад буцаж 
хонон, өнжин аажуухан нүүсээр цагаан голын Түнге орчим ирж 
намарждаг байсан байна. 33

Алтайн Тувачууд бусад Монгол угсаатны нэгэн адил тэмээ, 
үхрийг ачилганд, морийг уналга ба ачилганд сургадаг арга 
ухаантай байсан байна. 

Ан агнуур. Монголын тувачууд нь эрт үеэс Алтайн уулаар 
нутаглаж ирсэн бөгөөд нутаг орон нь ан гөрөөгөөр нэн баялаг юм. 
Тухайлбал, энэ нутагт буга, хандгай, бор гөрөөс, аргаль, угалз, 
янгир зэрэг туурайтан, баавгай, мазаалай \нэн ховор\, ирвэс, 
шилүүс, чоно, үнэг, хярс, нохой зээх, мануул, үмхий хүрэн, үен 
зэрэг махчин, ойн булга, суусар, алтайн хар тарвага, заарт харх, 
минж \нэн ховор\, хэрэм, зэрэг үслэг ан, туулай, чандага, зурам, 
бозлог зэрэг мэрэгчид, хойлог, хотон, ахууна, ёл, тас, бүргэд, 

33 Золбаяр Г.,  нар 2013.,х.21

начин, ууль, шар шувуу, бэгбаатар зэрэг ховордсон шувууд 
нутагшсан байдаг. Мөн гол мөрөн, нуур цөөрмүүд нь агнуурын 
нөөц бүхий тул, зэвэг, хайруус, хадаргана, цагаан ба шар загас 
элбэгтэй.

Тувачуудын ан агнуурын ажи нарийн ёс горим, зан үйлийн 
дагуу явагддаг. Тухайлбал, ан агнахаар товлосон өдрийн тоог 
хэлдэггүй, далд битүү утгаар тохиролцдог. Ба анд явах үедээ 
хоорондоо хэрэлэдэх маргах, ан амьтдын тухай бүдүүлэг муу үг 
хэлэхийг цээрлэдэг байв.

Гөрөөлөхөд анчин хүн өглөө эрт үүрээр морьдвол олз омог 
сайтай байна гэж үздэг. Анд явахдаа уугиулсан санд буугаа 
ариутган, хөтөлгөө мориндоо ачаагаа ачиж, сангаа нар зөв 
гурав тойроод морьддог. Анчин гэрээсээ гарч мориндоо мордож 
байх үед эхнэр хүүхдүүд цацал цацаж:

“Чийг биле чорааш
Аарын биле түш
Хөнгөн шалмаг гараад
Хүнд олзтой ирэх болтугай”34 гэж ерөөнө. Гэрээсээ үүрээр 

гарсан анчин нэлээд явсны дараа нар мандахад бууж, чулуун 
тулга тулах буюу “аспа” хэмээх газар руу ташуу байдлаар 
шаасан гадсанд “ченгии” хэмээх аяны тогоогоо өлгөж цайгаа 
чанана. Ингээд цайныхаа дээжийг Алтай хангайдаа өргөн, 
хормойгоо дэвсэн мөргөж:

“Алдай хүнүм
Аяс дээрим
Аажыгарны багытпайын
Арныгарны суглавайын
Булутту бурунгаар
Салгынын сонгаар 
Болдуруп көргер

34  Золбаяр Г., 1996. х. 309

Ан менинер
Аралажып турзун
Калбак эдээм чалып
Кара бажымнан тейледим
Алтан нар минь
Цэлмэг тэнгэр минь
Аашаа өөрчлөхгүй
Мэлмийгээ услалгүй
Үүлээ урагшаа
Салхиа хоошоогоо
Болгож хайрла
Ан амьтан чинь
Арын уулаар дүүрэн болог
Өргөн хормойгоо дэвсэж
Хар толгойгоороо мөргөж байнахэмээн залбирч аваад 

цааш замаа хөөдөг.35 
Тувачууд анчдын буух газрыг “одаг” буюу “отог” гэж нэрлэдэг 

бөгөөд эртнээс нааш анчид бууж заншсан газрууд байдаг. Отог 
нь нөмөр нөөлөгтэй, морь малд өвс устай газар байдаг. Анчид 
буусан отогтоо өдрийн ямарч үед ирлээ гэсэн мориныхоо 
ганзагалааг буулгаж, тулгаа тулан ченгиигээ өлгөж цайгаа 
чанана. Ченгии нь 2-3 хүний хэмжээтэй байхаас гадна цайны, 
махны гэсэн хоёр янз байдаг ба хурдан буцладаг нимгэн саваар 
ченгии хийдэг. Уургүй улаан цайгаа буцалсны дараа цайныхаа 
дээжийг тэнгэр, газартаа өргөж цацал цацан залбирал үйлдэж 
тэнгэр, газрын савдгаар магтан ангийн хишиг гуйна.36 

Анд явах үед тухайд зорьсон ангаас өөр амьтан 
дайралдахаас цээрлэдэг ба зарим ангийн олз хийморьт муугаар 

35 Золбаяр Г. Цэнгэл сумын харъяат Б.Бапизанаас 1994 оны 09 сард авсан 
тэмдэглэлээс 
36 Золбаяр Г. Монгол дахь тувачуудын аман зохиолын төрөл зүйлийн бүрэлдэхүүн, 
онцлог. Докторын зэрэг горилсон диссертаци. УБ.,1998 

нөлөөлнө гэж үздэг. Анд явах чоно хэрээ, туулай таарвал сайн 
гэдэг. Харин “Таван хар халзан” (үнэг, өмхий хүрэн, зээх, ирвэс, 
шилүүс) муу гэж үздэг. Тэр дундаа үнэг таарал двал бүтэл муу 
гэдэг ба зарим анчид буцаж ирдэг байжээ.

Алтайн тувачууд анг “Бора ан” буюу “Том ан”, “Оонак ан” 
буюу “Жижиг ан” гэж ялган нэрлэдэг. Бора анд буга, хандгай, 
баавгай, гөрөөс, аргаль, янгир зэрэг орох Оонак анд тарвага, 
зурам, булга зэрэг жижиг ан амьтад хамаарна.

Алтайн тувачуудын хамгийн түгээмэл ангийн нэг төрөл 
болох тарвагачлах ёсны тухай өгүүлье. Алтайн хар тарвага 
тэдний ахуй амьдралд үслэгийн болон махны хэрэглээнд нэн 
чухал үүрэгтэй байв. Тиймээс тэдэнд тарвагачлах талаар нарийн 
дэг ёс тогтсон байна.

Тарвагачлахад голчлон 4-5 анчид нийлж явдаг. Юуны өмнө 
хоол хүнс унаагаа бэлтгэхийн зэрэгцээ нас дээр гарсан бие даан 
анд явахаа больсон өндөр настан анчнаа заавал авч явахыг 
эрхэмлэдэг. Өндөр настан анчин ангийн отогтоо үлдээд бусад 
анчдынхаа цай хоолыг бэлтгэх, залуу анчдад эр хүний хийморь 
хэмээн буугаа үүрч яван ганц хоёр тарвага агнах тохиолдол ч 
байдаг аж.37 Тува анчид ямар тарвагыг агнаж болох, болохгүй 
болон тарваганы нас хүйс, арьс үсннй талаар нарийн сайн 
мэдлэгтэй байдаг бөгөөд ан хийхдээ үүнийг онцгой анхаардаг. 

Тувачууд "тарвага цусаар өснө" хэмээн буудаж агнахыг 
эрхэмлэдэг ба хавх тавих, ичээ ухах зэргийг төдийлөн 
сайшаадаггүй муу хэмээдэг. Учир нь тарвага хавханд орохоороо 
муухай орилж ойр орчны тарвагаа үргээнэ хэмээн цээрлэдэг. Ан 
агнуурын холбогдолтой зан үйлд шившлэг, бэлгэ дэмбэрлийн 
үг нэлээд байдаг ба тарвага сахиж хэвтсэн анчин тарвага гарч 

37 Тувагийн засгийн газрын дэргэдэх Хүмүүнлэгийн судалгааны хүрээлэнгийн 
“Монгол судлалын төв”-ийн эрхлэгч доктор (Ph.D) Б.Баярсайхан 2006 онд Баян-
Өлгий аймгийн Цэнгэл сумын харъяат өөлет И.Барлагаас тэмдэглэл

ирэхгүй удаад байвал тарваганы мөлжсөн сүүжний ясны түнхний 
хонхорхойд тарваганы шүдээр зурж: 

"Хэвтэрт хэмжээ бий 
Удаан хэвтэхэд 
Сүүж цоорно,сүүж цоорно" 
хэмээн шившихэд тарвага хурдан гарч ирнэ хэмээн үздэг 

байжээ. 
Тува анчдын туршлагаас үзэхэд, нийт монгол анчдын нэгэн 

адил ангийн хээл томорсон үеэс төллөх хүртэлх хугацаанд 
агналтыг зогсоож, хээл нь хүндэрсэн буюу нялх төлөө дагуулсан 
амьтан, ижил хос жигүүртнийг авлах нь бүү хэл үргээж 
цочоохоос ч болгоомжлон эмээдэг. Тувачууд ан амьтныг агнах, 
ан гөрөөнд мордохдоо хоослон үгүйрүүлэх, шунахайрах, олз 
ашиг эрэлхийлэх ямар нэгэн бодол санаа үгүй, харин гагцхүү 
байгалийн хишгийг зөв хүртэх бодол ухааралд хөтлөгддөг 
байжээ. 

Гэр орон сууц
Аливаа ард түмний орон сууцны хэлбэр, төрөл нь тухайн 

ард түмний оршин амьдарч байгаа байгаль газарзүйн орчин, 
хүн амын эрхлэх аж ахуй, аж төрөх ёстой салашгүй холбоотой 
байдаг.

Тувачуудын амьдралд гэр чухал үүрэг гүйцэтгэж ирсэн 
бөгөөд гэр нь эдүгээгийн монголчуудын дунд өргөн дэлгэр 
хэрэглэгддэг гэрээс төдий л ялгаагүй юм. Ийм учраас нийтлэг 
тархац бүхий энэхүү гэрийн талаар тэр бүгдийг нуршин 
дурдалгүй, харин зарим онцлог гэмээр зүйл, тухайлбал, гэрийн 
төрөл, хийц бүтэц, эдлэл хэрэглэлийн нэршил, дотоод зохион 
байгуулалт, холбогдох ёс заншлын талаар өгүүлье.

Цэнгэлийн тувачуудын гэрийг гадна байдлаар нь ажвал 
ерөнхийдөө халх гэр шиг хавтгай бус түрэг гэр шиг өндөр бус, 

энэ хоёрын дундын гэмээр байна. Мөн хан өндөр, унь богино, 
тооно том, цамхраа нам гэхээс өөр онцын ялгаа үл ажиглагдана. 
Аман мэдээнээс үзвэл тувачууд айл айлын чадал чинээнээс 
хамаарч 4, 6, 8, 10 хана бүхий гэр хэрэглэж байсны дээр жирийн 
малчдын дунд 4 ханатай гэр, чинээлэг айлуудын дунд 6 ханатай 
гэр зонхилох төлөвтэй байжээ. Харин хожим 5 ханатай гэр өргөн 
хэрэглэх болсон байна. Тувагаар гэрийг "Өг" гэдэг. Тува гэр нь 
бусад ястны гэртэй нэгэн адил гэрийн яс мод, бүрээс, оосор бүч 
гэсэн хэсгүүдээс бүрдэнэ.

Цэнгэлийн тувачуудын гэрийн зарим онцлог гэвэл, өрх нь 
халхчуудын гэртэй адил дөрвөлжин биш, харин таван салаа 
байсан аж. Өрхний гурван салаа нь гэрийн ар тийшээ, хоёр салаа 
нь урагшаа таардаг бөгөөд өрхний урд хоёр хошууг "Коъш өреге" 
гэдэг. Ингэж олон салаа хийх нь гэрийн дээврийг даруулахад 
чухал ач холбогдолтой байдаг. Өөрөөр хэлбэл, өрхний оосор нь 
давхар гэрийн даруулга оосорны үүрэг гүйцэтгэдэг. Түүнчлэн 
тувачуудын аман мэдээнд Шар дагийн хошууны өрх 5 салаа 
байсан хэмээдэг.38

Хувцас, гоёл чимэглэл
Аль ч угсаатны хувцас, зүүсгэл нь тухайн ард түмний 

өнгөрсөн үеийн амьдрал ахуй, зан заншил, уламжлалт соёл, 
гоо зүй уран сайхны ойлголтын тусгал учраас угсаатны зүйн 
судлалд чухал байр эзэлнэ. Тува түмний эдэлж хэрэглэх 
хувцас нь хэрэгцээний нэгэн нийтлэг шинж чанартай ижил 
хийц загвартай боловч, нутаглан суух газар орон, эрхлэх аж 
ахуйн соёлтой уялдаж зарим талаар ялгаатай юм. Тувачууд нь 
монголчуудын нэгэн адил нүүдлийн мал аж ахуй эрхэлж ирсэн 
малчин ард түмэн болохоор үндэсний хувцас хунар нь ёс заншил 
цаг уурын байдалд зохицон он удаан жилийн турш шалгаран 
улам боловсронгуй болж, төрөл зүйл загвар нь баяжиж иржээ. 

38 Баатархүү Б., 2017.,х.214

Судлаачид Монголын олон угсаатны хувцасыг дараах байдлаар 
ангилан авч үзжээ. Үүнд: 

- Халх маягийн хувцас
- Өвөрлөгч маягийн хувцас
- Буриад маягийн хувцас
- Ойрад маягийн хувцас
- Холимог маягийн хувцас хэмээн судлаачид ангилжээ.

Судлаачдын үзэж байгаагаар Тувачууд нь дөрвөн ойрадын 
эгнээнд багтаж явсан угсаатан учраас хувцас өмсгөл нь ойрад 
маягийн хувцасны төрөл зүйлд багтах юм.39 Иймээс хоорондоо 
нэлээд төстэй бөгөөд бага зэргийн ялгаатай байх агаад энэ нь 
тухайн угсаатны овгийн онцлогийг харуулсан байдаг.

                                                   

Зургийг: Баян-Өлгий аймгийн эдийн соёл ном

39 Золбаяр.Г нар., 2011., х.50

Шашин шүтлэг
Бөө мөргөл: Монголын тувачууд 
нь бөө мөргөлийн олон зуун 
жилийн уламжлалтай бөгөөд энэ 
нь тэнгэр шүтлэг, онгон шүтлэг 
зэрэг болно. Онгон тэнгэр, онгон 
газраас гадна онгон нар, онгон 
сар, онгон одон зэргийн шүтлэгт 
тэнгэр дуугарах, цахилгаан 
цахих, салхи болон гал зэргийн 
байгалийн үзэгдлийг ч шүтэн 
тахидаг бөгөөд галын шүтлэг нь 
нэн эртний уламжлалтай.  Тэдний  

дунд дотор Баруун монголдоо гайхагдаж, Манж Чин улсыг 
айлгаж байсан маш чадварлаг бөө нар байжээ. Судалгаанаас 
үзэхэд Ноён Шар да Очиржав бөө байсан бөгөөд мөн Гавал, 
Актар Ченгирек, Авууч, Магнай, Айрст, Жоёда, Болчас, Дорж, 
Мижид, Тагыш, Паарал, Баянбуриад, удган Пүрэв, Шажинбай, 
Номин, Таагыжык, Дамдин, Сүрүнэг, Жэрлэг, Газнай зэрэг олон 
бөө нар ард олны дунд гайхагдан, мөнхрөн үлджээ. Манж нар 
Баруун Монголыг эзлэхээр дайрч байх үед тувагийн бөө нар хүч 
чадлаа ашиглаж байсан гэх цөөнгүй домог байдаг. 

Ер нь Цэнгэлийн тувачуудын дотор Баруун Монголдоо 
гайхагдаж, Манж Чин улсыг айлгаж байсан маш чадварлаг бөө 
нар байжээ. Бөө нарын хувцас хэрэглэл үнэхээр сүрлэг онцгой 
бөгөөд, бөөлж байх үедээ хоосон агаараас цус гоожуулан уух, 
гэрийн тоононоос могой буулгаж булгиулах, өөрийгөө мэсээр 
сүлбэх, улалзсан галаар гар, нүүрээ угаах, хэнгэрэг "дүнгэр" 
дотуураа гэрэл гэгээ гүйлгэх, чоно улиулах, шар шувуу гуаглуулах 
зэрэг бишрэм олон үйлдэл үзүүлдэг байжээ. 1920- оод оны үед 
Дамбийжаа, "Танай нутагт бөө байгаа нь шарын шашинтай 

харшилдаж байна" гэж зарлигдан, Дорж зайран тэргүүтэй 
долоон бөөг баривчлан тамлаж, гал шатаан дундуур нь нүцгэн 
гүйлгэсэн боловч бид шатаа ч үгүй, манай онгод арилаа ч үгүй 
гэж Дорж зайран хуучилсан гэдэг.

Тува бөө нар маш чадварлаг байсан талаар олон хууч яриа 
байдаг.  Сагсайн хүрээний том хамба лам өвдөөд ер эдгэрэхгүй 
байжээ. Ингээд Цэнгэлийн Номин удганд очоод үзүүлэхэд: “Сүнс 
чинь энэ байна шүү дээ Май, энэ сүнсээ ав” гээд алгаа дэлгэн 
цэлцэгнэсэн нэгэн зүйлийг Хамба ламд өгснөөр тэр хүн өөр 
зовох зовлонгүй эдгэсэн гэдэг. 

Монголын тувачууд нь өнө эртнээс мод ихэр модыг хайрлан 
хамгаалах, модны эзэд савдагийг баясгах зорилгоор бөө мод /
хам ыяш/, ихэр мод /тел ыяш / зэрэг модыг шүтэж иржээ. Бөө 
мод гэдэг нь ихээхэн сагсагар бөөгийн малгайг санагдуулам 
онц гойд мод юм. Ийм мод ихээхэн ховор бөгөөд түүнийг олсон 
хүмүүс нутаг хошуунд зарлан бөө авчирч бөөлүүлэн уг модыг 
сэтэрлэдэг ба жил бүр тахидаг уламжлалтай  байжээ. Бөө модыг 
сэтэрлэж шүтсэнээр тэр хавийн ой модонд хэн ч гар хүрэхгүй 
болж цаашид тэр бөө мод байгаа ам, салааны модыг тэр чигээр 
нь шүтдэг үзэгдэл өнө эртнээс өдгөө хүртэл тувачуудын дунд 
уламжлагдан иржээ. Харин ихэр мод гэж нэгэн үндэснээс хоёр 
буюу түүнээс дээш салаалан олноор ургасан модыг хэлнэ. Энэ нь 
бас байгалийн ховор бүтээл бөгөөд иймэрхүү модыг шүтсэнээр 
тухайн хүн, айл өрх, аймаг хошуу элэг төрлөөрөө энх амгалан 
үрээ танихгүй өнөр болно хэмээн бэлгэдэн үздэг. Тиймээс ихэр 
модонд үр хүүхдээр татуу хүмүүс очиж мөргөх буюу бөө аваачин 
тахиж тайснаар үр хүүхэдтэй болно гэдэгт итгэх итгэл мөн л өнө 
эртнээс тувачуудын дунд бий болсон ажээ. 

Бурханы шашин. Монголын тувачууд хуучин цагт тод, 
монгол хоёр бичиг хэрэглэж байсан бөгөөд голдуу тод үсгээр 
бичсэн бурхны шашны ном зохиол бага сага дэлгэрч байжээ. 

Бурхны шашин дэлгэрүүлсэн тухай нутгийнхны аман мэдээнд 
тувачуудын Мончоогын хошууны ноён Жаагай Жавхан өөрийн 
хошуу нутагт одоогийн Цэнгэл суманд хүрээ хийд байгуулан, 
хийддээ бурхны ном хуруулах лам залж авчрахаар Дөрвөд 
Далай хааны нутгийг зорин өөрийн бараа бологчдоо дагуулан 
явсаар Далай хааны өргөөнд морилон, бараалхаж хэрэг зоригоо 
айлтгажээ. Далай хаан айлтгалыг сонсоод хийдэд ном хурах 
үеэр тэнд байгаа лам нараас сонгон авахыг таалал болгожээ. 
Хааны айлтгал ёсоор ном хурах үеэр хийдэд ортол ижилхэн 
хувцастай олон лам нар эгнэн сууж ном хурж байх юм гэнэ. 
Ноёны нүдэнд хамгийн захад сууж буй нэгэн лам бусдаас содон 
харагдсанд, ноён тэр ламд хадаг барин мөргөжээ. Дөрвөд 
Далай хаан зөв харж инээн буруу харж уйлан байж хүрээнийхээ 
тэргүүн да ламыг 8 хүний хамт Жаагай Жавхан ноёнд амласан 
ёсоор өгчээ. Ингэж Жаагай Жавхан ноён Дөрвөд Далай хааны 
хошууны тухайн үед бурхны номд төгс гэгээрэн боловсорсон Их 
мянган хойд ястай Бөхмөрөн Тариаланд нутагтай "Дэгэ багш" 
(Тэх багш) гэж өргөмжлөгдсөн Амар гэдэг хүнийг залж, одоогийн 
Цэнгэл сумын сүмийг анх байгуулсан түүхтэй. Мөн эдгээр 9 
хүнийг тэр нутгийнхан (Цэнгэлийнхэн) хойд ястай тул хойт гэж 
нэрлэсэн ба энэ үг нь сунжирсаар хоед гэдэг үг болж эдний 
үр садаас хоед овог үүссэн байна. Хоед овгийнхныг бас Дэгэ 
багшийнхан ч гэж нэрлэдэг. Энэ хийд нь 1936 оны намрын дунд 
сар хүртэл үйл ажиллагаа тасралтгүй явуулж иржээ. Хийдийн 
тэргүүн хамба Данзан, зурхайч Ловон лам, Цоохор Унзад Ловон 
(энэ хүн Цагаан усны рашааныг анх нээсэн хүн), Бүлтгэр гэнгээ 
Жамба, Шийвээ унзад, хоёрдугаар хамба Жындыны Чойжуур 
зэрэг эрдэм номтой олон лам нар байжээ.40 Мончоогын хүрээ 
нь Ховдын голын хөвөөн дээр орших бөгөөд одоо тэрхүү түүхэн 
газар Баян-Өлгий аймгийн Цэнгэл сумын төв төвлөрчээ. 

40 Гэрэлхүү. Б, 2006 тал 8-9

ҮНДЭСТНИЙ ЦӨӨНХИЙН ЭРХИЙН ТАЛААР МОНГОЛ 
УЛСЫН ХҮНИЙ ЭРХИЙН ҮНДЭСНИЙ КОМИССООС АВЧ 

ХЭРЭГЖҮҮЛСЭН ЗАРИМ АЖИЛ

Цаатан иргэдийн асуудлаар хийсэн судалгаа-2004 он
Үндэстний цөөнхийн эрхийн талаар Иргэний болон улс 

төрийн эрхийн тухай олон улсын пактын 27-р зүйлд дараах 
байдлаар заасан байдаг: “Угсаатан, шашин ба хэлний цөөнх 
оршдог орнуудад эдгээр цөөнхөд багтдаг хүмүүст тухайн 
цөөнхийн бусад гишүүний хамтаар өөрийн соёлыг эзэмших, 
шашнаа шүтэх, ёслолоо үйлдэх, түүнчлэн эх хэлээр ярих эрхийг 
хорьж болохгүй” хэмээн заасан байдаг. Тиймээс цөөнхийн 
нийгэмд эзлэх байр суурийг дан ганц тооны харьцаагаар 
тооцохгүй, мөн тэдний улс төрд эзлэх эрх мэдлээр тодорхойлно. 
Монгол улсад үндэстний цөөнхийн хоёр том төлөөлөл оршин 
амьдардаг ба казак, тува (цаатан) үндэстнүүд өөрийн хэл, соёл, 
зан заншил, шашин шүтлэг, угсаатны цөөнхөө өнөөдрийг хүртэл 
хадгалж ирсэн байна41.

41 Хүний эрхийн товч тайлбар толь, ХЭҮК, 2012 он.

Хүний эрхийн Үндэсний Комисс нь Монгол Улсын Үндсэн 
хууль, бусад хууль, олон улсын гэрээнд заасан хүний эрх, эрх 
чөлөөний тухай заалтын хэрэгжилтэнд хяналт тавьж, хүний 
эрхийг сахин хамгаалах, хөхиүлэн дэмжих байгууллага юм.

Дээрх чиг үүргээ хэрэгжүүлэхийн тулд:
- Хүний эрхийн зөрчлийн тухай гаргасан өргөдөл, гомдлыг 

шалгах;
- Хүний эрхийн асуудлаар судалгаа явуулах;
- Хууль тогтоомж, захиргааны шийдвэрүүд хүний эрхийн 

үндсэн зарчимд нийцэж буй эсэх талаар санал, зөвлөмж 
гаргах;

- Олон улсын, бүс нутгийн болон үндэсний хүний эрхийн 
байгууллагуудтай хамтран ажиллах;

- Монгол Улс дахь хүний эрх, эрх чөлөөний байдлын 
талаар илтгэл бичих;

- Хүний эрхийн талаархи хууль тогтоомж, олон улсын 
гэрээг олон нийтэд суртчилах;

- Хүний эрхийн боловсрол олгох үйл ажиллагааг дэмжих;
- Олон улсын хүний эрхийн гэрээг соёрхон батлах буюу 

түүнд нэгдэн орохыг дэмжих зэрэг үйл ажиллагааг 
явуулдаг.

ХЭҮК нь жил бүр УИХ-д Монгол Улсын хүний эрхийн 
төлөв байдлын талаар илтгэл өргөн барьдаг цаатан иргэдийн 
асуудлаар томоохон хэмжээний 2 судалгааны 42 ажил хийж, үүний 
дагуу гурав дахь илтгэлдээ “Үндэстний цөөнхийн эрхийн төлөв 
байдал”, мөн 9 дэх илтгэлд “Цаатан (духа) иргэдийн үндэстний 

42 2003 онд НҮБ-ын Хүний эрхийн дээд комиссарын газрын санхүүжилтээр 
хэрэгжүүлсэн төслийн хүрээнд “Үндэстний цөөнхийн эрх”-ийн асуудлаар 
судалгаа хийсэн. Мөн 2005 онд Олон улсын хөдөлмөрийн байгууллагын “АЙПЕК” 
төслийн санхүүжилтээр “Үндэсний цөөнх (цаатан) хүүхдүүдийн сурч боловсрох 
эрх, хүүхдийн хөдөлмөр эрхлэлтийн судалгааны” ажлыг хийж хэвлэн гаргасан 
байгаа.

цөөнхийн эрхийн хэрэгжилт” хэмээн бүлгүүд оруулсан байдаг.
“Цаатан” төслийн хүрээнд Хүний эрхийн Үндэсний Комисс 

нь Монгол Улсын үндэстний цөөнх болох цаатан иргэдийн 
асуудлаар 2003, 2004 онд судалгааны ажил хийж гүйцэтгэж, 
үүний дагуу Засгийн газар болон холбогдох байгууллагад дараах 
дүгнэлт зөвлөмж 43 илгээсэн байна:

- Цаатан иргэд өөрсдийн соёл, амьдралын өвөрмөц 
хэв шинж хадгалан үлдэх гэсэн хүсэл эрмэлзлийг нь 
хөхиүлэн дэмжиж, энэ чиглэлээр тусламж, дэмжлэг 
үзүүлэх хөтөлбөр боловсруулж хэрэгжүүлэх;

- Цагааннуур сумын 8 жилийн сургуульд тува хэлийг 
заахгүй байгаа нь тэдний төрөлх хэлээрээ сурах, өвлөн 
авах эрхийг нь ноцтойгоор зөрчиж байгаа тул сургалтын 
хөтөлбөрт нь оруулах;

- Сумын ИТХ-д цаатны төлөөллийг оруулах
Дээрх зөвлөмжүүдийг хүргүүлсний дараагаар 2004 оны 

орон нутгийн сонгуулиаар Цэцэгмээ, Ядам, Гүнд зэрэг цаатны 
төлөөлөл сумын ИТХ-д сонгогдсон байна. Энэ нь цаатан 
иргэдийн эрх ашгийг орон нутгийн өөрийн удирдлагын гаргаж 
буй шийдвэрт тсгуулах, энэ чиглэлээр доривтой ажил зохион 
байгуулахад гарсан томоохон амжилт мөн билээ.44

Уг судалгааг хураангуйлан ХЭҮК-ын хоёр дахь илтгэлд 
орсноор, мөн НҮБ-ын Хүүхдийн эрхийн хорооноос Монгол 
Улсад хүргүүлсэн дүгнэлт, зөвлөмжийн 69-т Үндэстний цөөнхийн 
хүүхдүүд болох цаатан хүүхдүүдийн эрхийг хамгаалах, ялангуяа 
эх хэл, соёлоо хадгалахад нь туслах талаар арга хэмжээ авахыг 

43 ХЭҮК-оос 2004.03.03 өдрийн 03 дугаар зөвлөмжийг Хөвсгөл аймгийн ИТХТ-
ийн дарга Б.Нарантуяа, Засаг дарга Л.Дамдинсүрэн, Цагаануур сумын ИТХТ-
ийн дарга Н.Дорлиг, Засаг дарга Я.Эрдэнэжав нарт хүргүүлсэн байна.
44 “Үндэсний цөөнхийн эрх” судалгааны тайлан, ХЭҮК, НҮБХЭДКГ, Улаанбаатар 
хот, 2005 он, 32-р тал

зөвөлсөн байна.45 Иймд үндэстний цөөнх болсон цаачин зэрэг 
ястны хэл, соёл, ёс заншлыг хойч үед нь өвлүүлэх асуудал 
төрийн бодлогын нэг хэсэг46 нь юм. Цөөнхийн хувьд тэд өөрсдийн 
хэл, соёл, амьдралын өвөрмөц хэв шинжээ хадгалан үлдэх 
хүсэл эрмэлзлэлийг хөхүүлэн дэмжиж тува хүүхдийн төрөлх 
хэлээ өвлөн авах боломжийг нэмэгдүүлэхэд БСШУ-ны сайдын 
2005 оны 12 сарын 08-ны өдрийн 387 дугаар тушаалын 3 дугаар 
хавсралтаар “Тува хэлний сургалтын хөтөлбөр” гарч байсан 
байна. Гэсэн хэдий боловч энэ хөтөлбөр хэрэгжээгүй байгаа ба 
зөвхөнсонгон суралцах маягаар сургуульд зааж байна.47

Мөн уг төслийн дагуу орон нутгийн удирдлага, цаатан 
оюутнууд, Цагааннуур сумын дунд сургуулийн багш нар, судлаач 
эрдэмтдийн дунд 4 удаагийн сургалт зохион байгуулсан, 2003 оны 
11 сард ХЭҮК-ын Ажлын албаны дарга Хишигсайхан, референт 
Оюунчимэг, референт Золжаргал, мэргэжилтэн Саруул, соёлын 
гавьяат зүтгэлтэн Ж.Саруулбуян, оператор Пэрэнлэй, сэтгүүлч 
Цэцэгмаа нар нэгдүгээр сард олон нийтэд телевизээр баримтат 
нэвтрүүлэг бэлтгэн цацсан байгаа. Мөн 2005 оны 9 дүгээр сард 
ХЭҮК-оос “Үндэстний цөөнхийн эрх” сэдэвт бага хурал зохион 
байгуулсан бөгөөд үүнд Хөвсгөл аймгийн Засаг даргын орлогч 
Л.Ганбат, Цагааннуур сумын Засаг дарга Ч.Давааням, тус сумын 
2-р багийн дарга Г.Буянтогтох, баруун тайгаас ИТХ-ын төлөөлөгч 
Г. Цэцэгмаа, зүүн тайгаас Д.Гүнд, Л.Дашдорж, Цагааннуур сумын 
тува хэлний багш Ч.Оюунбадам нар саналаа тавьж уулзалт 
зохион байгуулсан юм.

Цаатан иргэдийн аж ахуй амьдралын талаар хийгдсэн 

45 “Тува хэлийн сургалтын хөтөлбөр”, ХЭҮК, Канадын сан, Улаанбаатар хот, 2006 
он, 4-р тал
46 “Тува хэлийн сургалтын хөтөлбөр”, ХЭҮК, Канадын сан, Улаанбаатар хот, 2006 
он, 5-р тал
47 “Монгол Улс дахь хүний эрх, эрх чөлөөний байдлын талаарх 9 дэх илтгэл”, 
ХЭҮК, 2009 он, 63-р тал

судалгаа байдаг боловч хүүхдийн сурч боловсрох эрх, эх хэлээрээ 
мэдээлэл хүлээн авах, сурах эрхийн талаар тусгайдан хийсэн 
судалгаа48 байхгүй байсан. Тиймээс Олон улсын хөдөлмөрийн 
байгууллагын Монгол дахь “АЙПЕК” төслийн санхүүжилтээр 
ХЭҮК нь цаатан иргэд, тэр дундаа цаатан хүүхдүүдийн сурч 
боловсрох эрх, хүүхдийн хөдөлмөр эрхлэлтийн судалгааны 
ажлыг 2009 онд хийж хэвлэн гаргасан байдаг. Судалгааны 
зорилго нь Монгол Улсын үндэстний цөөнхийн хамгийн бага 
төлөөлөл болох цаатан иргэдийн эрх ашгийг хамгаалах, хуулиар 
олгогдсон эрх, эрх чөлөөний хэрэгжилтийг хангуулах, тэр дундаа 
цаатан хүүхдүүдийн сурч боловсрох эрхийн хэрэгжилтийн 
өнөөгийн нөхцөл байдлыг судлан тогтоох, цаашид авах арга 
хэмжээний санал, зөвлөмжийг дэвшүүлэх, судалгааны нэгдсэн 
дүнг Монгол Улс дахь Хүний эрх, эрх чөлөөний байдлын талаарх 
илтгэлд тусгаж УИХ-д илтгэх, УИХ, ЗГ-аас тодорхой арга хэмжээ 
авахуулах, олон улсын байгууллага, иргэний нийгэм, олон 
нийтэд хүргэх, танилцуулах, сурталчлахад чиглэсэн болно.

Уг судалгаанд Хөвсгөл аймгийн Цагааннуур сумын нутаг 
дахь баруун, зүүн тайгад амьдарч байгаа цаатан иргэд, сумын 
9 жилийн дунд сургуулийн сурагчид, дотуур байранд амьдардаг 
тайгын 1-9 ангийн сурагчдыг хамруулж, гарсан дүгнэлтийг 
үндэслэн дараах зөвлөмжүүдийг гаргасан байна:

- Цаатан иргэдийн нийгмийн асуудлыг нэн даруй 
шийдвэрлэхэд чиглэгдсэн бодлогын арга хэмжээг сум 
орон нутгийн удирдлагуудтай хамтран боловсруулан 
хэрэгжүүлэх;

- Нутгийн өөрөө удирдах ёсны байгууллагуудын санал 
санаачлагыг бодитойгоор дэмжин ажиллах; 

- 2005 онд батлагдсан Тува хэлний хөтөлбөрийг 

48 Үндэсний цөөнх (цаатан) хүүхдүүдийн сурч боловсрох эрх, хүүхдийн хөдөлмөр 
эрхлэлтийн судалгааны тайлан, ХЭҮК, ОУХБ, 2010 он, 3-р тал

хэрэгжүүлэн тува хэл дээр ном сурах бичгээр сумын 
дунд сургуулийн хүүхдүүдийг хангах; 

- Засгийн газрын хөтөлбөрийн хэрэгжилтэнд хяналт 
тавих хөндлөнгийн хяналтын механизмыг цаатан 
иргэдийн оролцоотойгоор бий болгон ажиллуулах; 

- Цагааннуур сумын хүүхдийн дотуур байрыг шинээр 
барьж байгуулах, дотуур байранд мөрдөгдөх стандарт 
дүрмийг шинэчлэн тогтоох; 

- Ядуурлыг бууруулах төсөл хөтөлбөрүүдэд цаатан 
ажилгүй иргэдийг хамруулан ажлын байраар хангах, 
улирлын чанартай ажил гүйцэтгэх боломжийг судлан 
гаргаж хэрэгжүүлэх;

“Цаа бугын аж ахуйг сэргээх, цаачдын амьдралын түвшинг 
сайжруулах хөтөлбөр”-ийг эрчимжүүлэх тухай Монгол Улсын 
Ерөнхийлөгчийн 2013 оны 42 дугаар зарлиг, “Ерөнхийлөгчийн 
зарлигийг  хэрэгжүүлэх талаар авах арга хэмжээний тухай ”Засгийн 
газрын 2013 оны 168 дугаар тогтоолыг хэрэгжүүлэх зорилгоор 
“Цаа бугын аж ахуйг сэргээх, цаачдын амьдралын түвшинг 
сайжруулах хөтөлбөр”-ийн Үндэсний зөвлөлийн бүрэлдэхүүн, 

ажиллах журмын тухай Үйлдвэр, хөдөө аж ахуйн сайд,  Хүн 
амын хөгжил, нийгмийн хамгаалалын сайдын хамтарсан А/100, 
А/89 дугаар тушаалуудын төслийг боловсруулан, 2013-2014 онд 
хэрэгжүүлэх арга хэмжээний төлөвлөгөөг батлуулж хэрэгжилтийг 
зохион байгуулж байна.49 Дээрх хамтарсан тушаалын дагуу 
ХЭҮК-ын гишүүн П.Оюунчимэг нь уг Үндэсний зөвлөлийн 
гишүүнээр ажилладаг бөгөөд ХЭҮК-ын сургалт, сурталчилгаа, 
судалгааны ажилдаа үндэстний цөөнхийн эрхээр анхаарлаа 
хандуулан ажиллаж байгаа.

Хэлний цөөнх50 хүүхдийн сурч боловсрох эрхийн 
асуудлаар ХЭҮК-оос хийсэн судалгаа-2016 он

Сурч боловсрох эрх нь хүний заавал эдэлбэл зохих эрхийн 
зэрэгцээ бусад эрхээ эдлэх үндэс суурь болдог онцлогтой юм. 
Ийнхүү боловсролоор дамжуулан өөрийн чадамжаа бүрэн олж 
авах, өөрийгөө илэрхийлэхэд хэл чухал үүрэг гүйцэтгэдэг байна. 

Нэгдсэн Үндэстний Байгууллагын Хүний эрхийн түгээмэл 
тунхаглалд сурч боловсрох эрхийг ямар нэгэн ялгаварлан 
гадуурхалгүйгээр эдлүүлэхийг заасан бөгөөд уг тунхаглалын 
2 дугаар зүйлд хэлээр ялгаварлан гадуурхахыг тусгайлан 
хориглосон байдаг. Нэгдсэн Үндэстний Байгууллагын 
Боловсрол, шинжлэх ухаан, соёлын байгууллагын Боловсролын 
талаар алагчлахтай тэмцэх тухай конвенцын51 5 дугаар зүйлд 

49 “Цаа бугын аж ахуйг сэргээх, цаачдын амьдралын түвшинг сайжруулах 
хөтөлбөр”-ийн 2014 оны хэрэгжилтийн хяналт-шинжилгээ, үнэлгээний 
тайлангийн товчоо(2014 оны жилийн эцсийн байдлаар )
50 Хэлний цөөнх – хүн ам (тоогоор цөөн), эдийн засаг (хөрөнгө чинээ багатай), улс 
төрийн хүчин зүйлээс хамааран эрх мэдэл харьцангуй багатай, нэг хэлээр ярьдаг 
бүлэг. Өөрөөр хэлбэл, нийгэмд цөөнх байдлаар амьдарч, дийлэнх олонхоос өөр 
хэлээр ярьдаг бүлэг хүн. НҮБ-ын Хүний эрхийн зөвлөлөөс томилсон Цөөнхийн 
асуудал хариуцсан Тусгай илтгэгч Рита Изшак, “Хэлний цөөнхийн эрхийг 
эдлүүлэхэд зориулсан удирдамж”, Дэлгэрэнгүйг Тусгай илтгэгчийн НҮБ-ын Хүний 
эрхийн зөвлөлд 2003 онд өргөн барьсан тайлан (A/HRC/22/49)-аас үзнэ үү.
51 Монгол Улс тус конвенцид 1964 оны 9 дүгээр сарын 22-ны өдөр нэгдэн орсон.

“үндэстний цөөнх болох хүмүүс гэгээрлийн ажил зохиох, түүний 
дотор сургуулиа өөрсдөө зохион байгуулж, түүнийгээ удирдах 
боловсролын талаар улс бүрийн явуулж байгаа бодлогод 
зохицуулан өөрийн хэлээр суралцах буюу бусдад заах эрх”-ийг 
хүлээн зөвшөөрсөн байдаг. 

Мөн уугуул хүмүүсийн болон цөөнхийн эх хэлээрээ суралцах, 
зааварлуулах эрхийг Нэгдсэн Үндэстний Байгууллгын Эдийн 
засаг, нийгэм, соёлын эрхийн тухай олон улсын пакт, Хүүхдийн 
эрхийн тухай конвенц, НҮБ-ын Үндэстний, угсаатны, шашны, 
хэлний цөөнхөд хамаарах хүмүүсийн эрхийн тухай тунхаглалын 
4 дүгээр зүйл, Олон улсын хөдөлмөрийн байгууллагын Тусгаар 
тогтносон улсууд дахь уугуул болон овгийн байгуулалтай 
хүмүүсийн тухай 169 дүгээр конвенцын 28 дугаар зүйл, Нэгдсэн 
Үндэстний байгууллгын Аливаа цагаач ажилчид, тэдгээрийн гэр 
бүлийн гишүүдийн эрхийг хамгаалах тухай конвенцын 45 дугаар 
зүйл, Нэгдсэн Үндэстний Байгууллгын Уугуул хүмүүсийн эрхийн 
тухай тунхаглалт тус тус баталгаажуулан, хүлээн зөвшөөрсөн 
байна. 

Монгол Улсын Үндсэн хуулийн наймдугаар зүйлийн хоёр 
дахь хэсэгт цөөнхийн эх хэлээрээ харилцах, суралцах, заах 
боломжийг баталгаажуулсан болно. Монгол хэлний тухай 
хуулийн 13 дугаар зүйлд “үндэстний цөөнх монгол хэл болон эх 
хэлээр боловсрол эзэмших, соёл, зан заншлаа өвлөх, шинжлэх 
ухааны үйл ажиллагаа явуулах нөхцөлийг бүрдүүлэх ажлыг 
зохион байгуулах” гэж, Боловсролын тухай хуулийн 5 дугаар 
зүйлд “иргэнийг сурч боловсроход үндэс угсаа, хэл, арьсны өнгө, 
нас, хүйс, хөгжлийн онцлог, эрүүл мэнд, нийгмийн гарал, байдал, 
хөрөнгө чинээ, эрхэлсэн ажил, албан тушаал, шашин шүтлэг, 
үзэл бодлоор нь ялгаварлан гадуурхахгүй байх, эх хэлээрээ сурч 
боловсрох тэгш боломж, нөхцөлөөр хангана”, мөн хуулийн 30 
дугаар зүйлд “үндэсний цөөнхийн боловсрол эзэмших, соёл, зан 

заншлаа өвлөх, сургуулийн орчинд төрөлх хэлээрээ харилцах 
нөхцөлийг бүрдүүлэх ажлыг зохион байгуулах” гэж, Бага, дунд 
боловсролын тухай хуульд эх хэлний суурь чадамжтай иргэн 
төлөвшүүлэхээр заасан болно. 

Төрөөс боловсролын талаар баримтлах бодлого (2014-
2024)-ын 4 дүгээр зүйлд “Бүх шатны сургалтыг төрийн албан 
ёсны хэл, бичгээр явуулж, уламжлалт монгол бичгийн сургалт, 
хэрэглээг үе шаттай нэмэгдүүлнэ. Суралцагчдын дийлэнх олонх 
нь хүн амын өөр хэл бүхий үндэстний цөөнх байвал эх хэлээрээ 
бага боловсрол эзэмших нөхцөл, боломжоор хангаж, хос хэлний 
сургалтын бодлого, хөтөлбөр хэрэгжүүлнэ” хэмээн тусгажээ. 

Хүний эрхийн Үндэсний Комисс нь Монгол Улсын үндэстний 
цөөнх (казах, тува) иргэдийн хүний эрхийн асуудалд онцгойлон 
анхаарч, ялангуяа үндэстний цөөнх хүүхдийн эх хэлээрээ сурч 
боловсрох, харилцах, мэдээлэл авах эрх, хүүхдийн хөдөлмөрийн 
асуудлаар тусгайлан судалгаа хийж 2010 онд Монгол Улс дахь 
хүний эрх, эрх чөлөөний байдлын илтгэлд тусган оруулж зохих 
арга хэмжээг авч хэрэгжүүлсэн билээ. Үүний зэрэгцээ уг илтгэлд 
Баян-Өлгий аймагт аж төрж буй хэлний цөөнх хүүхдийн төрийн 
албан ёсны хэлээр сурч боловсрох эрхийн асуудал анхаарал 
татаж байгааг дурдаж байсан юм. 

Баян-Өлгий аймгийн үндэстний цөөнхийн дунд амьдарч 
буй хэл, соёлоороо ялгаатай урианхай, дөрвөд, халх, буриад 
зэрэг хэлний цөөнх хүүхдийн сурч боловсрох эрхийн хэрэгжилт, 
боловсролын чанар, суралцахад тулгамдаж буй асуудлыг 
тодорхойлсон судалгаа, дүн шинжилгээг өмнө нь хийгээгүй 
байна. Өөрөөр хэлбэл, хэлний цөөнх болох эдгээр хүүхдэд 
казах хүүхдийн нэгэн адил эх хэлээрээ суралцахтай холбоотой 
хүндрэл бэрхшээлтэй асуудал тохиолддог байтал тэдний эрхийн 
хэрэгжилтийг судалж байгаагүйгээс тэдэнд чиглэсэн төрийн ямар 
ч бодлого, үйл ажиллагаа, хөтөлбөр хэрэгждэггүйгээс тэдний 

сурч боловсрох эрх, нийгмийн амьдралд оролцох боломжид 
ихээхэн хязгаарлалт үүсдэг төдийгүй, нөхцөл байдал үүнээс ч 
дор болохыг үгүйсгэх аргагүй юм.

Сүүлийн жилүүдэд Комиссоос хийж буй хяналт шалгалт, 
иргэд, иргэний нийгмийн байгууллагуудтай хийсэн уулзалт, 
хэлэлцүүлгийн үеэр ирүүлсэн санал хүсэлт болон Комисст ирж 
буй өргөдөл гомдолд тус аймагт аж төрж буй монгол хэлний 
цөөнхийн эрхийн асуудал, ялангуяа, тэдний  хүүхдийн эрх, сурч 
боловсрох эрхийн асуудал нэлээд анхаарал татаж байна. 

Иймд Хүний эрхийн Үндэсний Комисс Нэгдсэн Үндэстний 
Байгууллагын Хүүхдийн сангийн дэмжлэгээр “Бүх нийт 
боловсролын төлөө!” Иргэний нийгмийн үндэсний эвсэлтэй 
хамтран 2016 онд Баян-Өлгий аймаг дахь хэлний цөөнх 
хүүхдийн сурч боловсрох эрхийн хэрэгжилтэд судалгаа хийлээ. 
Уг судалгааг Баян-Өлгий аймагт амьдарч байгаа угсаа гарал, 
хэл, соёлын хувьд ялгаатай, хэлний цөөнх болох урианхай, 
дөрвөд, халх, буриад зэрэг угсаатны бүлгийн хүүхдийн эх 
хэлээрээ буюу төрийн албан ёсны хэлээр сурч боловсрох 
эрхийн хэрэгжилтэд нөхцөл байдлын үнэлгээ хийж, цаашид 
авах арга хэмжээг тодорхойлон, санал зөвлөмж боловсруулах 
зорилгоор хийсэн болно. Комиссын санал, зөвлөмжийн дагуу 
2018 оны 1 сарын 31-ний өдөр УИХ-ын Хууль зүйн байнгын 
хорооны 02 дугаар тогтоол гарч, тус тогтоолд Баян-Өлгий аймаг 
дахь хэлний цөөнх хүүхдийн сургуулийн өмнөх болон ерөнхий 
боловсролын сургуулийн сургалтыг төрийн албан ёсны хэл дээр 
явуулах нөхцлийг бүрдүүлэх, шаардлагатай төсөв хөрөнгийг 
шийдвэрлэх, цэцэрлэгийн хүртээмжийг нэмэгдүүлэхэд анхаарах 
чиглэлийг Засгийн газарт өгсөн.   

Энэ судалгаанд тухайн аймагт аж төрж буй хүн амын 
угсаатны бүрэлдэхүүн, орон нутгийн онцлог зэргийг харгалзан 
үзэж Баян-Өлгий аймгийн Өлгий, Булган, Буянт, Цэнгэл, 

Алтанцөгц гэсэн 5 сумыг хамруулсан бөгөөд зорилтот 
бүлгийн52 9-10 насны 60, 11-18 насны 156 суралцагч, хяналтын 
бүлгийн53 9-10 насны 57, 11-18 насны 155 суралцагч, 169 эцэг 
эх, асран хамгаалагч, 85 багш, боловсролын асуудал эрхэлсэн 
11 мэргэжилтэн, удирдах албан тушаалтан, нийт 693 хүн 
оролцсон байна.

Баян-Өлгий аймаг нь 100727 хүн амтай, үүний 93 хувийг 
Монгол Улсын үндэстний цөөнх болох казахууд, үлдэх 7 хувийг 
урианхай, дөрвөд, тува, халх, буриад зэрэг угсаатны бүлэг 
эзэлдэг, угсаатны бүрэлдэхүүний хувьд онцлог аймаг юм. Тус 
аймагт нэг талаас хэл, соёл, зан заншлын өвөрмөц ялгаа бүхий 
казах үндэстэн, нөгөө талаас энэхүү өвөрмөц соёлын дунд угсаа 
гарал, хэл, соёлын  хувьд ялгаа бүхий урианхай, халх, дөрвөд, 
тува, буриад зэрэг угсаатны бүлэг зэрэгцэн оршдог билээ.

Баян-Өлгий аймгийн хүн амыг угсаатны байдлаар ангилан 
үзвэл, 2016 он54

Аймаг, сум Бүгд Үндэстэн, угсаатны төрлөөр
Буриад Дөрвөд Казах Тува Урианхай Халх

Алтай 4191 12 7 2792 1 1363 16
Алтанцөгц 2846 15 25 2288 1 444 73
Баяннуур 5100 44 1 5010 - - 45
Бугат 3711 23 199 3345 2 109 33
Булган 5231 19 11 4330 - 773 98
Буянт 2768 23 6 1402 10 1302 25
Дэлүүн 7236 39 - 7170 - - 27
Ногооннуур 6313 13 58 6155 - 46 41
Сагсай 5188 19 10 4998 2 111 48

52 Баян-Өлгий аймагт амьдарч байгаа урианхай, дөрвөд, халх зэрэг хэлний 
цөөнх багш, суралцагч, эцэг эхийн төлөөлөл
53 Баян-Өлгий аймаг дахь үндэстний цөөнх болох казах иргэд, багш, суралцагч, 
эцэг эх, боловсролын асуудал хариуцсан мэргэжилтэн нарын төлөөлөл
54 Баян-Өлгий аймгийн Засаг даргын 2017 оны 1 дүгээр сарын 11-ний өдрийн 
1-01/81 дүгээр  албан бичиг

Толбо 4123 28 16 4067 - - 12
Улаанхус 8789 86 29 8629 - 12 33
Цэнгэл 9329 71 6 7770 1309 13 160
Өлгий 34305 251 393 31955 62 1142 502
Цагааннуур 1595 9 235 1295 6 25 25

ДҮН 100725 652 996 91206 1393 5340 1138

Хэлний цөөнх хүүхдэд тулгардаг ялгаварлан 
гадуурхалт 

Монгол Улсын хууль тогтоомж, хүний эрхийн олон улсын 
гэрээний дагуу аливаа хүнийг ямар нэг байдлаар ялгаварлан 
гадуурхахыг хориглосон боловч тус судалгаанаас харахад 
оршин суугаа газар, байрлал, угсаа гарал, нийгмийн байдлаас 
шалтгаалан сурч боловсрох эрхээ эдлэхэд суралцагчид болон 
тэдний гэр бүлийн гишүүдэд саад тотгор учирсаар байна. 

Баян-Өлгий аймгийн Иргэдийн төлөөлөгчдийн хурлын 
2014 оны 51 дүгээр тогтоолоор “Хос хэлээр сургалт явуулдаг 
сургуулийн сургалтын талаар баримтлах аймгийн бодлого, 
чиглэл”-ийг баталж, хичээлийн агуулгыг дараах байдлаар 
хүргэхээр төлөвлөсөн байна. 

Казах, монгол хэлний чадамж :
Боловс-
ролын 
түвшин

судлах,

XI

X

Суурь

IX

Казах 
хэл, уран 

зохиол

Суурь боловсролыг төрөлх 
хэлнээс төрийн албан ёсны 
хэлэнд аажмаар шилжих 
шилжилтийн үе гэж үзээд 6-8 
дугаар ангид суурь шинжлэх 
ухааны хичээлүүдийг монгол 
сурах бичиг ашиглан судлах 
боломжийг бүрдүүлнэ.

VIII
VII

VI

Бага

V
Казах хэл, 

уран зохиол
(бүх хичээл 

казах хэлээр)

Биеийн 
тамирын  

хичээлийг 
монгол 
хэлээр 
заана

Монгол хэлээр  
унших, бичих

IV Казах хэлээр унших 
бичих

(бүх хичээл казах хэлээр)
III

II Монгол хэлээр  
сонсох, ярих

I
Казах хэлээр ярих, унших, 

бичих 
(бүх хичээл казах хэлээр)

Сонсох,  
дуу,шүлэг 
цээжлэх, 
10 хүртэл 
тоолох г.мСургуулийн 

өмнөх 
боловсрол цэ

цэ
рл

эг

Казах хэлээр ярих, сонсох 

Казах хэл

Тус тогтоолыг батлах үед  аймгийн статистик мэдээгээр 
32 цэцэрлэгт нийт 6117 хүүхэд хүмүүжиж байсан бөгөөд бүх 
цэцэрлэг сургалтаа казах хэлээр явуулдаг байна. 

Судалгаанд хамрагдсан зорилтот бүлгийн суралцагчдын 
62.8 хувь, хяналтын бүлгийн 61.8 хувь нь сургуулийн өмнөх 

боловсролд хамрагдсан байхад, зорилтот бүлгийн суралцагчдын 
37.2 хувь, хяналтын бүлгийн 38.2 хувь нь сургуулийн өмнөх 
боловсролд хамрагдаж чадаагүй байна. Өөрөөр хэлбэл, асуулгад 
хамрагдсан 3 хүүхэд тутмын 1 нь сургуулийн өмнөх боловсрол 
эзэмшилгүйгээр сургуульд суралцаж байна. Сургуулийн өмнөх 
боловсролд хамрагдаж чадаагүй гол шалтгаан нь баг, сумын 
төвөөс алслагдан аж төрдөг айл өрхийн хүүхдэд зориулсан 
сургуулийн өмнөх боловсролын байгууллага хүрэлцээгүйтэй 
холбоотой гэж судалгаанд оролцогчид онцлов.

Тохиолдол:

Сургуулийн өмнөх боловсролд хамрагдаагүй, монгол 
хэл мэдэхгүй суралцагчид нэгдүгээр ангид орж ирэхдээ 
монголоор мэндэлж чадахгүй, энгийн үг хэллэг ч ойлгохгүй 
байх нь элбэг байдаг. Тиймээс энэ хүүхдүүдэд эхний ээлжид 
монгол хэл заах хэрэгтэй болдог бөгөөд энэ тохиолдолд 
1 дүгээр ангийн программаа гүйцэхгүй, хоцрох асуудал 
гардаг. 

(Сумын сургуулийн бага ангийн багштай
хийсэн ярилцлагаас...)

Баян-Өлгий аймгийн ерөнхий боловсролын 43 сургуульд 
22626 хүүхэд суралцаж байна. Эдгээрийн 20690 нь казах, 1204 
урианхай, бусад нь халх, дөрвөд, буриад, торгууд, өөлд зэрэг 
угсаатны бүлгийн хүүхдүүд байна55. Эдгээр 43 сургуулийн 2 нь 
монгол хэлээр, 1 нь монгол, англи, турк хэлээр, 1 сургууль тува, 
монгол хэлээр, 33 сургууль казах хэлээр сургалт явуулж байна. 
Мөн 6 сургууль монгол, казах зэрэгцсэн бүлгээр хичээллэдэг 
бөгөөд сүүлийн жилүүдэд казах хэлний сургалттай 33 сургууль, 
зэрэгцсэн бүлэгтэй 6 сургуулийн казах хэлний сургалттай 

55 Баян-Өлгий аймгийн Засаг даргын 2017 оны 1 дүгээр сарын 11-ний өдрийн 
1-01/81 дүгээр  албан бичиг



Үндэстний цөөнхийн эрхийн асуудал

97

бүлгүүд хос хэлний сургалтад шилжиж, ерөнхий боловсролын 
сургуулийн 22156 суралцагчийн 19283 нь казах, монгол, 278 нь 
тува, монгол хос хэлээр суралцаж байна.56

Баян-Өлгий аймгийн зарим ерөнхий боловсролын 
сургуулийн монгол хэлний сургалттай бүлгийн  хэлний 

цөөнх хүүхдийн тоо

№ Сум, сургууль
Анги, хүүхдийн тоо

БүгдI II III IV V VI VII VIII IX X XI XII
1 Алтай сумын 

бүрэн дунд 
сургууль

15 14 19 13 19 17 21 = 19 25 21 27 210

2 А л т а н ц ө г ц 
сумын бүрэн 
дунд сургууль

9 1 = 5 7 10 = 9 = = 7 = 39

3 Булган сумын 
бүрэн дунд 
сургууль

14 17 18 16 14 7 9 = 11 10 8 9 133

4 Шүвтэр багийн 
бага сургууль 9 7 8 6 7 = = = = = = = 37

5 Буянт сумын 
бүрэн дунд 
сургууль

26 22 20 21 21 23 24 11 31 26 29 20 274

6 Цагааннуур 9 
жил 5 3 = = 2 = = = = = = = 10

7 Өлгий сумын 
2-р сургууль

8 Өлгий  сумын 
2-р бага 8 21 5 = = = = = = = = = 34

9 Өлгий сумын 
”Дарын” хувийн 
х э в ш л и й н 
сургууль

9 18 = = = = = = = = = = 27

Бүгд 95 103 70 61 70 57 54 20 61 61 65 56 764
*Хүснэгтэд монгол хэлээр сургалт явуулдаг Өлгий сумын 2 
дугаар сургуулийн хүүхдийн тоог оруулаагүй болно.

56 НҮБ-ын Хүүхдийн сан, Боловсролын хүрээлэн “Хос хэлээр сургалт явуулдаг 
ерөнхий боловсролын сургуулийн дунд ангийн эх хэл (казах, тува) болон монгол 
хэлний сургалтын үр дүнг тандах” судалгааны тайлан (Баян-Өлгий аймаг) 
Улаанбаатар 2015-2016 он. 9 дэх тал 

Дээрх сургуулиуд нь бага ангидаа тухайн хүүхдийн эх 
хэлээр (казах, монгол хэлээр), дунд ангиас төрийн албан ёсны 
хэлээр сургалтаа явуулдаг байна. Эдгээр сургуульд суралцаж 
буй хэлний цөөнх хүүхдийн эх хэлээрээ сурч боловсрох эрхийн 
хэрэгжилтийн байдлыг Алтанцөгц сумын бүрэн дунд сургуулийн 
хүрээнд авч үзвэл 1 дүгээр ангид 9, 2 дугаар ангид 1, 4 дүгээр 
ангид 5, 5 дугаар ангид 7 хэлний цөөнх хүүхэд суралцаж байна. 
Нэг анги дахь монгол хэлтэй хүүхдийн тоо цөөн байгаагаас 
төрийн албан ёсны хэлээр сургалт явуулахад хүндрэл учруулдаг,  
анги дүүргэлт хангалтгүй  гэсэн шалтгаанаар казах болон 
монгол хэлтэй хүүхдүүдийг нэг анги болгон казах, монгол хэлээр 
сургалтаа явуулдаг байна.57 

Тохиолдол:

Казах бага ангийн суралцагчид монгол хэлийг мэдэхгүй 
болохоор эхний нэг, хоёр жилдээ хичээлийг орчуулгатай 
буюу хос хэлээр20 заахаас өөр аргагүйд хүрдэг. 
Харамсалтай нь энэ тохиолдолд тэр ангид сурч байгаа 
бүх хүүхдүүд 40 минутын хичээлийг 20 минут үзэх 
шаардлагатай болчхож байгаа юм. 

(Сургуулийн удирдлагатай хийсэн ярилцлагын хэсгээс...)

Хэдийгээр сургалтыг хос хэлээр явуулж байгаа нэртэй ч 
багш нарын болон казах суралцагчдын монгол хэлний мэдлэг 
тааруугаас болж хичээл заах үед зааварчилгааг эх хэл буюу 
зонхилох бүлгийн58 хэлээр ярихыг илүүд үздэг, сургалтын 
хөтөлбөр, хичээлийн агуулгаа суралцагчийн хэрэгцээтэй 

57 Хос хэл – Хувь хүний тухайд хоёр хэлээр ярьж, ойлгодог, зарим тохиолдолд 
уншиж бичиж чадах чадвар. Нийгмийн хувьд багадаа хоёр хэлээр ярьдаг бүлэг 
амьдарч байгааг ойлгоно. НҮБ-ын БШУСБ, Олон хэлний боловсролыг хөхиүлэн 
дэмжихэд зориулсан нөлөөллийн багц: “Гадуурхагдсан хүмүүсийг татан 
оролцуулах нь” гарын авлага, 2007 он. 4 дэх тал.
58 Зонхилох бүлэг – хүн амын тоо, хөрөнгө чинээ, улс төрийн эрх мэдлээс 
хамааран тухайн улс дахь хамгийн нөлөөтэй нийгмийн бүлэг

уялдуулдаггүй, багшийн зүгээс өөрт амар хялбар арга замыг 
сонгодог, казах хэлтэй хүүхэд хичээлд оролцохдоо казах хэлээр 
ярьдаг зэргээс болж монгол хэлтэй суралцагч хичээлээ ойлгохгүй 
үлдэх, тэдний суралцах идэвх, сурлагын амжилт буурах зэрэг 
нөхцөл байдал үүсдэг байна.  

Харин Өлгий сумын 2 дугаар бүрэн дунд сургуульд нийт 800 
хүүхэд суралцаж байгаагаас 621 хүүхэд нь бусад сумаас, үлдсэн 
179 нь зэрэгцээ Увс болон Ховд аймгаас ирж суралцаж байна. 
Дээр дурдсан Алтанцөгц суманд анги дүүргэлт хангалтгүйгээс 
гадна тус сумын хэлний цөөнх 37 хүүхэд Өлгий сумын 2 дугаар 
бүрэн дунд сургуульд ирж сурдаг байна.59 Үүнээс үзэхэд хүүхэд 
эх хэлээрээ боловсрол эзэмшихийн тулд өөрийн оршин суугаа 
газрын харьяа сургуульд бус өөр сумын сургуульд суралцсанаар 
дотуур байранд эсхүл айлд амьдрах шаардлагатай болж, 
орон гэр, эцэг эхийн анхаарал халамжаас холдох, ар гэрт нь 
санхүүгийн хүндрэл үүсэх нөхцөл байдал бий болдог байна.

Судалгаагаар хос хэлээр суралцахад тулгардаг 
бэрхшээлийн талаарх асуулгад хамрагдсан зорилтот бүлгийн 
хүүхдийн 61.7 хувь нь ярихад, 55.1 хувь нь багштайгаа 
ойлголцоход, 51.4 хувь нь бичихэд,  41.1 хувь нь сонсоход, 34.6 
хувь нь уншихад,  11.2 хувь нь ангийнхантайгаа ойлголцоход 
бэрхшээл тулгардаг гэж хариулсан байна.

59 Баян-Өлгий аймгийн боловсролын байгууллагын ажилтнуудтай хийсэн 
ярилцлагын тэмдэглэлээс

Тохиолдол:

Манай ангид математик ордог казах багш бид 
нартай монголоор их тааруухан ярьдаг, харин казах 
суралцагчидтай казахаараа ярьдаг. Казах суралцагчид 
ойлгоогүй зүйлээ лавлавал казахаараа тайлбарлаж өгдөг 
ч, монгол суралцагчид лавлавал асуултад хариулдаггүй. 

(Хэлний цөөнх суралцагчидтай хийсэн ярилцлагын 
хэсгээс...)

“Эх хэлээрээ60 суралцахгүй байгаа нь мөн эх хэлээр чинь  
ярьдаггүй багшаар хичээл заалгах нь сурлагын амжилтад 
нөлөөлдөг үү?” гэсэн асуултад хэлний цөөнх хүүхдийн 50.0 
хувь болон багш нарын 54.1 хувь нь “Энэ нь хэлний цөөнх 
суралцагчдын сурлагын амжилтад шууд нөлөө үзүүлдэг” гэсэн 
хариулт өгчээ. 

Үүнээс үзэхэд Баян-Өлгий аймгийн хувьд төрийн албан 
ёсны хэлээр сургалт чанартай явагддаггүй, хэлний цөөнх 
хүүхэд зонхилох бүлгийн хэлийг мэдэхгүйн улмаас ангийнхан, 
үе тэнгийнхэнтэйгээ харилцахад бэрхшээл учрах, хичээлийн 
заавраа бүрэн ойлгохгүй учир бусдаас сурлагаар хоцрох, үе 
тэнгийнхэн хоорондоо бие биенээ үндэс угсаа, хэл, шашин 
соёлоор нь ялгаварлан гадуурхах хандлага түгээмэл байна. Мөн 
хичээлээс гадуурх секц, дугуйланд явдаг болон явах хүсэлтэй 
суралцагчдын тухайд угсаа гарлаар гадуурхдаг хүүхдүүдээс айх, 
тэдэнтэй тааралдахгүй байхыг хичээх зэргээр дугуйлан, секцээ 
таслах, орхиход хүрдэг байна. 

Мөн зонхилох бүлгийн хүүхдүүдтэй хамт дотуур байранд 
амьдарч байгаа хэлний цөөнх суралцагчийн хувьд анги дэвших 

60 Эх хэл – анхдагч хэл, уугуул хэл. Хувь хүний (а) хамгийн анх сурсан, (б) бусдаас 
ялгарах уугуул шинж болсон, (в) маш сайн мэддэг, (г) өдөр тутмын харилцаандаа 
ашигладаг хэл. НҮБ-ын БШУСБ, Олон хэлний боловсролыг хөхиүлэн дэмжихэд 
зориулсан нөлөөллийн багц: “Гадуурхагдсан хүмүүсийг татан оролцуулах нь” 
гарын авлага, 2007 он. 4 дахь тал.

тусам сургуулийн багш, ажилтан, үе тэнгийнхний зүгээс 
ялгаварлан гадуурхах, зодох, шийтгэх, дээрэлхэх үзэгдэл 
улам нэмэгддэг гэж  ярилцлага, судалгааны үеэр онцолсныг 
анхаарахаас аргагүй юм.

Судалгаанд хамрагдсан нийт багш, сурагчдаас сургууль 
дээр хүчирхийлэл, ялгаварлан гадуурхалт байгаа эсэхийг 
тодруулахад тэд “ямар нэг байдлаар байдаг” гэсэн хариулт 
өгчээ. Түүнчлэн хүчирхийлэл, ялгаварлан гадуурхалтад хэлний 
цөөнх сурагчид илүү өртөж байгааг асуулга болон ярилцлагаар 
цуглуулсан баримт нотолж байна.

Судалгаанд хамрагдсан зорилтот бүлгийн 10 суралцагч 
тутмын 6 нь үндэс угсаа, хэлний ялгаанаас болж сургууль 
дээрээ ямар нэгэн байдлаар хүчирхийлэлд өртөж байсан 
бол, бусад 4 суралцагч нь хүчирхийлэлд өртөж байгаагүй 
гэж хариулжээ. Түүнчлэн зорилтот бүлгийн суралцагчид 
хүчирхийлэлд байнга (10.3 хувь) болон ихэвчлэн (10.9 хувь) 
өртдөг гэсэн давтамж нь хяналтын бүлгийн суралцагчдын 
хүчирхийлэлд байнга (3.3 хувь) болон ихэвчлэн (1.3 хувь) 
өртдөг давтамжтай харьцуулахад өндөр байгаа нь анхаарал 
татаж байна. Анги дэвших тусам хүчирхийлэлд өртөх давтамж 

хяналтын бүлгийн хувьд буурч, зорилтот бүлгийн хувьд 
нэмэгдсэн үзүүлэлттэй байна. 

Судалгаанд хамрагдсан зорилтот бүлгийн суралцагчдын 
50.6 хувь нь үндэс угсаа, хэлний ялгаагаар ялгаварлан 
гадуурхалтад өртөж байсан бол энэ тоо хяналтын бүлгийн 
хувьд харьцангуй бага 26.1 хувьтай буюу зорилтот бүлгийн 
суралцагчдаас даруй 29 хувиар бага байна. Үндэс угсаа, хэлний 
ялгаагаар ялгаварлан гадуурхагдаж байгаагүй гэж хариулсан 
суралцагчдын тоо хяналтын бүлэгт 70.6 хувьтай байгаа бол 
зорилтот бүлгийн суралцагчдын хувьд 39.0 хувь буюу хяналтын 
бүлгээс 31.6 хувиар бага үзүүлэлттэй байна. 

Тохиолдол:

Казах хүүхдүүдээс илүү казах багш нар биднийг ялгаварлан 
гадуурхах нь их байдаг. Жишээ нь казах, монгол 2 хүүхэд 
муудалцаж маргалдлаа гэхэд хэнийх нь буруу байх нь 
хамаагүй, үргэлж л монгол хүүхдийн буруу болж таардаг. 
Багш нар, сургуулийн удирдлагууд яаж ийж байгаад л 
монгол хүүхдийн буруу болгочихдог. 

(Зорилтот бүлгийн суралцагчтай хийсэн ярилцлагын 
хэсгээс...)

Судалгаанд оролцсон багш нарын 50 хувь нь хүүхдүүд 
сургууль дээр өөр хэлээр ярьдгаасаа болж ямар нэг байдлаар 
хүчирхийлэл, ялгаварлан гадуурхалтад өртдөг гэж хариулсан 
бол 33.3 хувь нь ямар ч хүчирхийлэл, ялгаварлах асуудал 
байхгүй, үлдсэн 16.7 хувь нь мэдэхгүй гэх хариултыг өгчээ. 

Сургууль дээрх хүчирхийлэл, ялгаварлан гадуурхалт
(Багш нарын хариулт)

Дээрх судалгааны дүнгээс харахад гарал угсаа 
хамааралгүйгээр бүх багш сургууль дээр үндэс угсаа, хэлний 
ялгаанаас болж хүүхдүүд ямар нэгэн хүчирхийлэл, ялгаварлан 
гадуурхалтад өртөж байгааг хүлээн зөвшөөрсөн байна. Харин 
5 казах багш тутмын 1 нь сургууль дээр хүүхдүүд өөр хэлээр 
ярьдгаасаа болж ямар нэг хүчирхийлэл, ялгаварлан гадуурхалтад 
огт өртдөггүй гэж хариулсан нь анхаарал татаж байна. 

Аливаа үндэстэн, угсаатан үр хойчдоо эх хэлээ уламжлан 
үлдээх замаар хэл, соёлоо уламжлан хадгалдаг байна. Гэтэл 
сургууль, олон нийтийн газарт үе тэнгийнхэн, зарим тохиолдолд 
сургуулийн багш, ажилтнууд угсаа гарал, хэлээр ялгаварлан 
гадуурхах, хүчирхийлэх явдал түгээмэл байгааг дээрх судалгаа 
харуулж байна. Гэр бүл, олон нийт, суралцах орон зайн уулзвар 
болсон сургуульд насанд хүрэгчид соёл хоорондын харилцаа 
үүсгэж, ялгаатай байдлыг хүлээн зөвшөөрч, бусдын эрхийг 
хүндэтгэж, хөхиүлэн дэмжихийн оронд таагүй харьцааг улам 

бүр өдөөснөөр хүүхдүүд нэг нэгнээ угсаа гарлаар ялгаварлан 
гадуурхах, эрхэнд нь халдах, доромжлох, хүчирхийлэх явдал 
бугшин оршсоор иржээ. 

Иймд Засгийн газраас Баян-Өлгий аймгийн алслагдсан, хэл, 
соёлын ялгаатай бүлгийн тусгай хэрэгцээ онцлогийг харгалзан 
үзэж дараах арга хэмжээг авах шаардлагатай байна. Үүнд: 

·	 Аймгийн хэмжээнд монгол хэлээр сургуулийн өмнөх 
боловсрол олгох цэцэрлэггүй байгаад дүгнэлт хийж, 
бодлогын болон зохион байгуулалтын арга хэмжээ авах;

·	 Хэлний цөөнх хүүхдийн сургууль, боловсролд зориулан 
тусгайлан төсөв хөрөнгө гаргаж, аж төрж буй нутаг 
орондоо анги дүүргэлт харгалзахгүйгээр, эх хэлээрээ 
суралцах боломжийг бүрдүүлэх;

·	 Боловсрол, соёл, шинжлэх ухаан, спортын яам, Төрийн 
албаны зөвлөл нь боловсролын салбарт ажиллаж байгаа 
төрийн албан хаагчдын хэл, соёлын ялгаатай бүлгийн 
хүмүүстэй харилцах мэдлэг, ур чадвар,  хандлагыг 
шалгаж  шаардлагатай ур чадварыг эзэмшүүлэх;

·	 Аймгийн Боловсролын газар хэлний цөөнх бүхий 
сургууль бүрт угсаатны байдлаар судалгаа хийж, хүүхэд 
нэг бүрийн хөгжлийн явцыг хянах, мэдээллийн сан 
бүрдүүлэх; 

·	 Аймгийн Засаг даргын Тамгын газрын Нийгмийн 
хөгжлийн хэлтэс жил бүр сургуулиудтай хамтран хэлний 
цөөнх хүүхдийн сурч боловсрох нөхцөл байдлыг судалж, 
сурлагын чанарт нөлөөлж байгаа хүчин зүйлс, шалтгаан 
нөхцөлийг тодруулж, баримтжуулж хэвших; 

·	 Хүүхдийн гомдлыг алагчлалгүйгээр, шударгаар 
шийдвэрлэх, ялгаварлан гадуурхалтыг хөхиүлэн дэмжиж 
буй аливаа үйлдлийг зогсоох, ёс зүйн алдаа гаргасан, 
хүүхдийн эрх зөрчсөн этгээдтэй хариуцлага тооцдог 
байх шаардлагатай байна.



Үндэстний цөөнхийн эрхийн асуудал

105

Багшийн хөгжил, сургалтын чанар
Боловсролын салбарт ажиллаж байгаа төрийн албан 

хаагчдыг чадавхжуулах, удирдах албан тушаалтныг сайтар 
мэргэшүүлэн бэлтгэхгүйгээр боловсролын стандартыг 
мөрдүүлэхэд хүндрэлтэй юм. Ялангуяа Баян-Өлгий аймагт өөр 
хэл, соёлтой хүүхдүүд хамт суралцаж байгаа онцлог нөхцөл 
байдлыг нутгийн захиргааны түвшинд төдийгүй боловсролын  
асуудал эрхэлсэн төрийн захиргааны төв байгууллагын түвшинд 
анхаарах шаардлагатай байна.

Боловсролын түвшний болон боловсролын агуулгын 
стандартыг баталж, үндэсний хэмжээнд мөрдүүлэн ажиллаж 
байгаа ч судалгаа хийх явцад төрийн өмчийн сургуулийн үйл 
ажиллагаанд нэг хэвшүүлсэн байдал илэрсэнгүй. Ялангуяа 
2016 оны аймаг, нийслэлийн Иргэдийн төлөөлөгчдийн хурлын 
сонгуулийн дараа сургуулийн удирдах албан тушаалтан 
өөрчлөгдсөн, шинээр томилогдсон зэргээс хамаарч, ажил бүрэн 
хүлээлцээгүй, баримт бичгийн бүрдүүлэлт дутуу, захирал, 
сургалтын менежер, нийгмийн ажилтны хамтын ажиллагаа 
сул, стандартын хэрэгжилтэд хяналт тавих үүргээ биелүүлэх, 
хариуцлагатай байх нөхцөл бүрдээгүй байгаа нь ажиглагдлаа. 
Тодруулбал багш нар нэгж хичээлийн хөтөлбөр, төлөвлөгөө, 
агуулгаа батлуулаагүй, хичээлийн бэлтгэл муу, сурах бичиг, 
сургалтын хэрэглэгдэхүүн, тараах материал хангалтгүй байхын 
зэрэгцээ сургуулийн сургалтын менежер, захирал тэр бүр хяналт 
тавьдаггүй байдал ажиглагдаж байна. 

Мөн Баян-Өлгий аймгийн Боловсрол, соёлын газраас 
сумдад хүрч ажиллах, багш нарыг арга зүйгээр хангах талаар 
учир дутагдалтай, мэргэжилтэн бүр хэд хэдэн чиглэл хариуцаж 
авсан ч мэргэшлийн туршлага багатай, алслагдсан сумдаар 
зөвлөн туслах байдлаар л очоод ирдэг байна.

Баян-Өлгий аймгийн Боловсрол, соёлын газраас авсан 

мэдээлэлд аймгийн хэмжээнд нийт 1401 багшийн орон тоо 
батлагдаж, 1467 багш ажиллаж байна. Эдгээрийн 115 нь 
мэргэжлийн бус багш байна. Мэргэжлийн бус багш нарыг зааж 
буй хичээлээр нь авч үзвэл бага ангийн 18, математик, мэдээлэл 
зүй тус бүр 9, биологи, байгалийн шинжлэл, түүх, нийгэм судлал, 
монгол хэл- уран зохиол, англи хэл тус бүр 7, газар зүй-байгалийн 
шинжлэл 6,  дуу хөгжим 5, хими, технологи тус бүр 4, биеийн 
тамир, зураг технологи тус бүр 3, математик-мэдээлэл зүй, орос-
англи хэл, казах хэл-уран зохиол тус бүр 2, дүрслэх урлаг, хими-
биологийн багш тус бүр 1 багш ажиллаж байна. Тус аймагт дээрх 
мэргэжлийн багш нарын тоо шаардлагатай хэмжээнд хүрээгүй, 
дутагдалтай байгаа нь суралцагчдын сурлагын амжилт буурах, 
анги дэвшин суралцах боломжид, цаашилбал боловсролын 
чанарт сөргөөр нөлөөлөхүйц, зайлшгүй яаралтай шийдвэрлэбэл 
зохих асуудал мөн юм. 

Судалгаанд хамрагдсан багш нараас энэ хичээлийн жилд 
ямар нэгэн мэргэжил дээшлүүлэх сургалтад суусан эсэхийг 
асуухад тэдний 50 хувь нь 2015-2016 оны хичээлийн жилд ямар 
нэгэн мэргэжил дээшлүүлэх сургалтад хамрагдсан, үлдсэн 50 
хувь нь ямар ч сургалтад хамрагдаагүй гэж хариулжээ. 

Тохиолдол:

Манайх шиг төвөөсөө алслагдсан баг/сумын багш 
нарыг сургалтад барагтай бол хамруулдаггүй. Миний 
хувьд бага насны суралцагчдын нас, биеийн онцлогт 
тохирсон шинэ сургалтын арга барил, заах арга зүйг 
сурах хэрэгцээ, сонирхол байгаа ч хаана, ямар сургалтад 
хамрагдах ёстойгоо мэдэхгүй байна. 

(Багш нарын ярианаас…)

Судалгаанд хамрагдсан багш нарын 50.6 хувь нь орон нутаг 
дахь багш бэлтгэдэг төрийн өмчийн их, дээд сургууль, 35.3 
хувь нь Улаанбаатар хотын төрийн өмчийн их дээд сургууль, 
8.2 хувь нь Улаанбаатар хотод хувийн их дээд сургууль, 5.9 
хувь нь Казахстан, Турк зэрэг улсын их дээд сургууль төгсөж, 
бэлтгэгдсэн байна. 

Дээрх үзүүлэлтээс харахад тус аймгийн төрийн өмчийн 
сургуульд ажиллаж буй багш нарын 16.4 хувь нь дипломын зэрэг, 
76.4 хувь нь бакалавр, 6.2 хувь нь магистр, 0.1 хувь нь докторын 
зэрэгтэй байна. Өөрөөр хэлбэл 10 багш тутмын 9 нь ямар нэгэн 
боловсролын зэрэгтэй, мэргэжлийн багш нар байна. Гэхдээ 
дипломын зэрэгтэй багш олон байгаа нь хариуцсан хичээлийн 
агуулгыг мэргэжлийн түвшинд хүргэж байгаа эсэх, багшийн 
ур чадвар нь боловсролын чанартай үйлчилгээг үзүүлэхэд 
хангалттай эсэхийг үнэлэх шаардлага байгааг харуулж байна.

Судалгаанд хамрагдсан 10 багш тутмын 9 нь (90.6 хувь) 
монгол хэлээр сурч, мэргэжил эзэмшсэн бол, 3.5 хувь нь казах 
хэлээр, 5.9 хувь нь англи, турк хэлээр сурч, мэргэжил эзэмшсэн 
байна. Багш нарын ихэнх нь монгол хэлээр суралцаж их дээд 
сургууль төгссөн ч судалгаанд оролцсон эцэг эх, суралцагч, 
сургуулийн удирдлага, хамт олон тэдний чадвар, чадамжид 

сэтгэл хангалуун бус байгаа нь багш бэлтгэдэг их дээд 
сургуулиудын чанар муудсан, төрийн зүгээс тавих хяналт сул 
байгааг илтгэж байна. 

Тохиолдол:

Манай суманд ... монголчууд нь цөөнх. Миний бодлоор 
казах багш нарын монгол хэлний чадварыг дээшлүүлэх 
шаардлагатай. Монгол хэл мэдэхгүй казах багш, монгол 
хэлтэй хүүхдүүдэд юугаа заах вэ дээ!

Манай сургуулийн зарим казах багш нар монгол хэлээр 
их аялгатай ярьдаг болохоор ойлгохгүй үлдэх тохиолдол 
гардаг. Тэдний зарим нь самбар дээр монгол хэлээр 
алдаатай бичих нь энүүхэнд шүү дээ. 

(Зорилтот бүлгийн суралцагчдын эцэг эхтэй хийсэн 
ярилцлагын хэсгээс...)

Нэгдсэн Үндэстний Байгууллагын Хүүхдийн сан, 
Боловсролын хүрээлэнгээс хийсэн судалгааны хүрээнд монгол, 
тува, казах хэлний сорилд хамрагдсан багш нарыг нэг ижил 
сэдэв, даалгавраар шалгахад сорилын гүйцэтгэл 65.2 хувьтай 
гарсан хэдий ч тэдний сорил гүйцэтгэсэн байдал харилцан 
адилгүй, ихэнх багшийн хувьд мэргэжлийн онолын мэдлэг дутмаг, 
ялангуяа казах хэл-уран зохиолын багш нар уран зохиолын эхэд 
задлал хийж сураагүй байгаа нь ажиглагдсан байна. Ялангуяа 
эхэд суурилсан монгол хэлний сургалтын шинэчилсэн агуулга, 
арга зүй, цөм хөтөлбөрийн үзэл санааг хэрэгжүүлэх бэлтгэл 
хангагдаагүй, мэдлэг чадвар дутмаг гэж дүгнэжээ.61

61 Нэгдсэн Үндэстний Байгууллагын Хүүхдийн сан, Боловсролын хүрээлэн. 
“Хос хэлээр сургалт явуулдаг ерөнхий боловсролын сургуулийн дунд ангийн эх 
хэл (казах, тува) болон монгол хэлний сургалтын үр дүнг тандах” судалгааны 
тайлан. Улаанбаатар хот. 2015-2016 он.  152 дахь тал 

Тохиолдол:

Нэгэн сургуулийн 9 дүгээр ангийн монгол хэлний 
хичээл дээр багш зохиосон өгүүлбэрээ танилцуулахыг 
суралцагчдаас хүслээ. Казах суралцагч өөрийн зохиосон 
өгүүлбэрийг самбарт бичиж байна: “Миний мөрийн би 
жижиг” (Миний морины бие жижиг), дараагийн суралцагч 
“Мана фермад малын хол тэжээл олон” (Манай фермд 
малын хоол тэжээл их) хэмээн алдаатай өгүүлбэр 
самбарт бичсэн байхад багш алдааг засаж, залруулж 
хэлж өгөлгүйгээр “За сайн байна, хичээлээ цааш нь 
үргэлжлүүлье” хэмээн дараагийн дасгалын даалгаврыг 
гүйцэтгэхийг суралцагчдаас хүслээ. 

(Хичээл ажиглалтын тэмдэглэлийн хэсгээс...)

Комиссоос 2010 онд хийсэн “Казах, тува хүүхдийн сурч 
боловсрох эрх, хөдөлмөр эрхлэлтийн байдал” судалгаа болон 
Монгол Улс дахь хүний эрх, эрх чөлөөний байдлын талаарх 
2010 оны илтгэлд “... урьд өмнөх судалгаануудад Баян-Өлгий 
аймгийн боловсролын чанарт нөлөөлж буй хүчин зүйлийг 
суралцагчдын монгол хэлний мэдлэгтэй холбоотой” гэж дүгнэсэн 
бол Боловсролын хүрээлэнгээс 2009 онд хийсэн судалгаанд  
“... багшлах боловсон хүчний өнөөгийн байдал, аймгийн 
боловсролын чанарт нөлөөлөх үндсэн хүчин зүйл байх магадлал 
өндөртэй”62 “... багш нарын монгол хэлний мэдлэг дутмаг байдаг 
учраас сургалтыг казах хэлээр явуулах сонирхол зонхилдог”63 
талаар дурдсан байна. Гэтэл 7 жилийн дараа хийсэн “Хэлний 
цөөнхийн сурч боловсрох эрх” судалгаанаас үзвэл тус аймгийн 
багш нарын мэдлэг, ур чадвар, монгол хэлний түвшинд ахиц 
гараагүй байна. 
62 Хүний эрхийн Үндэсний Комисс. Монгол Улс дахь хүний эрх, эрх чөлөөний 
байдлын талаарх илтгэл. 2010 он. 37 дахь тал
63 Хүний эрхийн Үндэсний Комисс. Монгол Улс дахь хүний эрх, эрх чөлөөний 
байдлын талаарх илтгэл. 2010 он. 33 дахь тал

Цаашилбал тухайн орон нутгийн хүн амд зонхилж байгаа 
бүлэг нь эрх мэдлээ урвуулан ашиглах, чадвартай багшлах 
боловсон хүчнийг шударгаар ажилд шалгаруулан авахгүй, гарал 
угсаа, эдийн засгийн байдлаар нь ялгаварлан гадуурхах, шинээр 
ажлын байр бий болгох, багшийн тоог нэмэх, хасах асуудал 
нийтлэг байна. 

Тохиолдол:

Оюутнууд хэдий Улаанбаатар хотод сайн их дээд 
сургууль төгсөөд ирсэн ч угсаа гарлаараа ялгаварлан 
хавчигдаж, ажилд орж чаддаггүй. Нэгэнт энд ажилд орох 
боломж байхгүй тул аргагүйн эрхэнд хот руу буцдаг. 
Хөдөө чадвартай боловсон хүчин тогтохгүй, хот руу 
хандсан нүүдэл их байгаагийн гол асуудал нь энэ л болоод 
байна даа…

(Эцэг эхтэй хийсэн ярилцлагын хэсгээс...)

Асуулгад оролцсон багш нараас сургуульд нь хамгийн их 
таалагддаггүй, өөрчлөхийг хүсэж буй зүйлийг асуухад сургалтын 
хэрэглэгдэхүүн материал, тоног төхөөрөмж байхгүй, дутагддаг 
гэж 45.8 хувь нь хариулсан байна. Мөн тэднээс ажиллах орчных 
нь талаар лавлахад 51.8 хувь нь сургалтын гадаад, дотоод 
орчин (анги танхим, ширээ сандал, самбар, гэрэл цахилгаан, 
халаалт, ус ариун цэврийн байгууламж) бүрдээгүй, сайжруулах 
шаардлагатай гэсэн хариулт өгчээ. 

Баян-Өлгий аймагт ажиллаж байгаа багш нарын 
монгол хэлний түвшнээс хүүхдийн мэргэжил сонгох, их дээд 
сургуульд элсэн суралцах, хөдөлмөрийн зах зээлд шилжих 
үйл явц хамааралтай байгаа нь багшийн мэдлэг, ур чадварыг 
шударгаар үнэлэн сонгон шалгаруулах, аттестатчилах, ажлын 
байрны шаардлагыг бүрэн хангасан алба хаагчийг ажилд авах 
шаардлагатайг харуулж байна. 

Иймд багшийн ур чадвар нь хүүхдийн суралцах үйл явц, 
боловсролын түвшин, цаашдын ирээдүйг тодорхойлдог болохыг 
анхаарч, хүүхдийн суралцах эрх зөрчигдөхөөс урьдчилан 
сэргийлэх үүднээс дараах арга хэмжээг авах шаардлагатай 
байна. Үүнд:

- Багш нарын мэргэших, тэдний тасралтгүй суралцах 
хүсэлт, эрэлт хэрэгцээг судалж, түүнд тулгуурласан 
сургалт зохион байгуулах;

- Багшийг үнэлэх, шинээр ажилд авах зэрэг шийдвэр 
гаргахдаа угсаатны бүлгийн тэнцвэртэй төлөөлөл 
бүхий багш, эцэг эх, суралцагчдын ажлын хэсэг сонгон 
шалгаруулж хэвших, шалгаруулалтыг ил тод, шударга 
зарчмаар хэрэгжүүлэх нь зүйтэй байна. 

Сургалтын орчин, хэрэглэгдэхүүн, хангалтын асуудал
Хүүхэд сурч боловсрох эрхээ эдлэхэд, багш ажил хөдөлмөр 

эрхлэхэд сургалтын орчин, хэрэглэгдэхүүний хүртээмжтэй, 
нийцтэй, чанартай байдал чухал нөлөөтэй билээ. Тэр дундаа 
Баян-Өлгий аймагт суралцаж буй хүүхдийн хувьд газар зүйн 
алслагдсан байдлыг харгалзах, хүүхэд бүрт тэгш боломж 
бүрдүүлэх үүднээс тэдний сургалтын орчныг тусгайлан анхаарч 
судлан үзлээ.

Монгол Улсын Засгийн газрын 2012 оны 94 дүгээр 
тогтоолын дагуу ерөнхий боловсролын сургуулийн нэг 
суралцагчид бага, дунд боловсрол эзэмшүүлэхэд ногдох 
хувьсах зардлын дундаж норматив, Ерөнхий боловсролын 
сургууль, мэргэжлийн болон техникийн боловсрол эзэмшүүлэх 
сургалтын байгууллагын дотуур байрны нэг суралцагчид 
ногдох хувьсах зардлын дундаж нормативыг Засгийн газрын 
2016 оны 242 дугаар тогтоолоор нэмэгдүүлэн баталжээ. Энэ 
нь ерөнхий боловсролын сургуулийн нэг суралцагчид бага, 

дунд боловсрол эзэмшүүлэхэд ногдох хувьсах зардал, дотуур 
байрны нийт хувьсах зардлын норматив өссөн эерэг үзүүлэлт 
юм. 

Баян-Өлгий аймагт ерөнхий боловсролын сургуулийн 
санхүүжилтийн томьёонд нэмэлт итгэлцүүр ашиглаж тооцвол 
нэг суралцагчид ногдох ерөнхий боловсролын санхүүжилт бусад 
бүх аймгаас жил бүр илүү байсан юм. Тодруулбал тус  аймгийн 
нэг хүүхдэд ногдох ерөнхий боловсролын санхүүжилт 2012 онд 
1026 төгрөг, 2013 онд 1134 төгрөг байжээ. Энэ нь Улаанбаатар 
хотын дунджаас 72.3 хувиар, бусад аймгийн дунджаас 7 хувиар 
илүү байна64.

Боловсролын асуудал эрхэлсэн төрийн захиргааны төв 
байгууллага болон нутгийн захиргааны байгууллагын зүгээс 
хуулийн дагуу төсөв хуваарилж байгаа ч уг санхүүжилт нь 
тухайн сум, багийн сургуулийн онцлогт нийцүүлж, суралцагчдын 
хэрэгцээг бүрэн хангаж чадахгүй, сургалт, хөгжлийн үйл 
ажиллагааг зохион байгуулахад хүрэлцэхгүй байна. Харин 
хувийн сургуулийн тухайд суралцагчдаас авсан сургалтын 
төлбөр, бусад дэмжлэгийн зэрэгцээ хувьсах зардлын нормативт 
аргачлалын дагуу төрөөс санхүүгийн дэмжлэг авч, үйл 
ажиллагаагаа явуулдаг байна. 

Судалгаанд хамрагдсан суралцагчдаас сургуульд сурахад 
шаардлагатай байдаг хувцас, ном сурах бичиг, хичээлийн 
хэрэглэгдэхүүний хангалтын талаар асуухад 5 суралцагч тутмын 
1 нь ном, сурах бичиг (зорилтот бүлэг 26.1 хувь, хяналтын бүлэг 
24.1 хувь) болон дүрэмт хувцас байхгүй гэж хариулсан бол 
ойролцоогоор 10 суралцагч тутмын 1 (зорилтот бүлэг 14.5 хувь, 
хяналтын бүлэг 11.8 хувь) нь биеийн тамирын хувцас байхгүй 

64 Эдийн засгийн судалгааны хүрээлэн, Боловсролын хамтын ажиллагааны 
нийгэмлэг, Боловсролын салбарын тойм судалгаа, Улаанбаатар 2013 он. 22-37 
дахь тал.

гэж хариулжээ. Ном сурах бичиг байхгүй шалтгааныг номын 
хангалт бага байгаатай холбоотой гэсэн бол, дүрэмт хувцас 
болон биеийн тамирын хувцас байхгүй шалтгаан нь тэдгээрийг 
худалдаалж буй үнэтэй холбоотой хэмээн суралцагчид 
тайлбарлажээ. 

Сурах бичиг, номын хангалт дутуу байгаа учир сум орон 
нутгийн сургуулиуд 1 номыг ойролцоогоор 1200 төгрөгөөр 
хичээлийн жилийн турш суралцагчдад түрээслүүлэн хэрэглүүлж 
байна. Судалгаанд хамрагдсан зорилтот бүлгийн  суралцагчдын 
дунд 10-аас цөөн тооны ном, сурах бичиг худалдаж болон 
түрээслэж авсан суралцагчийн тоо нь хяналтын бүлгийнхтэй 
харьцуулахад илүү байгаа бол худалдаж болон түрээсэлж 
авсан номын тоо нэмэгдэх тусам (11-ээс дээш) суралцагчийн 
тоо буурсан үзүүлэлттэй байна. Өөрөөр хэлбэл зорилтот 
бүлгийн хүүхэд, тэдний ар гэрийнхний ном худалдан авах, 
түрээслэх санхүүгийн чадавх нь хяналтын бүлгийн хүүхдийнхтэй 
харьцуулахад бага байна. Мөн судалгаанаас үзэхэд төрийн 
өмчит сургуульд сурах бичгийн хүрэлцээ хангалтгүй, хэрэгцээнд 
хүрэлцдэггүй ажээ.

Тохиолдол:

Ном, сурах бичгийн хангалт үнэхээр дутагдалтай байна. 
Манай ангийн хүүхдүүдийн дунд биологийн ном ердөө 
гуравхан ширхэг байдаг. Хүүхдүүд дундаа ном хэрэглэж 
байгаа болохоор заримдаа ном олдохгүй, даалгавраа хийж 
чадахгүй байх тохиолдол гардаг. Багшдаа ном байхгүй 
учир даалгавраа хийж чадаагүй тухайгаа хэлэхэд багш 
“Битгий худлаа номоор шалтаглаад даалгавар хийхгүй 
ирээд бай” гэж биднийг буруутгадаг. 

(Зорилтот бүлгийн суралцагчидтай хийсэн ярилцлагын 
хэсгээс...)

Судалгаанд хамрагдсан 6 сургуулийн 5 нь номын сантай 
байсан боловч үнэлгээ хийх үед зөвхөн нэг нь ажиллаж, бусад 
нь хаалттай байв. 

Тохиолдол:

Манай сургуулийн номын сан бараг л онгойхгүй дээ. 
Онгойсон ч дотор нь олигтой ном байхгүй, бидэнд гэрээр 
ном өгч уншуулдаггүй. 

(Зорилтот бүлгийн суралцагчидтай хийсэн 
ярилцлагын хэсгээс...)

Боловсрол, соёл, шинжлэх ухаан, спортын яамны 
гаргасан тоон мэдээнд тус аймагт 2015 оны байдлаар ерөнхий 
боловсролын сургуулийн барилга, байгууламжийн нийт 45 
хичээлийн байр байгаагаас стандартын бус 9 байр байжээ. 
Судалгааны үед ажиглалт хийсэн 6 сургуулийн 3 нь урлагийн 
танхимгүй байгаа нь суралцагч авьяасаа нээн хөгжүүлж, хувь 
хүний ур чадвараа дээшлүүлж чадахгүйд хүрч, багш нар ажлаа 
хэвийн явуулахад хүндрэл учруулж байна.

 
Тохиолдол:

Би уг нь бөх барилдах дуртай, даанч манай сургуулийн 
спорт зааланд бөхийн зориулалтын дэвжээ, дэвсгэр 
байдаггүй. Өнгөрсөн сар бид шалан дээр барилдаж, 
бэлтгэл хийж байгаад би өвдгөө гэмтээсэн. 

(Суралцагчидтай хийсэн ярилцлагын тэмдэглэлээс...)

Боловсрол, соёл, шинжлэх ухааны сайд, Эрүүл мэнд, 
спортын сайд 2015 оны 6 дугаар сарын 29-ний өдрийн 
А253/251/173 дугаар “Норм, батлах тухай” хамтарсан 
тушаалаар “Цэцэрлэг, ерөнхий боловсролын сургууль, 
дотуур байрын ус, ариун цэвэр, эрүүл ахуйд тавигдах норм, 

шаардлага” баталсан юм. Тус шаардлагын дагуу ундны 
цэвэр усны нөөцтэй байх, уух боломжоор хангасан байх, 
ундны ус хадгалах савыг заасан хугацаанд суллах, угаах, 
халдваргүйжүүлэх, хүүхдийн нас, биеийн онцлогт тохируулан 
хүүхдэд ойр, тохиромжтой, хүртээмжтэй байлгах ёстой юм. Мөн 
ариун цэврийн байгууламжийн ашиглалт, байнгын ажиллагааг 
хангах, суултуур, гар угаагуур, шүршүүр, усанд орох онгоц 
болон тус байгууламжийн засвар үйлчилгээг тусгайлан тогтоож 
өгсөн болно. Судалгааны явцад энэхүү норм, шаардлагыг 
бүрэн дүүрэн хэрэгжүүлсэн төрийн өмчийн сургууль байгаагүй 
бөгөөд эрүүл ахуйн боловсрол, зан үйлийг өөрчлөх, гал тогоо, 
хоол боловсруулах, хатуу хог хаягдал, бохир усыг зайлуулах 
менежментэд тавих шаардлагыг чанд сахиж мөрдөхгүй байна. 

Бидний ажиглалт хийсэн 6 сургуулийн 5 нь буюу 83.3 хувь 
нь хичээлийн болон дотуур байрандаа бүрэн ажиллагаатай 
суултуургүй байв. Түүнчлэн суралцагчид гараа угаах угаагууртай 
сургууль ердөө 2 буюу 33.3 хувь байгаа нь хөдөө орон нутагт, 
ялангуяа сум, багийн сургуулиудад суралцаж байгаа хүүхдүүд 
эрүүл, аюулгүй орчинд сурч, хөгжих эрхээ бүрэн эдэлж чадахгүй 
байгааг илтгэж байна. Цаашлаад сум, багийн сургуулийн дотуур 
байр нь бүрэн ажиллагаатай суултуур, шүршүүргүй байгаа нь 
суралцагчдын ялангуяа бага насны болон эмэгтэй суралцагчдын 
аюулгүй байдал (айх, халтирч унах, гэмт халдлага, хүчирхийлэлд 
өртөх гэх мэт), эрүүл ахуйд эрсдэл учруулж байна. Харин хувийн 
сургуулийн хувьд уг норм, шаардлагын дагуу суралцагчдын сурах 
орчныг бүрдүүлжээ. 

Сургууль дотоод нөөц бололцоо, боловсон хүчнээс 
хамааран анги, танхимын хүрэлцээгээ тооцож, дугуйлан, секц 
ажиллуулах, хүүхэд хөгжүүлэхэд хувь нэмрээ оруулж байна. 
Судалгаанд хамрагдсан багш нарын 57.3 хувь нь хичээлээс 
гадуурх төлбөргүй дугуйлан секцийг монгол, казах, тува болон 

монгол, казах хос хэлээр хичээллүүлж байна. Гэхдээ сургуулийн 
нийт суралцагчдад хүртээмжтэй бус, цаашид ур чадвараа улам 
хөгжүүлэх боломж хязгаарлагдмал байна. 

Судалгаанд хамрагдсан сургуулиуд сургуулийн орчин, анги, 
танхим, хашаа, сургуулийн дотуур байр, тасалгаанд хүүхдийн 
аюулгүй байдлыг хангах бодлогогүй, сургуулийн багш, ажилтан 
хүүхэд хамгааллын талаар ойлголтгүй, хүүхдийн эрх, суралцах 
эрх зөрчигдсөн тохиолдолд хэнд, хэрхэн яаж хандахаа мэдэхгүй 
тохиолдол нийтлэг байна. 

Судалгаанд хамрагдсан сургуулиудын дотуур байрны ердөө 
20 хувь нь хүүхэд хамгааллын бодлоготой байсан бөгөөд үлдсэн 
80 хувь нь хүүхэд хамгааллын тусгайлсан бодлогогүй, энэ 
асуудлыг сургуулийн дүрмээр зохицуулдаг гэж хариулсан байна. 
Гэвч сургуулийн дүрэмд хүүхдийн эрхийг хамгаалах, хүүхдийн 
эрхийн зөрчлөөс урьдчилан сэргийлэх талаар мэдээлэл байхгүй, 
сургуулийн хамт олон, суралцагчдад дүрмийг дагаж мөрдөхийг 
таниулах, түүнийг хэрэгжүүлэх шат дараалал, журмыг сайтар 
тусгаагүй байв. Хүүхэд хамгааллын бодлоготой сургуулийн 
суралцагчдаас тус сургуульд мөрдөгдөж буй хүүхэд хамгааллын 
бодлогын талаар асуухад түүнийг мэддэг суралцагч байгаагүй 
юм.

Дотуур байранд тавигдах стандартын шаардлагыг суралцагч, 
эцэг эх тэр бүр ойлгоогүй, өөрийн төсөөллөөр хариулж, гол төлөв 
мэдэхгүй байв. Дотуур байрны гал тогоо нь норм, стандартын 
шаардлага хангаагүй, зориулалтын бус байхын зэрэгцээ тухайн 
сургуулийн дотоод нөөц, бололцоонд тулгуурлан үйл ажиллагаа 
явуулж байна. Төрийн өмчийн сургуулийн дотуур байрыг 
амьдрах, суралцах орчин гэж тооцохоос илүүтэйгээр малчин 
айлын, эцэг эх, хамаатан саднаасаа хол байгаа хүүхдийг 
“байрлуулах сав”, “унтах газар” мэт хандах нь түгээмэл байна.

Суралцагчдын хэрэглэж байгаа ширээ сандал нас, биеийн 

онцлогт тохироогүй, эвдэрч хэмхэрсэн, хадаас, төмөр ил гарч 
хүүхэд хэрэглэхэд тохиромжгүй болсон байна. Ажиглалтын 
тэмдэглэлээс харахад судалгаанд хамрагдсан сургуулиудын 
ширээ сандлын 66.7 хувь нь хэрэглэхэд тохиромжгүй болжээ. 
Мөн судалгаанд хамрагдсан бүх сургуульд тусгай хэрэгцээт 
хүүхэд суралцахад тохиромжтой, таатай орчин бүрдээгүй байв.

Хүүхдийг аливаа хүчирхийллээс урьдчилан сэргийлэх үйл 
ажиллагааны тухайд судалгаанд хамрагдсан бүх сургуулийн 
хүүхэд ямар нэг байдлаар бие махбод, сэтгэл санааны 
хүчирхийлэлд өртөж байсан хэмээн хариулсан бөгөөд 
сургуулиудад хүүхдийн эрхийн зөрчлөөс урьдчилан сэргийлэх, 
хүүхдийн эрхийн зөрчлийн үед авах арга хэмжээ, зохицуулалтыг 
тусгасан хүүхэд хамгааллын бодлого байхгүй байна. 

Судалгаанд оролцсон 9-10 насны нийт суралцагчдын 
хувьд сургуульд нь таалагддаггүй, өөрчилж сайжруулахыг 
хамгийн их хүсэж буй зүйл бол суралцах орчин байна. Мөн 
судалгаанд оролцсон нийт суралцагчид сургууль руугаа явдаг 
замын гэрэлтүүлэг болон аюулгүй байдлыг бүгд “аюултай” гэж 
тодорхойлсон юм. Энэ нь аймгийн болон сумын төвд байрлахаас 
үл хамааран суралцагчид гэрээс сургуульдаа ирэх, буцах замыг 
халдлагад өртөх эрсдэлтэй, хүүхдүүд гэмт хэрэг, зөрчлийн 
хохирогч болох бүрэн боломжтой хэмээн тодорхойлж байна.

·	 Иймд  Засгийн газар шаардлагатай сургалтын 
хэрэглэгдэхүүн, техник тоног төхөөрөмж, сургалтын 
материалаар хангах, сургалтын таатай, материаллаг 
орчныг бүрдүүлэхийн тулд дараах арга хэмжээг авах 
шаардлагатай байна. Үүнд:

·	 Төсвийн удирдлагын хяналтыг чангатгаж, эн тэргүүнд 
хэрэгцээтэй хөрөнгө оруулалтыг улсын төсөв, 
хэрэгжүүлж буй төслөөс хуваарилах;

·	 Боловсролын асуудал эрхэлсэн төрийн захиргааны 

төв байгууллагаас сурах бичиг, сургалтын арга зүй, 
аргачлал, хэрэглэгдэхүүнээр хангах, хичээлээс гадуурх 
үйл ажиллагааг дэмжих зохих ёсны арга хэмжээг авах;

·	 Баян-Өлгий аймгийн Иргэдийн төлөөлөгчдийн хурал 
ерөнхий боловсролын сургуулийн ариун цэврийн 
байгууламжийг сайжруулах, бусад норм, стандарт, 
шаардлагыг хэрэгжүүлэхэд шаардагдах төсөв 
хуваарилах; 

·	 Сургууль бүр суралцагчдаа бөх, шатар зэрэг спортын 
зэрэгцээ урлаг, байгалийн шинжлэх ухааны секц, 
дугуйланд суралцах боломжийг бүрдүүлэхийн тулд 
багш нарыг бэлтгэх, сургах, эцэг эх, хүүхдэд сонголт 
хийх боломж бүрдүүлэх, шаардлагатай байна.

Эцэст нь дүгнэхэд Баян-Өлгий аймгийн сум, багт суралцаж 
байгаа хэлний цөөнх хүүхдэд тулгарч байгаа бэрхшээл бол 
ялгаварлан гадуурхалт, төрийн албан хаагчдын ёс зүйн алдаа, 
сургууль дээрх болон сургуулийн гаднах аюултай нөхцөл байдал 
юм. Анги, тасалгаа, дотуур байр, номын сан, урлагийн болон 
биеийн тамирын танхим, сургуулийн талбай, хашаа, гал тогоо, 
ариун цэврийн байгууламж, дотуур байр зэрэг сургуулийн орчин 
болон сургуулиас гэр хүрэх нөхцөл байдал өндөр эрсдэлтэй 
байна. 

Баян-Өлгий аймагт ажиллаж байгаа багш нарын монгол 
хэлний түвшнээс хүүхдийн мэргэжил сонгох, их дээд сургуульд 
элсэн суралцах, хөдөлмөрийн зах зээлд шилжих үйл явц 
хамааралтай тул багшийн мэдлэг, ур чадварыг шударгаар үнэлэн 
сонгон шалгаруулах, аттестатчилах, ажлын байрны шаардлагыг 
бүрэн хангасан алба хаагчийг ажилд авах шаардлагатай байна. 

Суралцах үйл явцад ялгаварлан гадуурхалтгүй, соёлын 
хувьд мэдрэмжтэй хандсан, аюулгүй байдлыг бүрэн хангасан 
тохиолдолд боловсролын чанар дээшилж, төгсөгчдийн амжилт, 

чадамжид эерэгээр нөлөөлдөг билээ. Гэтэл тухайн аймгийн  
зонхилох бүлэг хэлний цөөнхийг ялгаварлан гадуурхах, 
доромжлох, хүчирхийлэх явдал нийтлэг байгаа нь сургуулийн 
орчинд багш суралцагчдыг зодох, шийтгэх, бие махбодод нь 
халдах үйлдэл, үл хайхрах, үл ойшоох хандлага улам тархахад 
хүрч байна. Сургуулийн удирдлагын зүгээс “угсаа гарлаар 
ялгаварлан гадуурхах” үйлдлийг шударгаар шийдвэрлэхгүй 
байгаагаас насанд хүрэгчдийн төдийгүй хүүхдийн дунд үл 
ойлголцол, үзэн ядалт, хүчирхийлэл улам даамжрах,  соёлын 
харилцаа үүсэж чадахгүй нөхцөл бүрэлджээ. Ялангуяа хэлний 
цөөнх хүүхдүүд дээрх ялгаварлан гадуурхалтын хохирогч болж 
байгааг эн тэргүүнд анхаарвал зохино. 

Сурагчид ангид хуваарилсан цөөн тооны сурах бичгийг 
дундаа хэрэглэж, гэрийн даалгавар хийхээр оройн цагаар 
гадуур явах зэргээс шалтгаалан гэмт халдлагад өртөх эрсдэл 
бүрджээ. Тодруулбал сурах бичиг хүрэлцээгүй байгаа нь тухайн 
баг, сумын сургуульд сурах бичгийн хангамж дутмаг байдагтай 
холбоотой байна. Эцэг эх хүүхдүүддээ сурах бичгийг түрээслэх 
буюу шаардлагатай тохиолдолд худалдан авах хүсэлтэй байдаг 
ч орон нутгийн хэмжээнд шаардлагатай сурах бичиг хангалттай 
ирдэггүй ажээ.

Төрийн өмчийн сургуулийн материаллаг орчин суралцагчдад 
ээлтэй, таатай байж чадахгүй байснаар чанартай боловсрол 
эзэмшихэд нь сөргөөр нөлөөлж байна. Мөн сургуулийн орчинд 
багш, сургуулийн ажилтны зүгээс хүүхэдтэй ёс зүйгүй харьцах, 
тэднийг дорд үзэх, зарим тохиолдолд зодох, шийтгэх нь нийтлэг 
байна.

Олон жилийн туршид боловсролын салбарт их хэмжээний 
санхүүжилт бүхий төсөл хэрэгжсэнээр тодорхой ахиц дэвшил 
гарчээ. Харин тухайн төсөл, хөтөлбөрийн хэрэгжилт, үр дүнд 
төрөөс хөндлөнгийн хяналт тавих, ил тод, хариуцлагатай 

ажиллах явдал хангалтгүй байсан ажээ. Жил бүр Засгийн 
газрын саналаар Улсын Их Хурал, Засаг даргын саналаар 
Иргэдийн төлөөлөгчдийн хурал төсөв батлахдаа суралцагчдад 
материаллаг, таатай орчин бүрдүүлэх, сайжруулахад зориулан 
хангалттай хөрөнгө оруулалт хийж, төсөв хуваарилж хэвшээгүй 
байна.

Боловсрол, соёл, шинжлэх ухаан, спортын яамны зүгээс 
боловсролын талаар бодлого, хөтөлбөр боловсруулан 
хэрэгжүүлэхдээ орон нутгийн онцлог, багшийн, сургалтын 
нөөц хэрэглэгдэхүүн, материал, техник, тоног төхөөрөмж, 
дэд бүтцээр бүрэн хангаагүй үр дүн шаардсаар ирсэн юм. 
Үүнтэй уялдан сум, багийн түвшинд багш нарын ажиллах, 
сурагчдын суралцах, дотуур байранд амьдрах орчин улам 
хүндэрч, барилга байгууламж, эрүүл ахуйн норм, норматив, 
стандарт, шаардлага хангахаа больсон байна. Бусад аймаг, 
нийслэлийн сургуультай харьцуулахад Баян-Өлгий аймаг нь 
боловсролын салбарт харьцангуй илүү санхүүжилт авдаг ч энэ 
нь хангалттай, хүрэлцэхүйц гэж үзэх аргагүй байна. Ялангуяа 
хуваарилсан төсвийг зүй зохистой зарцуулах, арвилан хэмнэх, 
сургуулийн орчныг сайжруулахад эн тэргүүнд анхаарч, орон 
нутгийн удирдлагаас асуудлыг эрэмбэлэх, төлөвлөх, төсөвлөх 
шаардлагатай байна. 

4. ЦӨӨНХИЙН ЭРХИЙН АСУУДЛЫГ АВЧ ШИЙДВЭРЛЭХ 
ОЛОН УЛСЫН ХҮНИЙ ЭРХИЙН МЕХАНИЗМ

ГОМДОЛ ШИЙДВЭРЛЭХ ЯВЦ
Хүний эрх, тэр дундаа тухайлан цөөнхөд хамаарах эрхийг 

зөрчсөн талаар гомдлыг Нэгдсэн Үндэстний Байгууллагын 
сонорт хүргэж болно. Тэдгээрийг хувь хүн, бүлэг, эс эсхүл улс 
дараах журмуудын дагуу гаргаж болдог. Үүнд:

- Нэгдсэн Үндэстний Байгууллагын Хүний эрхийн Зөвлөлийн 
Гомдлын болон Нөхцөл байдлын асуудал хариуцсан Ажлын 
хэсгүүд хүний эрхийн, тэр дундаа цөөнхөд ач холбогдолтой 
эрхийн “ноцтой зөрчлийн датагдах шинж” бүхий нөхцөл байдалд 
холбоотой гомдол мэдээлэл хүлээж авдаг. Хүний эрхийн 
зөрчлийн хохирогч болсон гэх хувь хүн буюу бүлэг хүн, эсхүл 
тийм зөрчлийн талаарх шууд, найдвартай мэдээлэл бүхий хүн 
буюу бүлэг (ТББ-ууд гэх мэт) гомдол өгч болно.

- Иргэний болон Улс Төрийн эрхийн тухай Олон Улсын 
Пактын 41 дүгээр зүйлд хэрэв тухайн улс нь Хүний эрхийн 
Хорооны тийнхүү гаргасан гомдлыг хүлээн авах, шийдвэрлэх эрх 
хэмжээг хүлээн зөвшөөрсөн бол нэг улсаа нөгөө улсын талаар 
гомдол гаргах журмыг тодорхойлсон. Энэ тохиолдолд Хороо 
аль нэг улс нөгөө улсыг Пактад туссан эрхийг, түүний дотор 27 
дугаар зүйлд заасан эрхийг хүндэтгэн сахихгүй байгаа талаар 
гаргасан гомдлыг авч хэлэлцэнэ.

- Иргэний болон Улс Төрийн эрхийн тухай Олон Улсын 
Пактын I Нэмэлт Протоколд Пактыг зөрчсөн талаарх хувь хүний 
гомдлыг Хүний эрхийн Хороонд гаргаж болохоор заасан нь 
гишүүн улс Пактын аль ч заалт, түүний дотор 27 дугаар зүйлийг 
зөрчсөн тухай гомдлыг ойлгоно.

- Арьс үндсээр ялгаварлан гадуурхалтыг устгах тухай 
Конвенцод мөн хувь хүн, эсхүл бүлэг хүн Конвенцод туссан 

эрхийг нь зөрчсөн талаар гомдол гаргахаар заасан бөгөөд 
нэг улсаас нөгөө улсын талаар гаргах гомдлыг Конвенцийн 11 
дүгээр зүйлээр зохицуулжээ.

Гомдол өгөх, шийдвэрлэх холбогдох бусад журам нь 
Эрүүдэн шүүхийн эсрэг Конвенцод туссанаас гадна төрөлжсөн 
бусад байгууллага, жишээлбэл Олон Улсын Хөдөлмөрийн 
Байгууллага, Нэгдсэн Үндэстний Байгууллагын Боловсрол, 
Шинжлэх Ухаан, Соёлын Байгууллагаас гаргасан журам байдаг.

ХҮНИЙ ЭРХИЙН ГЭРЭЭНИЙ БАЙГУУЛЛАГУУД
Олон улсын хүний эрхийн конвенцүүдэд заасан хүний 

эрхийг нэгдэн орсон улс орон хэрхэн хангаж, хэрэгжүүлж 
байгааг хянах зорилгоор тодорхой асуудал хариуцсан 
хороодыг байгуулсан түүхтэй. Тэдгээрээс үндэстний цөөнхийн 
асуудалтай холбоотой байгууллагуудыг дурдвал:

-   Хүний эрхийн хороо буюу Иргэний болон улс төрийн 
эрхийн тухай олон улсын пактын хэрэгжилтийг хянах 
ба үндэстний цөөнхийн асуудлаар тус пактын 27-р зүйл 
хамаарна

-  Эдийн засаг, нийгэм соёлын эрхийн хороо буюу Эдийн 
засаг, нийгэм соёлын эрхийн тухай олон улсын пактын 
хэрэгжилтийг хянадаг

-   Арьс үндсээр алагчлах үзлийн бүх хэлбэрийг устгах хороо 
буюу Арьс үндсээр алагчлах үзлийн бүх хэлбэрийг устгах 
тухай олон улсын конвенцийн хэрэгжилтийг хянадаг

-  Хүүхдийн эрхийн хороо нь Хүүхдийн эрхийн тухай 
конвенцийн хэрэгжилтийг хяндаг байна

-   Эмэгтэйчүүдийг алагчилах бүх хэлбэрийг устгах хороо 
буюу Эмэгтэйчүүдийг алагчилах бүх хэлбэрийг устгах 
тухай конвенцийн хэрэгжилтэд хяналт тавьдаг хороо

-   Хөгжлийн бэрхшээлтэй хүмүүсийн эрхийн хороо буюу 

Хөгжлийн бэрхшээлтэй хүмүүсийн эрхийн тухай 
конвенцийн хэрэгжилтийг хянаж ажилладаг байна

-   Дээрх хороодоос гадна мөн Цагаач ажилчид болон 
тэдгээрийн гэр бүлийн гишүүдийн эрхийг хамгаалах 
тухай конвенцийн хэрэгжилтийг хянах хороо байдаг ч 
одоогийн байдлаар Монгол Улс тус конвенцод нэгдэн 
ороогүй байгаа тул тус хороо Монгол Улсын Засгийн 
газраас илтгэл хүлээж авах, хэлэлцэх, занал зөвлөмж 
өгөх талаар ажил хийгдээгүй болно.

Дээр дурдсан олон улсын конвенцийг хэрэгжүүлэхээр 
үндэстний цөөнхийн асуудлаар хууль эрх зүй, бодлого, 
хөтөлбөрийн хүрээнд хийсэн ажлын талаар тайлан/илтгэл 
хүргүүлэх үүрэг авч байдаг. Гишүүн улсаар хүргүүлж буй 
мэдээллийг үндэслэн тус улстай хэлэлцээр өрнүүлэх боломжтой 
байдаг бөгөөд үүний дараагаар асуудал хэлэлцэж буй Хорооноос 
нөхцөл байдлыг сайжруулахад чиглэсэн “Ажиглалтын дүгнэлт” 
гаргадаг байна. Онцгой хүндрэл, бэрхшээлтэй тулгарч буй 
үндэстний цөөнхтэй улсад НҮБ-ын үүрэг гүйцэтгэж буй ажилчид 
уг асуудлыг мөн гэрээний хороодод тавих боломжтой байдаг.

ХҮНИЙ ЭРХИЙН ТУСГАЙ ЖУРАМ
Үндэстний цөөнхийн асуудал эрхэлсэн хараат бус эксперт
Үндэстний цөөнхийн асуудал эрхэлсэн НҮБ-ын хараат бус 

экспертийн мандатыг 2005 онд байгуулсан ба НҮБ-ын үндэстний 
цөөнхийн эрхийн тухай тунхаглалыг хэрэгжүүлэхэд хөхиүлэн 
дэмжих, НҮБ-ын Хүний эрхийн Дээд Комиссарын газартай 
хамтын ажиллагаагаа сайжруулах зорилгоор бусад улс орны 
сайн туршлага, боломж нээж үйл ажиллагаа явуулдаг байна. 
Мөн үндэстний цөөнхийн асуудлаар Засгийн газартай харилцан 
ярилцаж, зөвлөгөө өгөхөөс гадна тус асуудлаар төрийн бус 
байгууллагуудын санал бодлыг харгалзан үздэг.

Аливаа улс орны болон бүс нутгийн хэмжээний үндэстний 
цөөнхийн талаарх мэдээлэл, нэг хүнд болон бүлэг хүмүүсийн 
тухай тодорхой тохиолдлыг хараат бус экспертэд Хүний эрхийн 
дээд комиссарын газраар дамжуулан хүргүүлэх боломжтой 
байдаг. Олон талаас хүлээж авсан мэдээлэл дээр үндэслэн 
Хараат бус эксперт нь Засгийн газарт тус асуудлыг шууд тавьдаг, 
мөн дийлэнх тохиолдолд аливаа асуудлыг шийдвэрлэхэд бусад 
НҮБ-ын мандатын хамтран ажилладаг байна.

Одоогоор гол анхаарлаа хандуулж ажилласан чиглэл 
бол Мянганы хөгжлийн зорилгын дагуу ядуурлыг бууруулах, 
ядууралтай тэмцэх  бодлого, хөтөлбөрөөс үндэстний цөөнхийг 
орхигдуулж буй явдал бөгөөд 2008 оноос НҮБ-ын Хөгжлийн 
Хөтөлбөртэй хамтран хөгжлийн үйл явцад үндэстний цөөнхийн 
оролцоог нэмэгдүүлэх чиглэлээр нягт холбоотой ажилласан 
байна.

Үндэстний цөөнхийн Чуулга уулзалт
2007 онд Хүний эрхийн зөвлөл нь үндэстний, угсаа, шашин 

болон хэлний цөөнхөд хамаарч буй хүмүүсийн асуудлыг 
дэвшүүлж тавих, хөхиүлэн дэмжих, уг асуудлаарх хамтын 
ажиллагааг өргөжүүлэх талбар, орон зай бий болгох зорилгоор 
Үндэстний цөөнхийн Чуулга уулзалтыг 6/15 тогтоолоор 
байгуулсан түүхтэй ба дараах чиг үүргийг гүйцэтгэдэг:

-   Хараат бус экспертийн үйл ажиллагаанд мэдээлэл, 
материал өгөх, зарим асуудлаар нарийн мэргэжлийн 
хүний нөөцөөр хангаж ажилладаг.

-       НҮБ-ын Үндэстний цөөнхөд хамаарах хүмүүсийн эрхийн 
тунхаглалыг цаашид амжилттайгаар хэрэгжүүлэхэд 
аливаа сайн туршлага, тулгарч буй сорилт, боломж, 
санаачлал тодорхойлж, дүн шинжилгээ хийдэг байна.

-  Чуулга уулзалтын үйл ажиллагааг Хараат бус эксперт 

удирдан, чиглүүлж байдаг бөгөөд Чуулга уулзалтаас 
гарч буй санал зөвлөмжийг өөрийн жил тутмын тайлан/
илтгэлдээ оруулдаг байна.

-   Үндэстний цөөнхийн эрхийг хангаж, хөхиүлэн дэмжих 
зорилгоор НҮБ-ын ХЭДКГ болон бусад төрөлжсөн 
байгууллагуудын үйл ажиллагааг зангидаж, 
уялдуулахад гол зохицуулалт хийдэг байгаа.

Чуулга уулзалтын гишүүд нь үндэстний цөөнхийн болон 
тэдгээрийн сурч боловсрох асуудлыг ямар нэг байдлаар 
хамаардаг, төрөл бүрийн олон улсын, үндэстний, төрийн, төрийн 
бус байгууллагууд болон эрдэмтэн, шинжээчид, хүний эрхийн 
үндэсний байгууллагууд болон үндэстний цөөнхийн төлөөллүүд 
байдаг байна. 

Бусад тусгай журмууд
ХЭДКГ нь үндэстний цөөнхийн асуудлаар мөн хэд хэдэн 

тусгай улсаар дагнасан мандат байгуулсан байдаг ба эдгээр 
мандат хэрэгжүүлж буй хүмүүс нь гомдол хүлээж авч, судалж, 
тухайн асуудлаар зөвлөгөө өгч, мөн тус асуудлыг Засгийн газарт 
тавьдаг байгаа. Аливаа улсын урилгаар газар дээрх нөхцөл 
байдалтай танилцах мөн боломжтой байдаг.

Цөөнхийн эрх нь маш өргөн хүрээ хамардаг тул аливаа бусад 
Тусгай мандатын хамт ажилладаг бөгөөд одоогийн байдлаар 
дараах чиглэлийн тусгай мандаттай хамтран ажилласан байна:

-     Шүүхээс гадуур ял оногдуулах, цаазлах
-    Зохистой орон байраар хангагдах эрхийн хүрээнд
-      Нэн ядуурал
-     Хоол хүнсээр хангагдах эрх
-     Үзэл бодолтой байх, үзэл бодлоо илэрхийлэх эрх
-      Итгэл үнэмшил, шашин шүтлэгтэй байх эрх
-      Эрүүл мэндээ хамгаалуулах эрх

-     Сурч боловсрох эрх
-    Хүний эрхийг хамгаалагчдын нөхцөл байдал
-   Албадан нүүлгэх асуудал
-  Арьс, үндэс, угсаагаар ялгаварлан гадуурхах орчин 

үеийн хэлбэрүүд болон  эдгээртэй холбоотой үл тэвчих 
байдал

-  Эрүү шүүлт болон бусад хүнлэг бус, доромжилсон 
харьцаа болон шийтгэл

-     Хүний наймаа
-     Эмэгтэйчүүдийн эсрэг хүчирхийлэл ба үүний шалтгаан 

болон үр дагавар
Дээр асуудлуудын тусгай журмуудтай хамтран ажилладаг 

ч шинээр байгуулагдаж буй тусгай журмууд тэр дундаа соёлын 
асуудал хариуцсан мандаттай хамтран ажиллах нь өндөр ач 
холбогдолтой байх юм.

ХҮНИЙ ЭРХИЙН ЗӨВЛӨЛИЙН МЕХАНИЗМ
Хүний эрхийн төлөв байдлын ээлжит дүгнэлт хэлэлцүүлэг
Хүний эрхийн төлөв байдлын ээлжит дүгнэлт хэлэлцүүлэг 

(UPR - Universal Periodic Review) нь НҮБ-ын гишүүн орны хүний 
эрхийн төлөв байдлыг 4 жил тутам дүгнэн хэлэлцэх цоо шинэ 
механизм юм. Энэхүү механизм нь гэрээгээр хязгаарлахгүй 
аливаа улсын хүний эрхийн бүхий л асуудлыг нэг дор авч 
хэлэлцэх боломж олгосноос гадна НҮБ-ын гишүүн бүх улсыг 
хамрах болсноороо илүү ач холбогдолтой юм.

UPR нь бүх улс оронд ялгаваргүй, тэгш хандах, хэлэлцүүлэгт 
орж байгаа улстай хамтран ажиллах зарчимд үндэслэдэг ба улс 
орнууд дахь хүний эрхийн нөхцөл байдлыг сайжруулах, хүний 
эрхийг хангахад тулгарч буй бэрхшээлүүдийг даван туулахад 
төр засагт туслах, техникийн туслалцааны асуудлыг авч үздэг 
онцлогтой.

UPR нь гишүүн улсууд нь хүний эрхийн үүргээ хэрхэн 
биелүүлж байгааг дараах баримт бичигт тулгуурлаж үнэлдэг:

1.  НҮБ-ын Дүрэм;
2.  Хүний эрхийн Түгээмэл Тунхаглал;
3.  Тухайн улсын нэгдэж орсон хүний эрхийн баримт 

бичгүүд (тухайн улсын соёрхон баталсан хүний эрхийн 
гэрээ, конвенц);

4.  Тухайн улсын мэдэгдсэн сайн дурын болон үүрэг 
амлалт (хэрэгжүүлсэн үндэсний хүний эрхийн бодлого 
болон хөтөлбөр гэх мэт);

5.  Дагаж мөрдөх бүхий аливаа олон улсын хүмүүнлэгийн 
хууль тогтоомж65.

ОЛОН УЛСЫН ХӨДӨЛМӨРИЙН БАЙГУУЛЛАГЫН 
МЕХАНИЗМ

Олон улсын хөдөлмөрийн байгууллагаас гаргадаг 
конвенцүүдийн, тэр дундаа Ялгаварлан гадуурхахгүй байх 
(ажил, мэргэжил, хөдөлмөр эрхлэлт) тухай 1958 оны 111 дугаар 
конвенцийн хэрэгжилт биелэлтийг хянах чиг үүрэг бүхий Конвенц 
болон зөвлөмжүүдийг хэрэгжүүлэх тухай асуудал эрхэлсэн 
эксдертүүдийн хороо болон Стандартуудыг хэрэгжүүлэх 
тухай бага хурлын хороо гишүүн улс орнуудаас тайланг нь 
авч, хэлэлцэж, зөвлөмж гаргадаг байна. Тухайлбал 111 дүгээр 
конвенцийн хэрэгжилтийн талаар гишүүн улс нь хоёр жил 
тутам тайлангаа явуулах ёстой байдаг бөгөөд үүний зэрэгцээ 
үйлдвэрчний эвлэл болон ажил олгогчдын холбоо ч өөрсдийн 
ажиглалтыг дээрх хоёр механизмд хүргүүлэх боломжтой байдаг 
байна.

Конвенц болон зөвлөмжүүдийг хэрэгжүүлэх тухай асуудал 
эрхэлсэн эксдертүүдийн хороо нь жилд нэг удаа хуралддаг ба 

65 http://www.mn-nhrc.org/index.php?do=cat&category=37

энэ нь 11-12 сард болдог бөгөөд тайлангаа жил тутмын 3 сард 
хэвлэн нийтэлж, Стандартуудыг хэрэгжүүлэх тухай бага хурлын 
хорооны хэлэлцүүлгээр орсны дараагаар 6 сард Олон улсын 
хөдөлмөрийн бага хурлаар орчдог байна. 2003 болон 2007 оны 
илтгэл нь ялгаварлан гадуурхалт устгах, тэр дундаа үндэстний 
цөөнхийг ялгаварлан гадуурхахгүй байх асуудал дээр төвлөрч 
байсан байна. 

ЮНЕСКО-ГИЙН МЕХАНИЗМ
Конвенцүүд болон Удирдах зөвлөлөөс гаргасан 

зөвлөмжийн хороо нь ЮНЕСКО-гийн хамааралд байдаг 
асуудлуудаар /тэр дундаа боловсрол, шинжлэх ухаан, соёл, 
мэдээлэл, мөн Хүний эрхийн түгээмэл тунхаглалын 18, 19, 
20, 26 болон 27 зүйлүүд/ хүний эрхийн зөрчлийн талаар 
ЮНЕСКО-гийн гишүүн улс орнуудаас гомдол хүлээж авдаг. 
Тус хороо нь 29 гишүүдээс бүрддэг ба жилд 2 удаа уулзаж, 
хуралддаг байна. 

Хүлээж авсан гомдлыг аль болох яриа, хэлэлцээр, 
ярилцлага, хамтын ажиллагаа, зөвшилцөл дээр тулгуурлан 
шийдвэрлэхийг эрмэлздэг. 

Зарим нэг онцгой тохиолдолд ЮНЕСКО-ийн бүрэн эрхийн 
зарим асуудлаар ирсэн гомдлын дагуу хохирогчдыг төлөөлөн 
шийдвэрлүүлэх тохиолдол байдаг байна.

ТӨРИЙН БУС БАЙГУУЛЛАГУУДЫН ҮҮРЭГ РОЛЬ
Олон улсын төрийн бус байгууллагууд (ТББ-ууд) цөөнхөд 

хамаарах хүмүүсийн эрхийг хөхиүлэн дэмжих, хамгаалахад 
чухал үүрэгтэй. Тэд (шууд болон үндэсний түншүүдээрээ 
дамжуулан) сөргөлдөөний нөхцөл байдал болон мөргөлдөөн 
зөрчлийн боломжит эх сурвалжид ойр байдаг. Тэд байн байн 
зуучлалын үйл ажиллагаанд оролцдог бөгөөд цөөнхийн эрхийг 

орхигдуулах зөрчих үед үндэснийхээс гадна олон улсын олон 
нийтийн санаа бодолд нөлөөлж чаддаг.

ТББ-ууд шинжилгээ судалгаа хийх, илтгэл тайлангийн 
хэвлүүлэх, нэг талаар цөөнхийн бүлгүүдийн суваг, талбар болох 
нөгөө талаар цөөнхийн нөхцөл байдлын талаар цаг үеэ болсон 
баримттай мэдээллийг засгийн газрын болон засгийн газар 
хоорондын байгууллагуудад өгөх замаар цөөнхийн хамгааллын 
чиглэлд мэдэгдэхүйц нөлөөтэй байдаг.

ТББ-ууд Нэгдсэн Үндэстний Байгууллагын ажилд хэрхэн 
хувь нэмэр оруулж болох вэ?

Төрийн бус байгууллагууд гэрээний байгууллага, ажлын 
хэсэг, Хүний эрхийн Зөвлөлийн хуралдаан зэрэг Нэгдсэн 
Үндэстний Байгууллагын бараг бүх хуралдаанд оролцож болдог. 
Хуралдаануудад суух, оролцохын тулд ТББ-ууд нь Эдийн Засаг, 
Нийгмийн Зөвлөлд зөвлөлдөх статус авсан байх ёстой юм. 

ТББ-уудад дараах чиглэлүүдэд хувь нэмэр оруулах ихээхэн 
бололцоо бий:

-  ТББ-ууд олон улсын холбогдох баримт бичгүүдийн 
зүйл заалт ялангуяа Нэгдсэн Үндэстний Байгууллагын 
Үндэсний буюу угсаатны, шашны, хэлний цөөнхөд 
хамаардаг хүмүүсийн эрхийн талаарх Тунхаглалд 
туссан цөөнхийн тусгай эрх, зарчмуудыг үр нөлөөтэй 
хэрэгжүүлэхийн тулд үндэсний түвшин явуулах баримт 
бичиг батлан гаргахыг дэмжиж болно;

-  ТББ-ууд цөөнхөд хамаарах хүмүүсийн эрхийн зөрчлийн 
талаар Нэгдсэн Үндэстний Байгууллагын хүний эрхийн 
механизмуудын сонорт хүргэх зэргээр мэдээлэл өгч 
болно;

-  ТББ-ууд Нэгдсэн Үндэстний Байгууллагын янз бүрийн 
салбар байгууллагуудаас, тэр дундаа Хүний эрхийн 
Зөвлөл, түүний Зөвлөлдөх Хорооны баталсан цөөнхөд 

чиглэсэн тогтоолуудыг орон нутгийн, үндэсний, бүс 
нутгийн түвшинд хэрэгжүүлэх, гэрээний байгууллага, 
тусгай илтгэгч, Цөөнхийн асуудлаарх Форумаас 
гаргасан холбогдох зөвлөмжийг хэрэгжүүлэхэд хувь 
нэмэр оруулж болно;

-  ТББ-ууд хэлэлцүүлэгт нь оролцох, цөөнхийн оролцсон 
нөхцөл байдлын талаар үнэн зөв, бодитой, бүтээлч 
мэдээлэл өгөх, цөөнх болон төрийн хоорондох диалогт 
хувь нэмрээ оруулах замаар Нэгдсэн Үндэстний 
Цөөнхийн асуудлаарх Форумд оролцож болно;

-  ТББ-ууд холбогдох олон улсын гэрэний хороонд өгөх 
гишүүн улсын тайланд үнэн зөв, бодитой мэдээлэл 
оруулахаар өгөх замаар тайлагналтад хувь нэмэр 
оруулж болно. Цаашилбал, ТББ-ууд гишүүн улсын 
тайланг хэлэлцэх үед ноцтой асуудлын талаар 
хөндлөнгийн мэдээлэл өгч холбогдох гэрээний 
байгууллагын анхаарлыг хандуулах замаар чухал үүрэг 
роль гүйцэтгэх боломжтой юм; мөн Хороодын шийдвэр, 
зөвлөмжүүдийг хэрэгжүүлэхэд хувь нэмрээ оруулах ч 
боломж бий.

ГУРАВДУГААР БҮЛГИЙН ХАВСРАЛТ

МОНГОЛ УЛСЫН ЕРӨНХИЙЛӨГЧИЙН ЗАРЛИГ  
ЗАСГИЙН ГАЗАРТ ЧИГЛЭЛ ӨГӨХ ТУХАЙ

2013 оны 03 дугаар                       Дугаар 42                       Улаанбаатар
сарын 29-ний өдөр                                                                                 хот 

"Монгол Улсын Мянганы хөгжлийн зорилтод суурилсан 
Үндэсний хөгжлийн цогц бодлого"-ын 4 дүгээр зүйлийн 4.6.2, 
Малын удмын сан, эрүүл мэндийг хамгаалах тухай хуулийн 4 
дүгээр зүйлийн 4.2.3 дахь заалтыг хэрэгжүүлэх зорилгоор Монгол 
Улсын Үндсэн хуулийн Гучингуравдугаар зүйлийн 1 дэх хэсгийн 
3 дахь заалт, Монгол Улсын Ерөнхийлөгчийн тухай хуулийн 12 
дугаар зүйлийн 12 дахь хэсэгт заасныг тус тус үндэслэн ЗАРЛИГ 
БОЛГОХ нь:    

Нэг. Хөвсгөл аймгийн Цагааннуур сумын нутагт оршин 
сууж, цаа буга маллан тайгад амьдарч буй уйгар угсааны 
тува хүмүүсийн  (цаашид “Цаатан иргэн” гэх) амьдралын 
түвшинг дээшлүүлэх, тэдний боловсрол, эрүүл мэнд, 
нийгмийн хамгааллыг сайжруулах, цаа бугын аж ахуйг 
сэргээх зорилгоор батлагдсан “Цаа бугын аж ахуйг сэргээх, 
цаачдын амьдралын түвшинг сайжруулах” хөтөлбөрийг 
хэрэгжүүлэх үйл ажиллагааг эрчимжүүлэх зорилгоор 
дараах арга хэмжээг авч хэрэгжүүлэхийг Засгийн газарт 
чиглэл болгосугай:

1. Цаатан иргэдийн амьдралын нөхцлийг сайжруулах 
зорилгоор тайгад амьдардаг 18 хүртэл насны цаатан хүүхдэд 
тухайн бүс нутагт тогтоосон амьжиргааны доод түвшингийн 50 
хувьтай тэнцэх хэмжээний, насанд хүрсэн иргэнд амьжиргааны 
доод түвшингийн хэмжээгээр сар бүрмөнгөн тэтгэмж олгох, 

цаатан иргэдийг нийгмийн даатгалд хамруулах, тэдгээрийн 
нийгмийн даатгалын шимтгэлийг төрөөс хариуцах эрх зүйн 
орчин бүрдүүлэх;

2. Цаатан иргэдийн нийгмийн асуудлыг шийдвэрлэх 
зорилтын хүрээнд нарийн мэргэжлийн эмч нарын урьдчилан 
сэргийлэх үзлэгт жил тутам 2-оос доошгүй удаа үнэ төлбөргүй 
хамруулж байх;

3. Цаатан иргэдэд үйлчилж буй хүн эмнэлгийн болон мал 
эмнэлгийн эмч нарт сар бүр үндсэн цалингийн 40 хувьтай тэнцэх 
хэмжээний нэмэгдэл олгож, багийн эмчийг унаажуулж, унааг 
2 жил тутам шинэчлэх, эмч, эмнэлгийн ажилчдын орон тоог 
нэмэгдүүлэх, ур чадварыг нь дээшлүүлэх зорилгоор давтан 
сургалтыг зохион байгуулах арга хэмжээ авах;

4. Цаатан иргэдийн ажил эрхлэлтийг дэмжих зорилгоор 
Улаан тайгын дархан цаазат газрын болон Тэнгис-Шишгэд голын 
ай савын байгалийн цогцолборт газрын захиргаанд цаатан 
иргэдийг байгаль хамгаалагчаар ажиллуулах асуудлыгзохион 
байгуулж, шийдвэрлэх;

5. Цаа буга маллан тайгад амьдарч буй цаатан иргэдийн 
талаарх зарлигийн хэрэгжилтийн асуудлыг хүн амын 
хөгжил, нийгмийн асуудал хариуцсан төрийн захиргааны төв 
байгууллагын төрийн нарийн бичгийн дарга биечлэн хянаж, 
удирдлагаар хангах, цаатан иргэдийн тооллогыг жил бүрийн 11 
сард багтаан зохион байгуулах ажлыг Хөвсгөл аймгийн болон 
харъяалах сумын засаг дарга хариуцаж гүйцэтгэн мэдээлэх;

6. Үндэстний цөөнх эх хэлээрээ суралцах эрхийг 
баталгаажуулсан Үндсэн хуулийн Наймдугаар зүйлийн 2 дахь 
хэсгийг хэрэгжүүлэх зорилгоорХөвсгөл аймгийн Цагааннуур 
сумын ерөнхий боловсролын сургуулийн бага ангийн сургалтын 
хөтөлбөрт Боловсрол, соёл, шинжлэх ухааны сайдын 2005 оны 
387 дугаар тушаалаар батлагдсан “Тува хэлний хөтөлбөр”-ийг 

тусган, хэрэгжүүлэх ажлыг зохион байгуулах;
7. Цаатан иргэдийн мэдлэг, боловсролыг дээшлүүлэх 

зорилтын хүрээнд Хөвсгөл аймгийн Цагааннуур сумын хүүхдийн 
цэцэрлэг, ерөнхий боловсролын сургууль болон дотуур байрны 
орчин нөхцлийг сайжруулах;

8. Цаатан иргэдийн их, дээд сургуульд суралцаж буй 
хүүхдийн сургалтын төлбөрийг жил бүрийн 9 дүгээр сарын дотор 
нэрийн дансанд нь шилжүүлэх, орон нутгийн захиалгаар цаатан 
иргэдийг сургалтанд хамруулах тохиолдолд сургалтын зардлыг 
төрөөс бүрэн хариуцах асуудлыг хууль тогтоомжид нийцүүлэн 
шийдвэрлэх;

9. Цаа бугын удмын сан, эрүүл мэндийг хамгаалахад 
чиглэсэн цогц арга хэмжээ авч хэрэгжүүлэх зорилтын хүрээнд 
2014 онд багтаан тодорхой тооны үржлийн насны этэр /
хээлтүүлэгч/, мянд /хээлтэгч/ худалдан авах ажлыг зохион 
байгуулах;

10. Цаа бугын зүй бус хорогдлыг бууруулах үүднээс тусгай 
хамгаалалттай газар нутагт чонын болон булганы ав зохион 
байгуулахтай холбогдсон харилцааг Амьтаны тухайболон 
холбогдох бусад хууль тогтоомжид нийцүүлэн шийдвэрлэх;

11. Монгол Улсын нутаг дэвсгэртхарилцаа холбооны 
үйлчилгээг бүх нийтэд хүртээх зорилтын хүрээнд цаатан 
иргэдийг орон нутгийн өмчлөл бүхий холбоогоор нэн даруй 
хангаж, цаашдын засвар үйлчилгээг орон нутгийн захиргаа 
хариуцаж байх арга хэмжээг авах.

Хоёр. Хөвсгөл аймгийн Цагааннуур суманд оршин 
суугч цаатан иргэд 3 жил тутам 1 удаа Завхан аймаг 
дахь Арцсуурийн байнгын ажиллагаатай хилийн 
боомтоор нэвтрэн Оросын Холбооны Улсын Тува Улсын 
Тож хошуун дахь төрөл төрөгсөдтэйгээ уулзахтай 
холбогдон гарах зардлыг Цагааннуур сумын төсөвт тусган, 



Үндэстний цөөнхийн эрхийн асуудал

134

санхүүжүүлэхтэй холбогдсон журмыг баталж, 2013 оноос 
эхлэн хэрэгжүүлсүгэй.

Гурав. Зарлигийг хэрэгжүүлэхтэй холбогдон гарах 
зардлыг жил бүрийн улсын төсөвт тусгах арга хэмжээ 
авахыг Засгийн газар /Н.Алтанхуяг/-т чиглэл болгосугай.

Дөрөв. Зарлигийн хэрэгжилтийн талаар жил бүрийн 
12 дугаар сард багтаанМонгол Улсын Ерөнхийлөгчид 
болон олон нийтэд мэдээлэл хийж байхыг Засгийн газар 
/Н.Алтанхуяг/-т даалгасугай.

МОНГОЛ УЛСЫН ЕРӨНХИЙЛӨГЧ            Ц.ЭЛБЭГДОРЖ            
МОНГОЛ УЛСЫН ЕРӨНХИЙ САЙД              Н.АЛТАНХУЯГ 

МОНГОЛ УЛСЫН ЗАСГИЙН ГАЗРЫН ТОГТООЛ

2013 оны  5 дугаар                     Дугаар 168                       Улаанбаатар
сарын 11-ний өдөр                                                                                 хот

ЕРӨНХИЙЛӨГЧИЙН ЗАРЛИГИЙГ ХЭРЭГЖҮҮЛЭХ ТАЛААР 
АВАХ ЗАРИМ АРГА ХЭМЖЭЭНИЙ ТУХАЙ

Монгол Улсын Ерөнхийлөгчийн 2013 оны 42 дугаар 
зарлигийг хэрэгжүүлэх зорилгоор Монгол Улсын Засгийн 

газраас ТОГТООХ нь:
1. “Засгийн газарт чиглэл өгөх тухай” Ерөнхийлөгчийн 

2013 оны 3 дугаар сарын 29-ний өдрийн 42 дугаар зарлигийг 
хэрэгжүүлэх арга хэмжээний төлөвлөгөөг хавсралт ёсоор 
баталсугай.

2. Цаатан иргэдийн амьдралын нөхцөлийг сайжруулах 
зорилгоор тайгад амьдардаг цаатан хүүхдэд болон насанд хүрсэн 
иргэнд 2013 оны 6 дугаар сарын 1-ний өдрөөс эхлэн сар бүр 
мөнгөн тэтгэмж олгох ажлыг 5 жилийн хугацаатай хөтөлбөрийн 
хүрээнд зохион байгуулан холбогдох журмыг баталж, 
хэрэгжүүлэхийг Хүн амын хөгжил, нийгмийн хамгааллын сайд 
С.Эрдэнэд даалгаж, 2013 онд уг тэтгэмжийг олгоход шаардагдах 
252.0 (хоёр зуун тавин хоёр) сая төгрөгийг Засгийн газрын нөөц 
сангаас гаргахыг Сангийн сайд Ч.Улаанд зөвшөөрсүгэй.

3. Энэ тогтоолын 1 дүгээр зүйлд заасан төлөвлөгөөнд 
тусгагдсан арга хэмжээг нийгэм, эдийн засгийг хөгжүүлэх 
Үндсэн чиглэлд, шаардагдах хөрөнгийг жил бүр улсын болон 
орон нутгийн төсөвт тус тус тусган хэрэгжүүлэхийг Сангийн 
сайд Ч.Улаан, Байгаль орчин, ногоон хөгжлийн сайд С.Оюун, 
Боловсрол, шинжлэх ухааны сайд Л.Гантөмөр, Соёл, спорт, 
аялал жуулчлалын сайд Ц.Оюунгэрэл, Үйлдвэр, хөдөө аж 
ахуйн сайд Х.Баттулга, Хөдөлмөрийн сайд Я.Санжмятав, 

Эрүүл мэндийн сайд Н.Удвал, Мэдээллийн технологи, шуудан, 
харилцаа холбооны газрын дарга Ц.Жадамбаа нарт тус тус 
үүрэг болгосугай.

4. Алслагдсан нутагт амьдарч байгаа цаатан иргэдэд төрийн 
үйлчилгээг шуурхай хүргэх ажлыг зохион байгуулж ажиллахыг 
Хөвсгөл аймгийн Засаг дарга Л.Цэрэнжавт даалгасугай.

5. Засгийн газрын 2007 оны 255 дугаар тогтоолоор баталсан 
“Цаа бугын аж ахуйг сэргээх, цаачдын амьдралын түвшинг 
сайжруулах хөтөлбөр”-ийг хэрэгжүүлэх ажлыг улсын хэмжээнд 
зохицуулах үүрэг бүхий Үндэсний зөвлөлийн бүрэлдэхүүнийг 
шинэчлэн баталж, хөтөлбөрийг хэрэгжүүлэхэд төрийн бус 
байгууллагын оролцоог хангах, хөтөлбөрийн зарим үйл 
ажиллагааг гэрээний үндсэн дээр гүйцэтгүүлэх арга хэмжээ 
авч ажиллахыг Хүн амын хөгжил, нийгмийн хамгааллын сайд 
С.Эрдэнэ, Үйлдвэр, хөдөө аж ахуйн сайд Х.Баттулга нарт үүрэг 
болгосугай.

6. Энэ тогтоолын хэрэгжилтийн явц, үр дүнг жил бүрийн 12 
дугаар сард багтаан Засгийн газарт танилцуулж олон нийтэд 
мэдээлж байхыг Хүн амын хөгжил, нийгмийн хамгааллын сайд 
С.Эрдэнэ, Үйлдвэр, хөдөө аж ахуйн сайд Х.Баттулга нарт даал
гасугай.                                                          

Монгол Улсын Ерөнхий сайд  Н.АЛТАНХУЯГ  
Хүн амын хөгжил, нийгмийн хамгааллын сайд С.ЭРДЭНЭ

МОНГОЛ УЛСЫН ИХ ХУРЛЫН БАЙНГЫН ХОРООНЫ 
ТОГТООЛ

2018 оны  1 дүгээр                     Дугаар 02                          Улаанбаатар

сарын 31-ний өдөр                                                                                 хот

“Монгол Улс дахь хүний эрх, эрх чөлөөний байдлын 
талаарх 16 дахь илтгэл”-ийг хэлэлцсэнтэй холбогдуулан 

авах арга хэмжээний тухай
Монгол Улсын Их Хурлын тухай хуулийн 21 дүгээр зүйлийн 

21.5 дахь хэсэг, Монгол Улсын Их Хурлын чуулганы хуралдааны 
дэгийн тухай хуулийн 47 дугаар зүйлийн 47.2.5 дахь заалт, 
Монгол Улсын Хүний эрхийн Үндэсний Комиссын тухай хуулийн 
13 дугаар зүйлийн 13.1.1 дэх заалт, Монгол Улс дахь хүний эрх, 
эрхчөлөөний байдлын талаарх 16 дахь илтгэлд дэвшүүлсэн 
санал, зөвлөмжийг үндэслэн Улсын Их Хурлын Хууль зүйн 
байнгын хорооноос ТОГТООХ НЬ:

НЭГ. Монгол Улс дахь хүний эрх, эрх чөлөөний байдлын 
талаарх 16 дахь илтгэлд дэвшүүлсэн санал, зөвлөмжийг 
сайшаасугай.

ХОЁР. Монгол Улс дахь хүний эрх, эрх чөлөөний байдлын 
талаарх 16 дахь илтгэлд дэвшүүлсэн санал зөвлөмжийг 
хэрэгжүүлэх чиглэлээр дараах асуудалд анхаарал хандуулж, 
холбогдох арга хэмжээг авч, ажиллахыг Монгол Улсын Засгийн 
газар /У.Хүрэлсүх/-т чиглэл болгосугай:

1. Хүүхдийн эрхийн хэрэгжилтийн талаар
1.1. Хүүхдийн эрхийн тухай, Хүүхэд хамгааллын тухай, Гэр 

бүлийн хүчирхийлэлтэй тэмцэх тухай хуулиудын хэрэгжилтийг 
хангах, хүүхэд хамгааллын үндэсний тогтолцоог бэхжүүлэхэд 
шаардагдах төсөв, хөрөнгийг Монгол Улсын 2019 оны төсвийн 
тухай хуульд тусгаж, хүүхэд хамгааллын хамтарсан багийн 
гишүүдийг чадавхжуулах арга хэмжээ авах.

1.2. Хүүхдийн эсрэг бэлгийн хүчирхийллийг таслан 
зогсоох, түүнээс урьдчилан сэргийлэх, шүүхэд сэтгэл санааны 
гэм хорыг үнэлэх, тооцох аргачлал, нөхөн төлүүлэх, зөрчигдсөн 
эрхийг сэргээх зэргээр хохирогчийн эрхийг хамгаалах чиглэлээр 
хууль тогтоомжийн зохицуулалтыг боловсронгуй болгож, 
хэрэгжилтийг хангах.

1.3. Өсвөр насны охид эрт бэлгийн харилцаанд орох, хүүхэд 
төрүүлэх, үр хөндүүлэх, бэлгийн замаар дамжих халдварт 
өвчнөөр өвдөх нь жилээс жилд нэмэгдэж байгааг онцгойлон 
анхаарч, энэ чиглэлээр бодлого, хөтөлбөр боловсруулж, 
хэрэгжүүлэх.

1.4. Баян-Өлгий аймаг дахь хэлний цөөнх хүүхдийн 
сургуулийн өмнөх болон ерөнхий боловсролын сургуулийн 
сургалтыг төрийн албан ёсны хэл дээр явуулах нөхцөлийг 
бүрдүүлэх, шаардлагатай төсөв, хөрөнгийг шийдвэрлэж, 
цэцэрлэгийн хүртээмжийг нэмэгдүүлэхэд анхаарч ажиллах.

1.5.Хөгжлийн бэрхшээлтэй хүүхдийн эрүүл, аюулгүй орчинд 
сурч боловсрох эрхийг хангах үүднээс Улаанбаатар хотын 
Баянзүрх дүүрэг дэх Сувиллын цэцэрлэг, яслийн 10 дугаар 
цогцолборын барилга байгууламжийг шинэчлэн ашиглалтад 
оруулах, төсөв, хөрөнгийг шийдвэрлэх.

1.6. Сургуулийн өмнөх насны хөгжлийн бэрхшээлтэй 
хүүхдийн сурч боловсрох эрхийг хангах үүднээс Сургуулийн 
өмнөх боловсролын тухай хуулийн холбогдох заалтыг Хөгжлийн 
бэрхшээлтэй хүмүүсийн эрхийн тухай конвенцид нийцүүлэх.

1.7. Төрийн болон хувийн өмчийн тусгай хэв шинжтэй 
цэцэрлэгт хөгжлийн бэрхшээлтэй хүүхэдтэй ажиллаж байгаа 
багш, ажилтанд ажлын байрных нь чиг үүргээс хамаарч албан 
тушаалын үндсэн цалингийнх нь 10-30 хувьтай тэнцэх хэмжээний 
нэмэгдэл хөлс олгох асуудлыг шийдвэрлэх.

1.8. Сэтгэцийн эрүүл мэндийн үндэсний төв, Хүүхдийн төв 

сувилалд байнга асруулж, сувилуулж байгаа хүнд хэлбэрийн 
болон давхар хөгжпийн бэрхшээлтэй нийт 34 хүүхдийг Өнөр 
бүл хүүхдийн төвийн харьяанд шилжүүлэх, тухайн байгууллагыг 
мэргэжлийн хүний нөөцөөр бүрэн хангах, бүтэц, орон тоог нь 
нэмэгдүүлэх, шаардлагатай тоног төхөөрөмжөөр хангах төсөв, 
хөрөнгийн асуудлыг шийдвэрлэх.

2. Хөдөлмөрлөх эрхийн хэрэгжилтийн талаар
2.1. Хөдөлмөрийн харилцааны суурь зарчим, ажилтны 

үндсэн эрх, зарим нэр томьёог Монгол Улсын нэгдэн орсон олон 
улсын хөдөлмөрийн конвенц, зөвлөмж, нийгэм, эдийн засгийн 
өнөөгийн чиг хандлагад нийцүүлэн Хөдөлмөрийн тухай хууль 
тогтоомжийг шинэчлэн боловсруулж, Улсын Их Хуралд өргөн 
мэдүүлэх.

2.2. БНМАУ-ЫН 1991 онд баталсан Үйлдвэрчний 
эвлэлүүдийн эрхийн тухай хуулийг холбогдох хууль тогтоомжтой 
нийцүүлэн шинэчлэн боловсруулж, Улсын Их Хуралд өргөн 
мэдүүлэх.

3.Эрүү шүүлтээс ангид байх эрхийн 
хэрэгжилтийн талаар

3.1. Эрүү шүүлтээс урьдчилан сэргийлэх үндэсний 
механизмыг нэн даруй бий болгож, төсөв, орон тоог шийдвэрлэх.

3.2. Эрүү шүүлт тулгах гэмт хэргийг хараат бусаар, үр 
дүнтэй мөрдөн шалгах байгууллагыг байгуулах, бүтэц, орон тоог 
шийдвэрлэх.

4. Жендэрийн эрх тэгш байдлыг хангах тухай хууль 
тогтоомжийн талаар

4.1. Жендэрийн асуудал нь нийгмийн бүх салбарыг 
хамарсан цогц асуудал тул салбар дундын жендэрийн асуудпыг 

зохицуулах бие даасан үйл ажиллагаа явуулах боломж бүрдүүлэх 
үүднээс Жендэрийн үндэсний хорооны ажлын албыг бие даасан 
бүтэцтэйгээр байгуулах асуудлыг судалж, шийдвэрлэх.

4.2. Жендэрийн эрх тэгш байдлыг хангах тухай хууль 
тогтоомжийг хэрэгжүулэх ажлын хүрээнд жендэрийн тэгш 
байдлыг хангах үндэсний шинэ хөтөлбөр, үйл ажиллагааны 
төлөвлөгөөг батлан, санхүүгийн эх үүсвэрийг шийдвэрлэх.

4.3. Жендэрийн эрх тэгш байдал гэдэг нь жендэрийн 
тэгш байдал гэсэн ойлголтын нэг хэсэг тул уг хуулийн нэрийг 
“Жендэрийн тэгш байдлыг хангах тухай хууль” гэж өөрчлөх 
асуудлыг судалж, холбогдох журмын дагуу шийдвэрлэх.

4.4. Төр, захиргааны байгууллагууд жендэрийн эрх тэгш 
байдлыг хангахад хүлээсэн чиг үүргийнхээ хэрэгжилтийн 
талаарх тайлан, мэдээлэл гаргадаг байх журмын зохицуулалтыг 
хуульд шинээр тусгах.

ГУРАВ. Монгол Улс дахь хүний эрх, эрх чөлөөний байдлын 
талаарх 16 дахь илтгэлтэй холбогдуулан Улсын Их Хурлын 
Хууль зүйн болон Нийгмийн бодлого, боловсрол, соёл, шинжлэх 
ухааны байнгын хорооны 2017 оны 12/28 дугаар тогтоолоор 
байгуулагдсан хамтарсан ажлын хэсгийн санал, дүгнэлтийн 
талаар дараах арга хэмжээ авч хэрэгжүүлэхийг Монгол Улсын 
Засгийн газар /У.Хүрэлсүх/-т үүрэг болгосугай:

1. Эрүүгийн болон Зөрчлийн хууль тогтоомж шинэчлэн 
батлагдсантай холбогдуулан Гэмт хэргээс урьдчилан сэргийлэх 
тухай хуулийг шинэчлэн боловсруулж, Улсын Их Хуралд өргөн 
мэдүүлэх.

2. Эрүүгийн болон Зөрчлийн хууль тогтоомжоор гэр 
бүлийн хүчирхийлэл үйлдэх гэмт хэрэг, зөрчлийг шийдвэрлэхэд 
хүндрэлтэй байдал үүсэж байгаа тул дээрх хуулиудын зарим 
зүйл, заалт Гэр бүлийн хүчирхийлэлтэй тэмцэх тухай хуулийн 

үзэл баримтлалтай нийцэж байгаа эсэхийг судалж, шийдвэрлэх.
3. Хүүхдийг гадаад улсын иргэнд үрчлүүлэх асуудлыг 

зохицуулсан журмыг хүчингүй болгож уг асуудлыг Гэр бүлийн 
тухай хууль болон холбогдох бусад хуулиар зохицуулах хуулийн 
төслийг боловсруулж, Улсын Их Хуралд өргөн мэдүүлэх.

4. Боловсрол, соёл, шинжлэх ухаан, спортын яам Гэр бүлийн 
хүчирхийлэлтэй тэмцэх тухай хуулийн 14, 16 дугаар зүйлд 
заасан дүрэм, журмыг баталж, чиг үүргээ биелүүлэх, хүүхэд 
хамгааллын бодлогыг хэрэгжүүлэхдээ Хүүхэд хамгааллын тухай 
хуулийн 6 дугаар зүйлд заасан хөтөлбөр, төлөвлөгөө гарган 
мөрдөж, ажиллах.

5. Эрүүл мэндийн яам Гэр бүлийн хүчирхийлэлтэй тэмцэх 
тухай хуулийн 27 дугаар зүйлд заасны дагуу эмнэлгийн тусламж, 
үйлчилгээ үзүүлэх явцдаа хохирогчийг илрүүлэх, холбогдох 
байгууллагад мэдээлэх, хохирогчийн бэртэл гэмтэл, өвчлөлийн 
шалтгааныг тэмдэглэж, баримтжуулж, Хүүхэд хамгааллын тухай 
хуулийн 7 дугаар зүйлд заасан чиг үүргийн хэрэгжилтийг хангаж, 
ажиллах.

6. Олон нийтийн хэвлэл, мэдээллийн байгууллага Гэмт 
хэргээс урьдчилан сэргийлэх тухай хуулийн 11 дүгээр зүйлд 
заасан мэдээлэл, нийтлэлийн агуулга, хөтөлбөрт хүчирхийлэлтэй 
тэмцэх, урьдчилан сэргийлэх, хүчирхийллийн болзошгүй 
эрсдэлээс өөрийгөө болон бусдыг хамгаалах асуудлыг тусгах, 
хүчирхийлэл, аллага хядлага, садар самуун, гэмт хэрэг 
үйлдэхийг өөгшүүлэн сурталчилсан, гэмт хэрэг үйлдэх аргыг 
нарийвчлан харуулсан нийтлэл, нэвтрүүлэг хийхийг хориглосон 
заалтыг чанд мөрдөж, Гэр бүлийн хүчирхийлэлтэй тэмцэх тухай 
хуулийн 7 дугаар зүйлд заасан чиг үүргээ биелүүлж ажиллах.

7. Төрийн болон хувийн хэвшлийн эмнэлгийн байгууллагын 
эрүул мэндийн ажилтнууд хуулиар хүлээсэн чиг үүргийг 
хэрэгжүүлж ажиллахад анхаарах, мөн нийгмийн эрүүл мэндэд 

гэр бүлийн хүчирхийллийн үзүүлж байгаа нөлөө, осол, гэмтэл, 
өвчлөлийн шалтгааныг судлах үйл ажиллагаа зохион байгуулах.

8. Бүх шатны Засаг дарга гэр бүлийн хүчирхийлэлтэй тэмцэх, 
хүүхдийн эрхийг хамгаалах чиглэлээр хуулиар хүлээсэн үүргээ 
биелүүлэх, дээрх үйл ажиллагаанд шаардагдах төсөв, хөрөнгийг 
шийдвэрлэх, дээрх чиглэлээр үйл ажиллагаа явуулдаг төрийн бус 
байгууллагыг дэмжих, урьдчилан сэргийлэх ажилд иргэд, олон 
нийтийг татан оролцуулахад анхаарах, Гэмт хэргээс урьдчилан 
сэргийлэх ажлыг зохицуулах салбар зөвлөл хамтарсан багийн 
үйл ажиллагаанд тогтмол хяналт тавьж ажиллах, хамтарсан 
багийн гишүүдийг чадавхжуулах, хорооны цагдаагийн алба 
хаагч, нийгмийн ажилтны орон тоог нэмэгдүүлэх, мэргэжлийн 
нийгмийн ажилтныг ажиллуулах.

9. Хүчирхийлэлд өртсөн хүүхдийн тоо, гэмт хэргийн тоо 
улсын хэмжээнд нэгдсэн байдлаар гардаг нэг мэдээллийн санг 
бий болгож системчлэх, гэмт хэргийн шийдвэрлэлтийн талаар 
нэгдсэн мэдээлэл, судалгаатай байх.

10. Бага насны хохирогч хүүхдийн эрхийг хамгаалахад 
мэргэшсэн өмгөөлөгч, нарийн мэргэшсэн шүүхийн шинжилгээний 
шинжээч, хүүхдийн асуудал хариуцсан мөрдөгч ажиллуулах.

11. Төлбөрийн чадваргүй хохирогчид өмгөөллийн үйлчилгээг 
үнэ төлбөргүй үзүүлэх талаарх эрх зүйн зохицуулалтыг бий 
болгох.

12. ОХУ,  БНХАУ-ын хил залгаа аймаг болох Сэлэнгэ аймгийн 
Алтанбулаг, Дорноговь аймгийн Замын-Үүд сумын цагдаагийн 
хэлтсийн бүтэц, зохион байгуулалтыг өргөтгөх, орон тоог 
нэмэгдүүлэх, дээрх сумдыг гэмт хэргээс урьдчилан сэргийлэх 
зорилгоор улсын төсвийн хөрөнгөөр бүрэн камержуулах.

13. Хүний эрх, хүүхдийн эрхийн боловсрол олгох агуулгыг бүх 
шатны боловсролын сургалтын хөтөлбөрт тусгаж, хэрэгжүүлэх.

14. Төрийн бүх шатны байгууллага болон аж ахуйн нэгжид 

хүний эрх, хүүхдийн эрх, хамгаалал, хүүхдийн хөгжлийн онцлог, 
хүмүүжлийн эерэг арга, гэр бүлийн харилцаа зэрэг сэдвүүдээр 
мэдээлэл, сургалтыг тогтмол зохион байгуулах.

15. Сургуулийн орчин дахь хүүхэд хамгааллын асуудлыг 
сайжруулах, хүүхэд хүчирхийлэлд өртөхөөс урьдчилан 
сэргийлэх нөхцөлийг бүрдүүлэх зорилгоор хамтарсан багийн 
бүрэлдэхүүнд ерөнхий боловсролын сургуулийн захирлыг нэмж 
оруулах.

16. Хүүхдийн аюулгүй, халдашгүй байдлыг хангах 
зорилгоор цэцэрлэг, сургууль, дотуур байр, хүүхдийн асрамж, 
халамжийн төв, хүүхэд харах үйлчилгээ эрхлэгчийн байр, 
мөрдөн байцаалтын өрөө, саатуулах болон цагдан хорих байр, 
хорих ангид хууль тогтоомжид нийцүүлэн камерын хяналтын 
системийг бүрэн нэвтрүүлэх.

17. Баар, зочид буудал, саун, цахим тоглоомын газар, 
интернэт төвүүдэд тавигдах стандарт, шаардлагыг шинэчлэх, 
хууль, хяналтын байгууллагаас зөвшөөрөл олгосон эрх бүхий 
байгууллагатай хамтран тэдгээрийн үйл ажиллагаанд тавих 
хяналт шалгалтыг тогтмолжуулах, хууль тогтоомж зөрчигчид 
хариуцлага хүлээлгэх ажлыг эрчимжүүлэх.

18. Харилцаа холбооны зохицуулах хороо, цагдаагийн 
байгууллага хүүхдийн хөгжил, эрүүл мэнд, хүмүүжил, 
төлөвшилд сөрөг нөлөө үзүүлэхүйц тоглоом, мэдээ, мэдээлэл, 
зар сурталчилгаа, цахим сүлжээнээс хүүхдийг хамгаалах талаар 
зөвлөмж, зааварчилгааг олон нийтэд тогтмол мэдээлж, үйл 
ажиллагаанд нь хяналт тавих хуулийн хэрэгжилтийг хангаж 
ажиллах.

19. Гэр бүлийн хүчирхийлэлтэй тэмцэх тухай хуулийн 25 
дугаар зүйлийн 25.2 дахь хэсэгт заасан тухайн орон нутгийн 
хүн амын тоо, эрүүгийн болон нийгмийн хэв журмын нөхцөл 
байдлыг харгалзан цагдаагийн байгууллагын бүтцэд цагдаагийн 

мэргэшсэн алба хаагчдаас бүрдсэн нэгжийг байгуулан 
ажиллуулж, хохирогчийн аюулгүй байдлыг хангах, үйлчилгээ 
үзүүлэх ажилд сэтгэл зүйч, нийгмийн ажилтан, хүүхдийн эрхийн 
ажилтныг оролцуулах.

20. Уул уурхай, барилга, аялал жуулчлал, хөдөө аж ахуй, 
газар тариалангийн салбарт аж ахуйн нэгж, байгууллагуудтай 
хийх гэрээнд “Хүүхэд ажиллахыг хориглосон ажлын байрны 
жагсаалт”-ыг мөрдөж ажиллах талаар тусгаж, иргэдийн оролцоо, 
хяналтыг сайжруулахад дэмжлэг үзүүлэх, хамтран ажиллах.

ДӨРӨВ. Энэ тогтоолын хэрэгжилтийг хангах нарийвчилсан 
төлөвлөгөө гаргаж, биелэлтийг 2018 оны 4 дүгээр улиралд 
багтаан Улсын Их Хурлын Хууль зүйн байнгын хороонд 
тайлагнахыг Монгол Улсын Засгийн газар /У.Хүрэлсүх/-т 
даалгасугай.

ТАВ.Энэ тогтоолын биелэлтэд Улсын Их Хурлын Хууль зүйн 
байнгын хороо /Ш.Раднаасэд/ хяналт тавьж ажилласугай.

ХУУЛЬ ЗҮЙН БАЙНГЫН 
ХОРООНЫ ДАРГА                     Ш.РАДНААСЭД


